
 Fí, nɛ ̌ è ka nɔ tá—tá élɔ́ ɔ́ gbɔn? Ɛɛn, uh-huh…?…[Tɛn vɔťɔ́ ɖo
kan ɔ́ jí—Wěmaɖetɔńtɔ.́] Mi nɔ gbesisɔ mɛ bó ná dó cí yě. Énɛ ́ ɔ́

gúdo ɔ,́ hweɖénu ɔ,́ un ná mi ta nú mi, gbɔn mɔ.̌ Mi mɔ a? Mi mɔ a?
Mɛ ce lɛɛ́ mi, un ná mi ta nú mi. Mi…[Nɔví súnnu ɖé ɖɔ, “Hwetɛńu
wɛ a jlǒ ɖɔ má wa mɔ?̌” Nɔví súnnu ɖěvo ɖɔ, “É ɖɔ, ‘Mi tá ɛ.’”]

Nɔví lɛɛ́ mi, mǐ ylɔ́ kplékplé ɖó kpɔ́ élɔ́ ɖo fí gbadanu din ɖó
linnáwa élɔ́ tamɛ ɖɔ mǐ ní tunwun lě e è nǎ kplá Agun Mawu gbɛɖe
ɔ́ tɔn gbɔn, ée, mǐ ɖi nǔ ɖɔ mǐ nyí akpáxwé Agun élɔ́ tɔn ɖé é.
2 Un jló ná ɖɔ, nǔ nukɔntɔn ɔ,́ un jló ná ɖɔ ɖɔ jí lé ɖo tomɛyiyi ce
mɛ gbɔn gbɛ ɔ́ bǐ mɛ ɔ,́ lě e un tunwun gbɔn é ɔ,́ tɛn e ɖo yɛ linu bɔ è
nɔ mɔ Yɛ Mawu tɔn ɖ’é mɛ hú fí ɖěvo e un tunwun lɛɛ́ é bǐ é ɖokpó
ɖíe. Un lɛ ́ ɖó tɛn we ɖěvo ɖo ayi ce mɛ bɔ yě ɖo mɔ̌ ɖ’ayǐ, amɔ̌ din ɔ́
é cí ɖɔ mǐ—mǐ kún sɔ́ nɔ́ mɔ tɛn énɛ ́ lɛɛ́ mɔ̌ ɖɔhun ó; ɖokpó ɖo yě mɛ
yi byɔ́ gbɛťa mɛ, bɔ ɖě ɔ́ kó—kó ɖibla jɛ ayǐ ɖɔhun.
3 Hǔn è ylɔ̌ mì sɔ bó—bó ɖɔ nú mì ɖɔ mi mɛ bǐ wɛ ɖó hudó kplé
ɖé tɔn bó ná dó kan nǔ élɔ́ lɛɛ́ byɔ́ mì dó azɔ̌ e mi ɖó ná wa ɖo agun
élɔ́ mɛ lɛɛ́ é wú, bɔ un…nǔ e tamɛ un wá fí dó gbadanu din ɔ́ nɛ,́ é
wɛ nyí…énɛ́ ɔ́ bó ná dó—bó ná dó sɔ́ agun ɔ́ jínjɔń ayǐ, alǒ bó ná dó
ná mi nǔ e un lin ɖɔ—ɖɔ é nyí nǔ e ɖo tají é bó ná dó bló bɔ agun
élɔ́ ná dó kpo ɖo nukɔn yi wɛ é.
4 Nɔví lɛɛ́ mi, un ɖeji ɖɔ mi mɔ nukúnnú jɛ énɛ ́ ɔ́ wú, hwenu e un
ɖó kɛń jí ɖɔ tɛn yɛ linu tɔn ɖé wɛ nyí élɔ́ ɔ́ é. É nyí tɛn e wa ɖaxó hú
gǎn bǐ ɖo gbɛ ɔ́ mɛ ǎ, bɔ é ká nyí fí e mǐ ɖó hanjiji sukpɔ́ hú gǎn bǐ,
xósúsú sukpɔ́ hú gǎn bǐ, bó ɖó axwádídó sukpɔ́ hú gǎn bǐ, alǒ xó ɖɔ
dó gbe tɛnmɛ tɛnmɛ lɛɛ́ mɛ sukpɔ́ hú gǎn bǐ, kpódó nǔ lɛɛ́ kpó ɖe ǎ,
é nyí mɔ̌ ǎ, amɔ̌ lě e Yɛ e nɔ wa azɔ̌ ɖo goxɔ élɔ́ mɛ fí é ɖe gbɔn é
wɛ. Bɔ, gbɔn mɔ̌ hǔn, un jló ná kpa bó dó kú nú Nɔví súnnu Neville,
kpó—kpó mi mɛ nɔví súnnu e ɖo fí lɛɛ́ é kpó, nǔjíkpɔńtɔ́ lɛɛ́, kpódó
agunvíwú-kpénukúndótɔ́ lɛɛ́ kpó, kpódó Aklúnɔzángbe wémaxɔmɛ
sín nukúnkpénǔwútɔ́ ɔ́ kpó, kpódó mɛ bǐ kpó, nú—nú nǔ e mi wa ɖo
alɔdó mɛ bó ná dó hɛn élɔ́ ɔ́ gbɔn lě é. Ɖɛ ɖé wɛ é nyí nú mì sín tɛgbɛ
ɖokpóó, bó nyí jlǒ ɖé nú mì sín hwenu e un ɖo súnnuví ɖé nyí wɛ
ɖokpóó é, ɖɔ má mɔ ɖɔ è sɔ́ agun ɔ́ ɖó tito mɛ bó lɛ ́ hɛn ɛ ɖó tito mɛ.
5 Din ɔ,́ hwenu e mǐ sɔ́ agun ɔ́ xwlé é ɔ,́ un ɖɔ nú mi ɖɔ, “Zaanɖé
wá yi gúdo ɔ́ un ɖó nǔɖé bó ná ɖɔ xó d’é wú nú mi lě e è nǎ sɔ́ nǔ
élɔ́ ɖó tito mɛ gbɔn é, lě e é ɖó ná nyí kpíkplá gbɔn é.” Bɔ mi jɛ
jí…hwenu e un gosín fí gúdo é ɔ,́ mǐ wá ɖó mawuzɔẃatɔ́ lɛɛ́ kpódó
kpikpotɔ́ kpó. Amɔ̌ din ɔ,́ Nɔví súnnu Neville e ɖo mɛ wínnyáwínnya

ɖé kpowun nyí wɛ ɖo mǐ tɛńtin é ɔ,́ é wá mǐ tɛńtin, un lin ɖɔ é ná
nyɔ́ hú ɖɔ Nɔví súnnu Neville ní lí dǒ ɖo Nǔɖiɖi ɔ́ mɛ ganjí cóbónú
un na sɔ́ nǔ lěhunkɔtɔn lɛɛ́ xlɛ ́ lě e un ɖo nǎ wa wɛ gbɔn din é. Amɔ̌
din ɔ,́ hwenu e un wá mɔ nǔ jɛ wú ɖɔ é ɖo dǒ lí wɛ ɖo Nǔɖiɖi ɔ́ mɛ ɔ,́
lobɔ é ɖo nukúnnú mɔ jɛ nǔ e Nǔkplɔńmɛ ɔ́ nyí é mɛ wɛ, bó—bó kó
wa kúnnuɖetɔ́ gbejínɔtɔ́ ɖé sín azɔ̌ nú Klísu lobo tɔ́ dó nǔ e mǐ ɖi nǔ
ná ɖɔ é nyí Nǔgbó ɔ́ é wú é ɔ,́ un lin ɖɔ ganxixo ɔ́ ɖíe din, bó ná nyí
hwenu ɖagbe ɖé, bónú è nǎ dó sɛkpɔ́ ɛ ɖo ée nyí…énɛ́ ɔ́ ɖo mi mɛ
agunmɛxó lɛɛ́ kpódó nǔ lɛɛ́ kpó e nyí agun ɔ́ tɔn lɛɛ́ é kpó tɛńtin ɖo
fí, bónú mi na yí tito élɔ́ lɛɛ́ bó ná flín yě, yě wɛ nyí lě e un tunwun
gbɔn bɔ é nyɔ́ hú gǎn bǐ é ɖo Mawu nukɔn. Bɔ énɛ́ ɔ́ gúdo ɔ́ un ɖo
nukún ɖó wɛ ɖɔ mi ná hɛn nǔ élɔ́ lɛɛ́ wá zǐnzán mɛ lě e un ɖo yě ɖɔ
wɛ gbɔn é, ɖó mɛɖé ɖó ná nyí ta ɖo fí. É byɔ́ ɖɔ mi ní ɖó…
6 Din ɔ,́ tíntɛńkpɔń wɛ un ɖe bó ná dó zán ayi gɛɖ́ɛǵɛd́ɛ ́ dó kpa acɛ
alǒ mɔȟunkɔtɔn ɖé ǎ, amɔ,̌ mi mɔ a, gbɛtɔ́ ɖé alǒ nǔɖěbǔ e ɖó ta we
ɔ,́ é—é nɔ́ tunwun lě e é ná yi gbɔn é ǎ. Mawu ɖó ta we nú Agun
Tɔn kpɔń ǎ, É ɖó kpɔń ǎ, ta ɖokpó wɛ. É kó nɔ́ wa nǔ tɛgbɛ ɖo jijimɛ
ɖokpó ɖokpó mɛ ɖi lě e mǐ kó gbéjé kpɔń gbɔn ɖo Nǔwlánwlán lɛɛ́
mɛ é, mɛ ɖokpó géé wɛ nɔ́ tíin tɛgbɛ bɔ É nɔ́ wa nǔ ɖó kpɔ́ xá. Ɖó nú
mi ɖó gbɛtɔ́ we ɔ,́ mi ná ɖó linlin we. Bɔ é ɖó ná wá tɔɖ́ótɛn gǔdo
gúdo tɔn ɖokpó kɔn, bɔ Xó ɔ́ wɛ nyí tɔɖ́ótɛn ce, Mawuxówéma ɔ.́ Bɔ
ɖi agunnukɔntɔ́ ɖé ɖɔhun ɖo fí nú agun ɔ,́ Xó ɔ́ wɛ nyí tɔɖ́ótɛn ce, bɔ
un jló…Un tunwun ɖɔ midɛɛ lɛɛ́, nɔví mǐtɔn lɛɛ́ ɔ,́ mi nɔ mɔ mì dó
mɔ tɔɖ́ótɛn mitɔn ɖɔhun nú nǔ e…ényí un ɖo Mawu xwedó wɛ jɛń
wɛ ɔ,́ ɖi lě e Pɔĺu kó ɖɔ ɖo Nǔwlánwlán ɔ́ mɛ gbɔn ɔ,́ “Mi xwedó mì,
lě e un nɔ xwedó Klísu gbɔn é.”
7 Bɔ énɛ́ ɔ́ gúdo ɔ́ un ná ɖo nukún ɖó mi mɛ nɔví lɛɛ́ wɛ, ɖɔ
hweɖěbǔnu e mi ná mɔ mì bɔ un ɖo zɔ jɛ nú Nǔwlánwlán élɔ́ wɛ
é ɔ,́ mi ná wá gɔň ce mi ɖóɖónɔ bó ná ɖɔ fí e un kú hwɛ ɖe é nú mì.
É kan mì ǎ nú mi nyí nǔjíkpɔńtɔ́ lɛɛ́ ɖokpó alǒ ée nyí…alǒ nú mi nyí
hɔnjínɔtɔ́ ɔ,́ mɛ ɖěbǔ e mi nyí é, azɔ̌ e mi ɖó ná wa ɖo dandan mɛ
kpan nukɔn mì, ɖi nɔví súnnu ɖé ɖo Klísu mɛ ɖɔhun ɔ,́ é wɛ nyí ɖɔ
mi ní ɖɔ nú mì hwenu e un kú hwɛ ɖo Nǔwlánwlán ɔ́ linu é. Ényí
nǔkanbyɔ́ ɖé ɖe hǔn, mi nú mǐ ná jínjɔń ayǐ bó ɖe ɖɛ ɛ, ɖó kpɔ.́
8 Bɔ énɛ́ ɔ́ wú wɛ mi wá, un lin, gɔň ce gbadanu din, bó kplá mì wá
fí, é wɛ nyí ɖɔ nǔkanbyɔ́ ɖé lɛɛ́ tíin ɖo fí bɔ é cí ɖɔ yě ɖo nǔ kanbyɔ́
mi ɖo ayi mitɔn mɛ wɛ ɖɔhun dó nǔ e un ɖó—ɖó ɖo fí lɛɛ́ é jí. Din
ɔ́ mi flín, nɔví lɛɛ́ mi, ɖɔ nyɛ kún tunwun…nyǐkɔ ɖěbǔ ɖe bɔ è sɔ́ dó
dó alɔ wěma kpéwún kpéwún élɔ́ lɛɛ́ ɖěbǔ mɛ ná ǎ, amɔ…̌bɔ è wlǎn
yě, bɔ un ma sixú…un tunwun mɛ e wlán yě é ǎ, amɔ̌ nǔkanbyɔ́ e ɖo
ayi mitɔn mɛ lɛɛ́ é wɛ yě nyí, bɔ un ɖo fí bó ná dó ná xósin nú yě lě
e é un tunwun gbɔn bɔ é nyɔ́ hú gǎn bǐ é.

9 Bɔ mi flín, Mawu ɖo nukún ɖó wɛ bó ná mɔ mì bɔ un ná nɔ Xó ɔ́
mɛ. Bɔ un ɖo nukún ɖó wɛ bó ná mɔ mi bɔ mi ná hɛn Xó ɔ́ wá zǐnzán
mɛ, mi mɔ a, mi mɔ a, ɖo agun élɔ́ mɛ. Bɔ mi hɛn ɛ ɖó yɛ linu, ɖó,
mi flín, axɔśúɖúto ablu mɛ tɔn Satáan tɔn sín—sín hlɔňhlɔń lɛɛ́ bǐ ná
húzú kpan nukɔn mi hwenu e mi jɛ susu jí ɖo Aklúnɔ ɔ́ mɛ é. Bɔ mi
ɖó ná nyí sɔj́a lɛɛ́, é nyí mɛ yɔy̌ɔ́ e è yǐ dó ahwan mɛ lɛɛ́ é kpowun
ǎ. Sɔj́a e ko zin lɛɛ́ é wɛ mi nyí din, bɔ è ko kplɔń ahwanfunfun mi.
Bɔ Satáan ná wá mi tɛńtin, bó ná zɔń bɔ mi ná dɔn nǔ xá nɔzo mitɔn
ényí é sixú kpé wú wɛ ɔ́ nɛ.́ Mi gbɛ ́ nǔ n’i tlóló kpowun; nɔví nɔví
wɛ mi nyí; bɔ kɛntɔ́ ɔ́ wɛ. Bɔ mǐ ɖo fí bó ná hɛn ahwansyá ɖé dó jǐ
ɖo gbadanu sín Wěziza hwenu élɔ,́ énɛ ́ ɔ,́ hwenu e gbɛ ɔ́ dó ablu bɔ
axɔśúɖuto agun ɔ́ tɔn bǐ kpéte ɖo Agun lɛɛ́ sín Wěɖiɖegbɛ́ ɔ́ mɛ byɔ́
wɛ é. Bɔ zaanɖé din ɔ́ yě ná tɛńkpɔń bó ná sɔ́ kpánuxwlɛ ɖé tɛ ́ dó hɔn
élɔ́ wú ɖo fí ɖɔ, “È sú!” Bɔ énɛ́ ɔ́ gúdo ɔ́ é ná byɔ́ ɖɔ mǐ ní kplé ɖo tɛn
ɖěvo lɛɛ́ mɛ, ɖó ɖo dandan mɛ ɔ́ yě ná sú agun élɔ́ lɛɛ́ azǎn élɔ́ lɛɛ́ ɖě
gbe ényí mǐ má sɔ́ wuntun kanlin ɔ́ tɔn ǎ ɔ́ nɛ.́ Bɔ mǐ ná tɔ́ dó gbejí
nɔ nú Mawu wú káká jɛ hwenu e kú ná jó mǐ nyi te dó é, bɔ nǔ e mǐ
ɖo linlin wɛ bó ná wa ɔ́ nɛ.́
10 Din ɔ́ tlɔlɔ yi ée nyí…Bɔ un jló ná byɔ,́ ɖɔ ényí hweɖěbǔnu ɖe bɔ
nǔ élɔ́ lɛɛ́ ɖěbǔ wá byɔ́ nǔkanbyɔ́ mɛ gbeɖé ɔ,́ è nǐ sixú xo kan élɔ́ ɖo
agun élɔ́ sín agunví lɛɛ́ nukɔn, mi mɔ a, ɖo kplé mitɔn lɛɛ́ hwenu, alǒ
jɛ nukɔn nú kplé ɔ,́ tlóló cóbɔ kplé ɔ́ ná bɛ.́ Mi tá kan élɔ́ bó xo! Bónú
gbɛǩplékplé e ɖo fí ɔ́ ní mɔ nǔ jɛ mɛ ɖɔ súnnu élɔ́ lɛɛ́ ɖó azɔ̌ bó ná wa
ɖo Mawu nukɔn, ɖó nǔxwléxwlé yětɔn ɖo agun élɔ́ nukɔn wútu, bó
ná dó dó alɔ bónú è nǎ hɛn sɛń nukɔn nukɔntɔn élɔ́ lɛɛ́ ɖó te. Mi sixú
gɔn gbe ɖokpó ɔ́ dó xá yě; bɔ nú un ka jó mi dó bɔ mi kplá ɔ,́ hǔn nyɛ
wɛ má ɖo gbe ɖokpó ɔ́ dó xá mi wɛ ǎ. Mǐ ɖó ná ɖó jɔtɛn ɖé ɖo fíɖé
fí e gǒ gǔdo gúdo tɔn ɔ́ ɖé ɖó ná ɖe é. Bɔ lě e un tunwun gbɔn bɔ é
nyɔ́ hú gǎn bǐ ɔ,́ un ɖo énɛ́ ɔ́ ná wɛ ɖo Yɛsinsɛn ɔ́ glɔ,́ bó ɖo gbigbɔ
wɛ bónú Éyɛ́ ní nyí Gǒ gǔdo gúdo tɔn ce. Bɔ mi gbɔ bónú kan élɔ́ ní
nyí gǒ gǔdo gúdo tɔn mitɔn ɖo nǔkanbyɔ́ élɔ́ lɛɛ́ jí.

Din ɔ,́ nukɔntɔn ɔ́ wɛ nyí:
220. Nɛ̌ agun ɔ́ ká ná wa nǔ gbɔn kpan nukɔn byɔb̌yɔ́ nú alɔdó

akwɛ ́ tɔn nú…nú nǔɖuɖu kpódó awu kpó? Étɛ—́étɛ ́ è nǎ
wa, étɛ—́étɛ ́ agun ɔ́ ká ɖó ná wa?

11 Din ɔ́ mǐ mɔ nǔ jɛ wú ɖɔ agun ɔ́ sín mɛ lɛɛ́ sín agban ɖo kɔ n’i,
agunví mǐtɔn e ɖo fí ɖo agun ɔ́ mɛ lɛɛ́ é, é ɖo kɔ nú mǐ bǐ sésé káká
yi jɛ bǎ e mɛ mǐ ɖó ɖěwagbɔn bó ná dó kpé nukún dó hudó yětɔn lɛɛ́
wú é. Mɛ mǐtɔn lɛɛ́ sín agban ɖo kɔ nú mǐ, énɛ ́ ɔ́ wɛ nyí, goxɔ ɔ́ sín
agunví hwɛhwɛ tɔn, tɛgbɛ tɔn e nɔ wá fí bó nɔ bló sinsɛn xá mǐ lɛɛ́ é.
Mǐ ɖó azɔ̌ ɖé bó ná wa kpan nukɔn yě, ɖi nɔví mǐtɔn súnnu lɛɛ́ kpó

nɔví mǐtɔn nyɔňu lɛɛ́ kpó e ko ɖe xlɛ ́ ɖɔ émí nyí agunví kplékplé élɔ́
tɔn lɛɛ́ é ɖɔhun.
12 Din ɔ,́ mǐ mɔ nǔ jɛ wú ɖɔ mɛ lǐvi mɔǩpán ɖe gbadanu din bɔ yě ɖó
nǔɖuɖu ǎ, yě ká ɖó awu ǎ, bɔ mǐ jló ná sixú kpé wú bó ná dó alɔ gbɛ ̌
yětɔn ɔ́ bǐ kpéte, bó ná wa nǔ e wú mǐ kpé é bǐ; amɔ̌ ɖo akwɛźínzán
linu ɔ́ mǐ sixú kpé wú bó bló mɔ̌ ǎ, mǐ sixú kpé wú bó kpé nukún dó
gbɛ élɔ́ bǐ wú ǎ. Amɔ̌ mǐ ɖó azɔ̌ ɖé bó ná wa kpan nukɔn mɛ mǐtɔn
lɛɛ́. Bɔ un lin ɖɔ, ɖo énɛ́ ɔ́ mɛ ɔ,́ bɔ énɛ ́ ɔ́ gúdo ɔ́ ényí mǐ ɖó nǔɖé bɔ
é kpo cí ayǐ bɔ mi jló ná gɔ́ alɔ nú mɛ e ma nyí agun élɔ́ sín agunví ǎ
lɛɛ́ ɔ,́ nǔ e mi jló bó ná ná yě é ɔ,́ è ɖǒ ná ɖɔ xó tɔn gbo ɖo agunvíwú-
kpénukúndótɔ́ lɛɛ́ sín wěɖiɖegbɛ ́ ɔ́ mɛ.
13 Agunvíwú-kpénukúndótɔ́ lɛɛ́ wɛ nyí mɛ e—e ɖó ná ɖɔ tasɔḿɛ élɔ́
xó gbo lɛɛ́ é, alǒ tagba élɔ,́ tema; ɖó ɖo Mawuxówéma ɔ́ mɛ ɔ́ hwenu
e è dɔn nǔ dó nǔɖuɖu kpódó awu kpó wú, kpódó kpikpotɔ́ kpó, ɖo
Mɛsɛd́ó lɛɛ́ Wéma mɛ ɔ,́ yě ylɔ́ mɛsɛd́ó lɛɛ́ dó xó ɔ́ wú, bɔ yě ɖɔ, “Mi yi
kpɔń miɖée mɛ bó cyán súnnu tɛńwe e wú è nɔ ɖe kúnnu ɖagbe dó,
bɔ Yɛsinsɛn gɔ́ ayi mɛ nú yě lɛɛ́ bónú yě ná kpé nukún dó nǔ énɛ́ lɛɛ́
wú. Ɖó mǐ ná sɔ́ mǐɖée jó nú Mawuxó ɔ́ kpódó ɖɛxixo kpó magbokɔ.”
14 Bɔ agunnukɔntɔ́ ɔ́ sín azɔ̌ e é ɖó ná wa é wɛ nyí ɖɔ é ní kpé
nukún dó ée nyí…nú nǔɖuɖu kpódó kpikpotɔ́ kpó wú ǎ. Agunvíwú-
kpénukúndótɔ́ lɛɛ́ wɛ ɖó ná wa énɛ́ ɔ.́ É nyí nǔjíkpɔńtɔ́ lɛɛ́ wɛ ǎ,
agunvíwú-kpénukúndótɔ́ lɛɛ́ sín azɔťɛn wɛ ɖó ná wa élɔ́ ɔ.́ Bɔ énɛ ́
ɔ́ gúdo ɔ́ élɔ́ ɔ́ ɖó ná nyí…Mi flín ɖɔ ɖo Mawuxówéma ɔ́ mɛ ɔ,́ yě
nɔ́ gɔ́ alɔ nú mɛ yětɔn lɛɛ́, Glɛšinu lɛɛ́ kpó—kpó Jwifu lɛɛ́ kpó, fí e
nǔdindɔn ɔ́ tíin ɖɔ mɛ ɖokpó ɖo nǔ mɔ yí wɛ kpɛɖé hú mɛ ɖě ɔ́ é,
amɔ̌ mɛ ɖěɖěe sa dɔkun yětɔn lɛɛ́ bǐ bó sɔ́ jó nú agun ɔ́ bó ná dó
kpé nukún dó wǔ tɔn lɛɛ́ é wɛ, bɔ énɛ ́ ɔ́ gúdo ɔ́ bónú—bónú è nǎ
má ɖo yěɖée tɛńtin zɛňzɛň. Bɔ nǔdindɔn kpɛví ɖé tíin, bɔ fí e mǐ ɖó
agunvíwú-kpénukúndótɔ́ mǐtɔn nukɔn nukɔntɔn lɛɛ́ ɖe ɔ́ nɛ.́ Bɔ azɔ̌ e
yě ɖó ná wa lɛɛ́ é ɖokpó nɛ,́ é wɛ nyí ɖɔ yě ní wa mɔ.̌
15 Un lin ɖɔ, ɖi mɛ mǐtɔn lɛɛ́ ɖɔhun, ɖi togun mǐtɔn ɖɔhun ɔ,́ mǐ ɖó
ná kpé nukún dó yě wú. Bɔ è ɖǒ ná zé énɛ́ ɔ,́ hwɛjijɛ ɖěbǔ, bó zé yi
nukɔn nú wěɖiɖegbɛ ́ agunvíwú-kpénukúndótɔ́ lɛɛ́ tɔn sín gǎn ɔ,́ bɔ
énɛ ́ ɔ́ gúdo ɔ́ agunvíwú-kpénukúndótɔ́ lɛɛ́ sín wěɖiɖegbɛ́ ɔ́ ɖó ná ɖɔ
gbo bó ná kpɔń nǔ e yě sixú kpé wú bó wa d’é wú é. Bɔ nǔ énɛ́ lɛɛ́ bǐ
e nyí awu, kpódó nǔɖuɖu kpó, kpódó alɔdó ɖo akwɛ́ linu kpó, alǒ nǔ
ɖěbǔ e é nyí é ɔ,́ yě ɖó ná gbɔn agunvíwú-kpénukúndótɔ́ lɛɛ́ jí. Énɛ ́
ɔ́ gúdo ɔ́ agunvíwú-kpénukúndótɔ́ lɛɛ́ ɔ,́ hwenu e yě zé gbeta ɖɔ émí
ɖo—ɖɔ émí ɖo…nǔ e yě ná wa d’é wú é ɔ,́ énɛ ́ ɔ́ gúdo ɔ́ è ɖǒ ná sɔ́
ɖó nukɔn nú ée nyí—ée nyí akwɛj́íkpɔńtɔ́ ɔ́ ɖo hwe énɛ́ ɔ́ nu, bó ná
dó kpɔń ɖɔ akwɛj́íkpɔńtɔ́ ɔ́ sixú kpé wú bó sú akwɛ́ sɔxa élɔ́ ɖo hwe
élɔ́ nu, alǒ—alǒ é ná sixú xɔ awu élɔ́ lɛɛ́, alǒ nǔ ɖěbǔ e é nyí ɖo énɛ́

ɔ́ mɛ é a jí. Amɔ̌ a—agunvíwú-kpénukúndótɔ́ lɛɛ́ sín wěɖiɖegbɛ́ ɔ́ ɖó
ná kplé ɖó énɛ́ ɔ́ jí, bɔ é nɔ́ yi nǔjíkpɔńtɔ́ lɛɛ́ alǒ agunnukɔntɔ́ ɔ́ gɔń
ǎ. Agunvíwú-kpénukúndótɔ́ lɛɛ́ sín xó wɛ, bǐ sésé.

Din ɔ,́ énɛ ́ ɔ́ gúdo ɔ,́ nǔkanbyɔ́ kɛń we.
221. É ká kpé ɖɔ è nǐ ɖɔ nyi wɛn ɖo agba ɔ́ jí ɖɔ gbe lɛɛ́ kpódó

tínmɛníná lɛɛ́ kpó ɖó ná nyí wiwa ɖo kplé ɖé mɛ jɛ nukɔn
nú sinsɛnzɔ́ ɔ́ a?

Nǔkanbyɔ́ wegɔ́ ɔ́ nɛ ́ ɖo wěmaxwɛ kínkán élɔ́ e un ɖó ɖo fí é jí,
ée nyí wěma kpéwún kpéwún ɖé é.
16 Din ɔ,́ élɔ́ ɔ́ kan agunnukɔntɔ́ e ɖo fí é, mi mɔ a. Ɖó éyɛ—́éyɛ́ ɔ,́
ɖo nǔ bǐ gúdo, ɖo akpá yɛ linu tɔn ɔ́ xwé ɔ,́ éyɛ ́ wɛ nyí ta nú énɛ́ ɔ.́
Agunvíwú-kpénukúndótɔ́ lɛɛ́ wɛ nyí tocɔt́ɔ-́kponɔ ɖo agun ɔ́ mɛ, bó
ná dó hɛn tito ɖó te lobo ná dó kpé nukún dó nǔ élɔ́ lɛɛ́ wú, kpódó
nǔɖuɖu níná wamamɔnɔ lɛɛ́, kpódó kpikpotɔ́ kpó. Nǔjíkpɔńtɔ́ lɛɛ́ nɔ́
kpɔń akwɛźínzán ɔ́ kpódó xɔgbígbá ɔ́ kpó jí; nǔ e wú yě ɖó ná nɔ́ kpé
nukún dó é nɛ.́ Amɔ̌ agunnukɔntɔ́ ɔ́ nɔ́ kpɔń ée nyí—ée nyí nukún
kpé dó akpáxwé yɛ linu tɔn ɔ́ wú jí, bɔ hwi wɛ élɔ́ ɔ́ kan, Nɔví súnnu
Neville.
17 Din ɔ,́ ɖo fínɛ ́ ɔ…́hweɖénu ɖíe hwenu e è sɔ́ tito ɔ́ ɖó ayǐ é, agun
ɔ.́ Un ɖi nǔ nú xóɖiɖɔ dó gbe tɛnmɛ tɛnmɛ lɛɛ́ mɛ, kpódó tínmɛníná
kpó, kpódó nǔníná yɛ linu tɔn ɖagbe ɖagbe e Mawu ɖe gbe ná ɖɔ yě
ní nɔ agun ɔ́ mɛ lɛɛ́ é bǐ kpó. Amɔ̌ mǐ ɖo gbɛ nɔ wɛ ɖo azǎn ɖé gbe
ɖi lě e é kó nyí ɖo Mawuxówéma ɔ́ hwenu gbɔn é ɖɔhun pɛṕɛṕɛ,́ fí
e agun lɛɛ́…Din ɔ,́ mi ɖó kɛń Pɔĺu jí, é wɛ dó agun e ɖo Efɛźi é do,
agun Efɛźi tɔn, ée nyí agun e è sɔ ɖó ayǐ ganjí é ɖé. Mi ka ko ɖó kɛń
jí a? Mǐ ɖi nǔ ɖɔ Pɔĺu, bɔ é ɖɔ mɔ̌ é ɖésúnɔ, ɖɔ é ɖɔ xó dó gbe tɛnmɛ
tɛnmɛ gěgé mɛ, bɔ mǐ tunwun ɖɔ é ɖó nǔníná gbe tɛnmɛ tɛnmɛ lɛɛ́
tɔn lɛɛ́. É nyí ɖěe é kplɔń lɛɛ́ é wɛ ǎ, lo ɔ́ ɖěe è nǎ ɛ ɖo yɛ linu lɛɛ́ é,
ɖó lě e é ɖɔ xó tɔn ɖo Kɔlɛńtinu lɛɛ́ mɛ ɖo fínɛ ́ gbɔn é wútu. Bɔ bó ná
dó hwlɛńdó hwenu ɔ,́ un na vɛ́ kó ɖo Mawuxówéma ɔ́ hun wɛ bó ná
ɖo énɛ́ ɔ́ xa nú mi wɛ kpowun ǎ, ɖó é ná kó zɔń bɔ mǐ—mǐ ná nɔ fí
nú hwenu gěgé dín gbadanu din, hwenu e un ma ɖó hwenu gěgé ǎ
é. Bɔ din ɔ…́amɔ̌ kpowun bónú mi ná sixú mɔ nyi wɛn kpowun wɛ.
18 Din ɔ,́ é byɔ́ azɔn ɖokpó géé kpɔń gbeɖé ɖɔ Pɔĺu ní ɖɔ xó nú agun
Efɛźi tɔn ɔ́ alǒ agun Hlɔm̌a tɔn ɔ,́ alǒ agun ɖěvo énɛ́ lɛɛ́ ɖěbǔ, dó
nǔníná yɛ linu tɔn yětɔn lɛɛ́ wú, dó lě e è nǎ sɔ́ yě ɖó tito mɛ gbɔn é
wú ǎ. Amɔ̌ é ká byɔ́ ɖɔ é ní nɔ́ ɖo xó ɖɔ d’é wú wɛ gbɛmɛ nú Kɔlɛńtinu
lɛɛ́, ɖó yě nɔ́ sɔ́ dó dó hwɛgbe ɖé ná hwebǐnu. Bɔ Pɔĺu ɖɔ, hwenu e
é wá yě tɛńtin ɔ,́ ényí yě mɔ ɖɔ mɛ ɖokpó ɖó gbe ɖé bɔ mɛ ɖokpó
ɖó ɖɛhan ɖé ɔ,́ énɛ ́ ɔ́ é dó kú nú Aklúnɔ ɔ́ nú nǔníná ɖagbe ɖagbe
yětɔn lɛɛ́ bǐ kpódó nǔ mɔȟunkɔtɔn lɛɛ́ kpó. Bɔ ényí mi na ɖó kɛń jí ɖo



6 XÓ E È ƉƆ É

wěmata nukɔntɔn ɔ́ alǒ wegɔ́ ɔ́ Kɔlɛńtinu lɛɛ́ tɔn mɛ ɔ,́ Pɔĺu ɖo ɖiɖɔ
nú yě wɛ, ɖo tɛnsísɔ́ linu, nǔ e yě nyí ɖo Klísu mɛ é, lě e é…yě ɖo
Klísu mɛ ɖo tɛnsísɔ́ linu gbɔn é.
19 Énɛ́ ɔ́ gúdo ɔ́ hwenu e é ɖɔ nú yě gúdo é ɔ,́ énɛ ́ ɔ́ gúdo ɔ́ ɖi tɔ́ ɖé
ɖɔhun ɔ́ é jɛ bǎ ɖó nú yě jí, bó ɖɔ, “Un se ɖɔ nǔdindɔn ɖé lɛɛ́ ɖo mi
tɛńtin, bɔ un se ɖɔ mi nɔ nu ahan mú ɖo Aklúnɔ ɔ́ sín távo tó.” É ɖe
yě sín klísusɛntɔńyínyí mɛ ǎ; bɔ mi mɛ nɔví lɛɛ́ ní má nɔ́ bló mɔ̌ ó, mi
ma nɔ ɖe yě sín klísusɛntɔńyínyí mɛ ó, amɔ̌ lě e yě ɖo yěɖée zán wɛ
ɖo Mawu xwé gbe gbɔn é wɛ. Fí e xó ɔ́ ɖe ɔ́ nɛ.́
20 Din ɔ,́ un ná kó ɖɔ lě, ɖi lě e Pɔĺu hwexónu tɔn ɔ́ kó ɖɔ gbɔn é
ɖɔhun, ɖɔ jí lé, “Nú mi kplé hǔn, nú mɛɖé ɖɔ xó ɔ,́ mi gbɔ nú mɛ
ɖěvo ní tínmɛ. Nǔtínmɛtɔ́ ɖě ma ɖe ǎ ɔ,́ hǔn mi nɔ abwɛ.̌ Amɔ̌ nú
nǔtínmɛtɔ́ ɖé ɖe ɔ…́”
21 Din ɔ,́ un kpɔń agun ɔ́ ɖo fí, bɔ un mɔ bɔ mi su, bɔ un mɔ bɔ
nǔníná yɛ linu tɔn gěgé ɖo azɔ̌ wa wɛ ɖo mi tɛńtin. Ðo xójɔxó mɛ ɔ,́ é
byɔ́ ɖɔ má wá Nɔví súnnu Neville gɔń dó ɖokpó wú kpódó Xó e gosín
Aklúnɔ ɔ́ gɔń é ɖé kpó, bó ná dó gbɛ́ nǔ n’i ɖó nǔ e wa wɛ é ɖe é ɖé
wú.
22 Bɔ nú un…nú Aklúnɔ ɔ́ kó…Yɛsinsɛn ɔ́ sɔ́ mì dó ɖó agunjíkpɔńtɔ́
ɖé nú Lɛňgbɔh́wan ɔ́ ná ɔ,́ hǔn azɔ̌ e un ɖó ná wa é wɛ nyí ɖɔ má ɖɔ
Nǔgbó ɔ́ nú mi. Bɔ un dó kú tawun nú Nɔví súnnu Neville, é ɖó ayi
Nǔgbó ɔ́ jí. Lě e É ɖɔ nú mì gbɔn é kɛɖ́ɛ ́ wɛ un sixú ɖɔ Énɛ́ ɔ.́
23 Din ɔ,́ ɖo élɔ́ ɔ́ jí ɔ,́ ée un ɖó kɛń jí ɖɔ agun mitɔn ɖo susu wɛ ɔ,́
énɛ ́ ɔ́ un ɖó kɛń énɛ ́ ɔ́ jí. Bɔ ɖo agun ɔ́ mɛ ɔ,́ lě e mǐ bló gbɔn jɛ nukɔn
é ɖíe, bɔ lě e mǐ—mǐ lɛ ́ jló gbɔn é ɖíe ɖokpó gɔ́ ná.
24 Din ɔ,́ nú mi ma ɖó ayi jí ǎ ɔ,́ nú vǐ yɛy̌ɛ ́ lɛɛ́…Nǔ nukɔntɔn e vǐ
yɛy̌ɛ ́ ɖé nɔ́ tɛńkpɔń bó ná wa é wɛ nyí ɖɔ é ní ɖɔ xó hwenu e é má
sixú ɖɔ xó ǎ é. Mi mɔ a? É nɔ́ hun agbǎn gěgé, kpódó zǐngídi kpó,
kpódó—kpódó kpikpotɔ́ kpó, amɔ̌ é nɔ́ lin ɖɔ émí vɛ ́ kó nyí…émí sixú
ɖɔ xó bɔ é ná nyɔ́ hú mawuxójlátɔ́ ɔ́ ɖo hwe énɛ́ ɔ́ nu. É nyɔ,́ mǐ nɔ́
mɔ énɛ ́ ɔ́ ɖo jɔwámɔ linu kɛɖ́ɛ ́ ǎ, lo ɔ́ mǐ nɔ́ mɔ mɔ̌ ɖo gbɛ yɛ linu tɔn
ɔ́ mɛ lɔmɔ.̌ Vǐ vǔ ɖé wɛ. Bɔ ényí mi ɖo tíntɛńkpɔń wɛ bó ná dó gbɛ́ nǔ
nú vǐ yɛy̌ɛ ́ énɛ ́ ɔ́ bó ná xo yonu n’i kpɛɖé ɖó é ɖo “finfan” wɛ bó ɖo
tíntɛńkpɔń wɛ bó ná ɖɔ xó wútu ɔ,́ mi ná hɛn vǐ ɔ́ gú. Mi mɔ a, bɔ mi
ná wa nǔ nyanya dó wǔ tɔn. Bɔ é nyɔ́ hú ɖɔ è nǐ jó vǐ énɛ ́ ɔ́ dó bónú
é ní su zaan káká yi jɛ hwenu e é ná kpé wú bó ɖɔ xó tɔn lɛɛ́ ganjí dó
é, bɔ énɛ ́ ɔ́ gúdo ɔ́ mi ɖɔ hwe ɔ́ nu n’i. “É nyí hwenu e papáa ɖo xó ɖɔ
wɛ alǒ hwenu e mamáa ɖo xó ɖɔ wɛ dó é wɛ ǎ.” Amɔ̌ hwenu e é nyí
hwenu e é jɛxa dó é ɔ,́ mi jó e dó bónú é ní ɖɔ xó tɔn. Mi mɔ nukúnnú
jɛ wǔ ce a? Din ɔ,́ mi jó e dó bónú é ní ɖɔ xó hwenu e hwenu tɔn su
bónú é ná ɖɔ xó é.

25 Din ɔ,́ ényí un ko ɖó nǔɖé kpɔń bɔ é nyí wun ɖé ɖo agbaza ce
mɛ, ɖo kplé ɔ́ mɛ ɔ,́ é wɛ nyí nú mɛɖé sí te hwenu e un ɖo xó ɖɔ wɛ
é bɔ énɛ́ ɔ́ gúdo ɔ́ bó dó wɛn ɖé dó gbe tɛnmɛ tɛnmɛ lɛɛ́ mɛ lobo wá
ɖó Yɛ ɔ́ te gbɔn mɔ.̌ Tlóló din wɛ un tɔń sín kplé ɖé mɛ ɖo New York
kpódó fí tɛnmɛ tɛnmɛ lɛɛ́ kpó fí e mawuzɔẃatɔ́ lɛɛ́ nɔ́ jó énɛ ́ ɔ́ dó bɔ
é nɔ́ yi nukɔn ɖe é, tɛgbɛ tɛgbɛ, bɔ é nyí nǔtí zɛ—zɛ wlǔwlú ɖé wú
ǎ. Mi mɔ a, hwenu e Mawu ɖo azɔ̌ wa ɖo linlin sín xwi ɖokpó jí wɛ
ɔ,́ É…énɛ́ ɔ́ ná kó nyí—énɛ́ ɔ́ ná kó…É ná kó ɖo ahwan hɛn gblé nú
linnáwa É ɖésúnɔ Tɔn wɛ, ényí É ɖo tíntɛńkpɔń wɛ bó ná ɖe linlin
sín xwi ɖé nú mi, nú gbɛǩplékplé ɔ,́ bó ná dó bló mɛ ylɔ́ wá vɔšákpe
kɔn ɖé bɔ nǔɖé wá ɖó énɛ́ ɔ́ te.
26 Ɖi kpɔńdéwú ɖɔhun ɔ,́ ɖi élɔ́ ɔ́ ɖɔhun. Mǐ ɖo ayǐjínjɔń ɖo távo tó,
bó ɖo xó ɖɔ wɛ, bɔ mǐ ɖo Aklúnɔ ɔ́ xó ɖɔ wɛ. Bɔ vǐ kpɛví ɔ́ kán wezun
wá távo ɔ́ tó, bléblé, bó ɖe ayi mǐtɔn bǐ sín nǔ e wa wɛ mǐ ɖe é jí, énɛ ́
ɔ́ wɛ nyí ɖɔ, é ɖo xó sú wɛ, lobo ɖo axwá dó wɛ ɖɔ, “Papáa! Mamáa!
Wǒkóhwe! Wǒkóhwe! Un dó gwe ɖokpó ɖo bɔľuxogbɛ́ ɔ́ mɛ fínɛ ́ tlóló
din! Bɔ mǐ wa lě, mɔ̌, kpódó ɖě ɔ́ kpó!” Énɛ́ ɔ́ hwenu e mǐ ɖo xó sísí
bǐ tawun ɖé jí tútútú é. Din ɔ,́ nú é dó gwe ɖokpó ɔ,́ énɛ ́ ɔ́ sɔgbe; ɖo
bɔľukposɔx́otɛn ɔ,́ énɛ ́ ɔ́ sɔgbe. Amɔ̌ é tɔń sín tito mɛ hwenu e é ɖó
wɛn e xó ɖɔ wɛ mǐ ɖe ɔ́ te é. É ní nɔ te káká jɛ hwenu e gan tɔn ná xo
dó é bɔ énɛ ́ ɔ́ gúdo ɔ́ é ní ɖɔ nǔ e é wa ɖo bɔľukposɔx́otɛn ɔ́ é nú mǐ.
27 Din ɔ,́ nǔ ɖokpó ɔ́ pɛṕɛṕɛ ́ wɛ mǐ nɔ́ mɔ ɖo nǔníná lɛɛ́ wú égbé.
Nǔ e wú Mawu má sixú sɔ́ nǔníná yɛ linu tɔn gěgé dó así nú mɛ lɛɛ́ ǎ
ɔ́ nɛ,́ yě tunwun lě e yě ná kpa acɛ nú yě gbɔn é ǎ. Nǔ e ɖo tagba nyí
wɛ égbé ɔ́ nɛ,́ nǔ e wú mǐ má sɔ́ ɖó hú ée mǐ dó é ǎ ɔ́ nɛ.́
28 Bɔ mǐ ká nɔ́ mɔ ɖɔ nǔvlɛv́lɛ ́ nǔníná yɛ linu tɔn lɛɛ́ tɔn gěgé wɛ
ɖe. Amɔ̌ un ɖi ɖɔ nǔ nyí mɔ̌ ɖo fí ɖo agun mǐtɔn mɛ ǎ. Un dó kú dó
énɛ́ ɔ́ tamɛ. Un ɖi ɖɔ nǔvlɛv́lɛ ́ ɖé wɛ ɖěbǔ ǎ. Un ɖi ɖɔ mǐ ɖó nǔníná
adodwé lɛɛ́, amɔ̌ mǐ ɖó ná tunwun lě e mǐ ná kpa acɛ nú nǔníná énɛ́
lɛɛ́ gbɔn é.
29 Bɔ énɛ́ ɔ́ gúdo ɔ́ nú mi jɛ nǔ ɖagbe ɖé wa jí ɔ…́Pɛṕɛṕɛ ́ ɖi mi ɖo
azɔ̌ wa wɛ nú gǎn ɖé ɖɔhun bɔ mi jɛ azɔ̌ mitɔn nukɔntɔn ɔ́ jí bɔ mi
ɖo gbesisɔ mɛ bó ná yí gbeɖiɖe lɛɛ́, hwe énɛ́ ɔ́ nu ɔ́ gǎn ɔ́ ná ɖó jiɖiɖe
dó mi wú bó ná kpo ɖo mi zé dó jǐ gɔ́ ná wɛ yi azɔw̌atɛn e yi jǐ hú é
ɖé mɛ hwebǐnu.
30 Din ɔ,́ un ɖi ɖɔ hwe ɔ́ nu kó su nú Branham Goxɔ ɔ,́ bónú é ná
dó tunwun nǔ e…bó ná dó sɔ́ nǔníná e Mawu nɔ́ ná mǐ lɛɛ́ é, bónú
Mawu ná sixú sɔ́ nǔ e tlɛ wa ɖaxó é ɖé dó así nú mǐ hú nǔ e mǐ ɖó
é. Amɔ̌ mǐ má sixú ɖo yiyi wɛ…bɔ mi ná mɔ nya ɖé bɔ è ɖǒ ná ɖo
ɖiɖɔ n’i wɛ tɛgbɛ kpódó nǔ bǐ kpó ǎ. Bɔ mi flín, “Gbeyíɖɔ ɔ́ nɔ ɖu
ɖo yɛ gbeyíɖɔ lɛɛ́ tɔn jí,” wɛ Nǔwlánwlán ɔ́ ɖɔ. Nú mi mɔ súnnu e
mi ɖó ná gbɛ́ nǔ ná é ɖé, alǒ nyɔňu ɖé, bɔ mɛ énɛ́ ɔ́ nɔ́ tɔń sín tito

mɛ ɔ,́ bɔ énɛ ́ ɔ́ gúdo ɔ́ mi ɖo Nǔgbó e sɔgbe xá Nǔwlánwlán ɔ́ ɖɔ n’i
wɛ ɔ,́ hwe énɛ́ ɔ́ nu ɔ́ é nɔ́ xlɛ ́ ɖɔ yɛ e ɖo jǐ tɔn é kún gosín Mawu
gɔń ó. Ɖó Mawuxówéma ɔ́ ɖɔ, “Yɛ gbeyíɖɔ lɛɛ́ tɔn ɔ,́” abǐ, “wɛndídó
gbeyíɖɔ ɖɔhun,” énɛ ́ ɔ́ wɛ nyí, kúnnuɖiɖe, mawuxójlájlá, xóɖiɖɔ dó
gbe tɛnmɛ tɛnmɛ lɛɛ́ mɛ, alǒ nǔ ɖěbǔ e é nyí é, ɖó gbe e è tínmɛ lɛɛ́
é nɔ́ nyí gbeyíɖɔ wɛndídó. Hǔn é nɔ́ ɖo acɛ gbeyíɖɔ ɔ́ tɔn glɔ,́ bɔ Xó
ɔ́ wɛ nyí gbeyíɖɔ ɔ.́ Hǔn mǐ—mǐ mɔ ɖɔ é tɔń sín tito mɛ nú súnnu ɖé
alǒ nyɔňu ɖé lɔń sí te bó dó wɛn ɖé, é kpɛn lě do e yě jló ná bló énɛ́
ɔ́ gbɔn, hwenu e mawuxójlátɔ́ ɔ́ ɖo agba ɔ́ jí é.
31 Din ɔ́ un ɖo élɔ́ ɔ́ xwlé wɛ nú Branham Goxɔ ɔ,́ ɖó nǔníná mǐtɔn—
mǐtɔn e mɔ wɛ mǐ ɖe lɛɛ́ é…Bɔ mǐ ɖó mɛ ɖé lɛɛ́ ɖo fí bɔ yě ɖó nǔníná
ɖagbe ɖagbe lɛɛ́. Din ɔ,́ mawuzɔ́ ɖé wɛ nǔníná énɛ́ lɛɛ́ ɖokpó ɖokpó
nyí ɖo yě ɖésúnɔ mɛ. Nǔníná lɛɛ́ wɛ yě nyí, ɖi lě e è jlǎ xó nyí gbɔn
é ɖɔhun pɛṕɛṕɛ,́ ɖi lě e azɔngbigbɔ nyí nǔníná gbɔn é ɖɔhun, ɖi lě e
nǔ ɖěvo lɛɛ́ nyí nǔníná gbɔn é ɖɔhun, nǔníná wɛ élɔ́ lɛɛ́ nyí, mawuzɔ́
wɛ yě nyí ɖo yě ɖésúnɔ mɛ. Bɔ è ɖe gbe nú gbɛtɔ́ ɖokpó ɖokpó ɖɔ é
ní nɔ te kpɔń mawuzɔ́ é ɖésúnɔ tɔn.
32 Hǔn mi gbɔ nú Branham Goxɔ ɔ́ ní wa azɔ̌ gbɔn lě, énɛ ́ ɔ́ ɖo azǎn
élɔ́ gbe, ɖo tají ɔ́ azǎn élɔ́ gbe e mǐ ɖó sukpɔ́ (un jló ná ɖɔ élɔ́ ɔ́ ǎ,
amɔ)̌, nǔkpayɔ-̌bíbló sukpɔ́ tawun é. Mǐ jló nǔkpayɔ-̌bíbló ǎ. Gbɛtɔ́
ɖěbǔ, ayiɖowɛnnánɔ ɖěbǔ jló ná ɖó nǔkpayɔ-̌bíbló ɖé ǎ. Mǐ…Nú mǐ
má nɔ…́má sixú ɖó nǔjɔnǔ ɔ́ ǎ ɔ,́ mǐ ní má ɖó ɖě lɔ ó, mi nú mǐ ní nɔ
te káká jɛ hwenu e mǐ ná mɔ nǔjɔnǔ ɔ́ yí dó é. Din ɔ,́ un ɖi ɖɔ mi—mi
mɛ súnnu lɛɛ́ ná yí gbe nú énɛ́ ɔ.́ Mǐ jló nǔkpayɔ-̌bíbló sín nǔ ɖěbǔ ǎ.
Nɔví lɛɛ́ mi, mǐ sixú jɛ nǔkpayɔ-̌bíbló sín nǔ ɖé bló jí bó ná gosín gbɛ
élɔ́ mɛ ǎ. Mǐ ɖó ná ɖó nǔ e nyí nǔjɔnǔ é, kpódó nǔ e nyí nǔ adodwé
é kpó. Ényí mǐ má kó ɖó ǎ ɔ,́ mi nú mǐ ná nɔ te káká jɛ hwenu e mǐ
ná mɔ énɛ́ ɔ́ yí dó é, bɔ énɛ́ ɔ́ gúdo ɔ́ mǐ ná ɖɔ nǔɖé d’é wú. Mi mɔ a?
33 Din ɔ,́ un ná ɖɔ, mi gbɔ nú súnnu élɔ́ lɛɛ́ kpódó nyɔňu élɔ́ lɛɛ́
kpó bǐ e nɔ ɖɔ xó dó gbe tɛnmɛ tɛnmɛ lɛɛ́ mɛ, bó nɔ́ dó wɛn gbeyíɖɔ
ɖɔhun, bó nɔ́ dó wɛn lɛɛ́ é…Bɔ un ɖo—un ɖo nǔ ɖi ɖó kpɔ́ xá mi mɛ
súnnu lɛɛ́ wɛ ɖɔ yě nyí adodwé. Din ɔ,́ Mawuxówéma ɔ́ ɖɔ, “Mi nɔ ba
do nú nǔ lɛɛ́ bǐ kpɔń; bó tɛ ́ dó nǔ e nyɔ́ lɛɛ́ é wú.” “Ɖó mɛ e nɔ ɖo gbe
flán wɛ bó nɔ́ ɖo gbe ɖěvo dó wɛ lɛɛ́ jí wɛ Un ná ɖɔ xó nú togun élɔ́
gbɔn, gbɔjɛ ́ e mɛ un ɖɔ yě ɖó ná byɔ́ ɔ́ ɖíe,” ɖo Ezayíi Wéma mɛ.
34 Din ɔ,́ un jló ná xwlé élɔ́ ɔ́ bónú nǔníná ɖokpó géé ná ɖo azɔ̌ wɛ
ɖo hwe ɖokpó nu, ɖó é nɔ́ lɛ ́ vɔ́ kplá mǐ lɛ ́ kɔ wá nǔ e ɖɔ wɛ un ɖe é
sín tito mɛ kɔn ɖokpó gɔ́ ná: ényí mɛɖé ɖo xó ɖɔ wɛ hǔn, mi gbɔ nú
gbeyíɖɔ lɛɛ́ ní ɖu ɖo yɛ gbeyíɖɔ lɛɛ́ tɔn jí. Mi mɔ nukúnnú jɛ mɛ a?
Din ɔ,́ mi gbɔ nú yě mɛ énɛ́ lɛɛ́ e ɖó mawuzɔ́ ɖé nú Agbaza Klísu tɔn
ɔ…́Bɔ din ɔ́ è ɖo ɖiɖɔ wɛ, din ɔ́ mi gbɔ nú é ní nyí wiwa. Mi gbɔ nú
mɛ e ɖó mawuzɔ́ ɖé nú Agbaza Klísu tɔn ɔ́ lɛɛ́ ní nɔ te kpɔń mawuzɔ́

yětɔn, ɖó mawuzɔ́ ɖé wɛ bó gosín Klísu gɔń nú agun ɔ.́ Amɔ̌ mi mɛ bǐ
sixú wa mawuzɔ́ hwe ɖokpó ɔ́ nu ǎ, é ɖó ná nyí ɖokpó ɖo hwe ɖokpó
ɔ́ nu.
35 Branham Goxɔ ɔ́ ɖó ná cí lě. Mi gbɔ nú mɛ énɛ́ lɛɛ́ e nɔ ɖɔ xó dó
gbe tɛnmɛ tɛnmɛ lɛɛ́ mɛ, kpódó mɛ e nɔ tín gbe tɛnmɛ tɛnmɛ lɛɛ́ mɛ
lɛɛ́ kpó ɔ,́ kpódó mɛ énɛ́ lɛɛ́ e ɖó gbeyíɖɔ wɛndídó bɔ è ɖǒ ná dó agun
ɔ́ lɛɛ́ é kpó ɔ,́ yě ní yá wǔ wá kplé ɖo yěɖée tɛńtin ɖo ée nyí…cóbɔ
kplé ɔ́ ná bɛ ́ ɔ,́ yě ní kplé ɖo xɔ e è sɔ́ ɖ’ayǐ ná é mɛ, bó nɔ te kpɔń
mawuzɔ́ Aklúnɔ ɔ́ tɔn.
36 Ɖi lě e agunnukɔntɔ́ ɔ́ ɖó ná kó wa gbɔn cóbónú é ná wá byɔ́
togun e ɖo tó ɖó wɛ ɔ́ mɛ é ɖɔhun; é ɖó ná sɔ́ Mawuxówéma ɔ,́ bó
ná kplɔń nǔ ɖo xɔ tɔn sín abwɛňinɔ mɛ, ɖo Yɛ ɔ́ mɛ, bɔ è nǎ kɔn ami
dó ta n’i cóbónú é ná tɔń wá tó ɖó mɛ togun ɔ́ nukɔn bó ná dó ɖɔ xó.
Ényí é má bló ǎ ɔ,́ é ná wlú ɖó te hwenu e é ná tɔń jɛ dɔň é. (Mi gbɔ
nú súnnu ɖokpó ɖokpó kpódó nyɔňu ɖokpó ɖokpó kpó, ée ɖó nǔníná
yɛ linu tɔn ɖé é, yě ní wá Aklúnɔ ɔ́ nukɔn.) Bɔ ɖěe agunnukɔntɔ́ ɔ́
ɖó mawuzɔ́ mɛ ɖokpónɔ tɔn ɖé ɔ,́ gbeyíɖɔ wɛ é nyí; Glɛňsigbe mɛ
xókwín, mawuxójlátɔ́ ɔ,́ tínmɛ tɔn wɛ nyí “gbeyíɖɔ,” énɛ ́ ɔ́ wɛ nyí Xó
ɔ́ ɖɔɖ’ayǐtɔ.́
37 Mi gbɔ nú mɛ e ɖó mawuzɔ́ e ɖó ná nyí akpáxwé mɛ ɖěvo tɔn lɛɛ́
ɔ,́ ɖi mɛ ɖě ná ɖɔ xó dó gbe tɛnmɛ tɛnmɛ lɛɛ́ mɛ bɔ mɛ ɖě ɔ́ ná tínmɛ
ɖɔhun ɔ,́ yě ní nɔ te ɖó kpɔ́ kpɔń mawuzɔ́ yětɔn. Yě sixú nɔ azɔw̌axɔsá
mɛ ɖokpónɔ tɔn ɖé bó ɖɔ xó dó gbe tɛnmɛ tɛnmɛ lɛɛ́ mɛ bɔ énɛ ́ ɔ́ gúdo
ɔ́ bó wá vɔ́ ɖɔ nǔ e é ɖɔ é nú mɛ ɖě ɔ́ ǎ, ɖó é ná kó ɖó gbe lɛɛ́ kpódó
tínmɛ kpó bǐ ɖó kpɔ́ nɛ.́ Mi mɔ a? Din ɔ,́ ényí é kó ɖó énɛ́ ɔ,́ é nyɔ́
tlala, mǐ jló ná yí énɛ ́ ɔ́ gbɔn mɔ.̌ Bɔ mǐ jló ɖɔ agun ɔ́ ní ɖu le nǔníná
élɔ́ lɛɛ́ e ɖo agun mǐtɔn mɛ lɛɛ́ é tɔn. Mawu sɛ ́ yě dó mǐ, bɔ é nyí…mǐ
jló ɖɔ agun mǐtɔn ní ɖu le nǔníná yɛ linu tɔn élɔ́ lɛɛ́ tɔn. Hǔn mi gbɔ
nú nya e nɔ ɖɔ xó dó gbe tɛnmɛ tɛnmɛ lɛɛ́ mɛ, kpódó mɛ e nɔ tínmɛ
é kpó, kpódó mɛ e nɔ dó wɛn gbeyíɖɔ ɖɔhun é kpó ɔ,́ yě ní wá kplé
cóbónú a—agun ɔ́ ná tlɛ kplé. Mi gbɔ nú yě ní kplé ɖo xɔ ɖé mɛ ɖo
yěɖée mɛ ɖo vo, bó ɖo te kpɔń mawuzɔ́ Aklúnɔ ɔ́ tɔn nú agun ɔ.́ È mɔ
nukúnnú jɛ mɛ a?
38 Bɔ énɛ́ ɔ́ gúdo ɔ,́ gbɔn lě ɔ,́ ényí Nɔví súnnu Neville, mǐ ní ɖɔ, é
nyɔ,́ din ɔ́ mi gbɔ nú mì, mi sɔ́ kɛ mì, mi gbɔ nú má ɖɔ élɔ́ ɔ:́ Ényí
Nɔví súnnu Collins ɖɔ xó dó gbe tɛnmɛ tɛnmɛ lɛɛ́ mɛ bɔ Nɔví súnnu
Hickerson ná tínmɛ ɔ,́ hwe énɛ́ ɔ́ nu ɔ́ yě ɖó mawuzɔ́ ɖé ɖó kpɔ́ nú
agun ɔ.́ Din ɔ,́ énɛ ́ ɔ́ nyí mawuzɔ́ Nɔví súnnu Neville tɔn ɔ́ ǎ; mawuzɔ́
midɛɛ lɛɛ́ tɔn nú agun ɔ́ nɛ.́ Un ɖo élɔ́ ɔ́ ná wɛ ɖi kpɔńdéwú ɖé ɖɔhun.
Énɛ́ ɔ́ wú ɔ́ é ɖó ná nɔ́ myá nukún nú mi ɖɔ mi ná sɔ́ mawuzɔ́ mitɔn
ɖó tɛn tɔn mɛ ɖo Mawu xwé gbe mɔ̌ ɖokpó ɔ́ ɖi lě e é nɔ́ myá nukún
nú agunnukɔntɔ́ ɔ́ ɖɔ é ní sɔ́ étɔn ɖó mɛ gbɔn é ɖɔhun pɛṕɛṕɛ,́ ɖó é

ɖo tají mɔ̌ ɖokpó ɔ́ ɖɔ mi ní bló mɔ.̌ Amɔ̌ mi sixú bló mi ɖokpónɔ ɖo
xɔ mi ɖésúnɔ tɔn mɛ ǎ, ényí hwɛ nɔ ɖɔ xó bɔ hwɛ nɔ tínmɛ ɔ,́ mi ɖó
ná wá kplé ɖó kpɔ.́ Din ɔ,́ mi wá kplé ɖó kpɔ́ ɖo agun ɔ́ mɛ, ɖo xɔ ɖé
mɛ ɖo miɖée mɛ ɖo vo, ɖó mi ɖó mawuzɔ́ mɛ ɖésúnɔ tɔn ɖé. É nyí
mawuzɔ́ e è nɔ wa agbawungba ɖé wɛ ǎ, ɖě wɛ bó ɖó ná dó alɔ agun
ɔ.́ Mi mɔ a? Nǔɖé wɛ bó ná dó dó alɔ agun ɔ,́ amɔ̌ é ɖó ná nyí wiwa
ɖo gbɛǩplékplé ɔ́ bǐ mɛ ǎ, ali ɖokpó géé e nu un ná ɖɔ nú mi ɔ́ wɛ
é ɖo ná nyí wiwa ɖe. Mi mɔ a? Hwe énɛ́ ɔ́ nu ɔ,́ nǔ ɖěbǔ e xó Nɔví
súnnu Collins ɖɔ, bɔ Nɔví súnnu Hickerson ná tínmɛ ɔ,́ ɖi kpɔńdéwú
ɖɔhun ɔ,́ hǔn mi gbɔ nú Nɔví súnnu Mɛɖé ní wlán élɔ́ ɔ́ ɖ’ayǐ, nǔ e é
nyí é. Bɔ hwe énɛ́ ɔ́ nu ɔ́ ényí è nǎ wá…
39 Din ɔ,́ mǐ mɛ bǐ wɛ tunwun ɖɔ Aklúnɔ ɔ́ jǎwe, mǐ mɔ nǔ jɛ énɛ ́
ɔ́ wú. Bɔ ényí Nɔví súnnu Neville sí te gbadanu ɖokpó ɖokpó bó ɖɔ,
“Éɖíe, Aklúnɔ ɔ́ jǎwe! Éɖíe, Aklúnɔ ɔ́ jǎwe!” énɛ ́ ɔ́ ná kó sɔgbe ganjí,
mi mɔ a. Amɔ̌ é ɖo ɖiɖɔ wɛ (agunnukɔntɔ́ ɔ)́ ɖo xóɖiɖɔkpe ɔ́ jí, ɖó é
ɖó Xó ɔ́ nú énɛ́ ɔ́ wútu wɛ. Bɔ nú é nyí agunnukɔntɔ,́ gbeyíɖɔ nú agun
ɔ…́alǒ agunnukɔntɔ́ ɖé, tema ɔ,́ é ɖó ná gbéjé Aklúnɔxó ɔ́ kpɔń bó ná
ɖɔ nǔ e è wlǎn dó Aklúnɔxó ɔ́ mɛ dó wǐwá Aklúnɔ ɔ́ tɔn wú é nú mi,
bɔ è nɔ gba akpá nú mi gbɔn énɛ́ ɔ́ jí. Mawuzɔ́ alɔkpa ɖěvo ɖé (nú
agun ɔ)́ ée é má ná ɖó kancícá ɖěbǔ xá ǎ é ɔ,́ é wɛ nyí gbe lɛɛ́, tínmɛ
gbe lɛɛ́ tɔn (ée nyí gbeyíɖɔ wɛndídó é), alǒ gbeyíɖɔ ɖé ɖo xó ɖɔ wɛ,
nǔ e è ma wlán dó Xó ɔ́ mɛ ǎ é ɖé wɛ nyí énɛ ́ ɔ.́ Nǔ e è wlǎn ɖo Xó ɔ́
mɛ é ɔ,́ éyɛ́wɛ nyí mɛ e ɖó ná hɛn énɛ́ ɔ́ wá é; amɔ̌ nǔ e è ma wlán dó
Xó ɔ́ mɛ ǎ é ɔ,́ é wɛ nyí nǔ e midɛɛ lɛɛ́ ɖó ná ɖɔ n’i é. Ɖi, ɖi kpɔńdéwú
ɖɔhun ɔ,́ “Mi ɖɔ nú Nɔví súnnu Wheeler, NǓ E MAWU MAVƆMAVƆ
ƉƆ Ɔ́ ƉÍE, ‘Sɔ ɔ,́ ɖo nyɛkɛńkutɛn tɔn ɔ,́ é ní má yi ó, kɔh́ún ɖé tíin bó
ná flí xwe,’” alǒ nǔ mɔȟunkɔtɔn ɖé, bɔ é ɖó ná nyí wiwa. Bɔ mi ko ɖɔ
xó tɔn tɔń bɔ è ko tínmɛ, bɔ énɛ́ ɔ́ gúdo ɔ́ bó kó sɔ́ énɛ ́ ɔ́ ɖó xóɖiɖɔkpe
ɔ́ jí hwenu e mawuzɔ́ mitɔn kó fó gúdo é, énɛ ́ ɔ́ gúdo ɔ,́ ɖo gbadanu ɔ,́
hwenu e agun ɔ́ (hanjiji ɔ)́ ná jɛ han ji jí kpódó kpikpotɔ́ kpó ɔ;́ ényí
mawuzɔ́ mitɔn kó fó ɖo hwe énɛ́ ɔ́ nu ɔ,́ mi gbɔ nú yě ní sɛ wá kpódó
nǔ e sín gbeyíɖɔ wɛndídó e è nǎ é kpó.
40 Bɔ un ma ka lin ɖɔ mǐ ɖó…Alǒ ényí mi ɖó ɔ,́ mi sɔ́ élɔ́ ɔ́ ɖó fínɛ.́
Nú mɛ élɔ́ lɛɛ́ kplé ɖó kpɔ́ ɔ,́ mi gbɔ nú mɛ e ɖó nǔnywɛ́ lɛɛ́ é ní to
wá jɛ nukɔn. Ɖó, mi mɔ a, nú mɛɖé ɖɔ xó dó gbe tɛnmɛ tɛnmɛ lɛɛ́ mɛ
bó ná tínmɛ ɖé ɖi lě e Nǔwlánwlán ɔ́ ɖɔ gbɔn é ɖɔhun ɔ,́ è sixú yí énɛ ́
ɔ́ ǎ afi nú mɛ we alǒ mɛ atɔn ɖe kúnnu ná, kúnnuɖetɔ́ we alǒ atɔn
ɖěvo, mi mɔ a, yě ɖó ná ɖe kúnnu nú énɛ́ ɔ,́ ɖɔ émí ɖi nǔ ná ɖɔ é nyí
Aklúnɔxó ɔ.́ Ɖó…Bɔ hwe ɖé lɛɛ́ nu ɔ́ ɖo mawuzɔ́ kpɛví kpɛví élɔ́ lɛɛ́
mɛ ɔ,́ mɔ̌ ɖokpó ɔ́ ɖo mawuzɔ́ ɖěvo ɖěbǔ mɛ ɖɔhun pɛṕɛṕɛ ́ ɔ,́ mi nɔ
ɖó yɛ e ma sɔgbe ǎ lɛɛ́ é; mi mɔ a, yě ná zɔn byɔ́ fínɛ.́ Bɔ mǐ ká nɔ́ jló
énɛ ́ ɔ́ ǎ. Éeǒ. Mǐ jló ɖɔ mawuzɔ́ élɔ́ lɛɛ́ ní ɖo gbesisɔ mɛ bɔ è nǎ ɖe yě

gba ényí è ɖǒ ná ɖe yě gba ɔ́ nɛ,́ ɖó nǔ ɖěbǔ e nyí Mawu tɔn é sixú…
ado nɔ hu mi ɖɔ è nǎ ɖe énɛ́ ɔ́ gba ǎ, ɖiɖɔ wɛ un ɖe ɖɔ, é ná—é ná nɔ
te ɖo bǎkpénúmɛ ɔ́ nu, nú é nyí Mawu tɔn ɔ́ nɛ.́
41 Ɖi agunnukɔntɔ́ ɔ́ ɖɔhun pɛṕɛṕɛ ́ ɔ,́ ényí mɛɖé nyi gbehwán ɛ ɖó
Xó ɔ́ jí ɔ,́ é byɔ́ ɖɔ é ní jó agɔ ɖó énɛ́ ɔ́ wú ǎ, é tunwun nǔ e ɖɔ wɛ é
ɖe é pɛṕɛṕɛ,́ “Mi sɛ wá jǐ fí.” Mi mɔ a? Bɔ mɔ̌ ɖokpó ɔ́ wɛ ɖi mawuzɔ́
ɖěvo élɔ́ lɛɛ́ ɖɔhun, é ɖó ná nyí gbɔn ali ɖokpó ɔ́ jí.
42 Din ɔ,́ ényí—ényí mɛɖé ɖɔ xó dó gbe tɛnmɛ tɛnmɛ lɛɛ́ mɛ bó dó
wɛn ɖé ɔ…́Din ɔ,́ mɛ ɖé lɛɛ́ nɔ́ ɖɔ xó dó gbe tɛnmɛ tɛnmɛ lɛɛ́ mɛ hwenu
e yě nɔ́ vɛ ́ kó “hɛn yěɖée lí dǒ” kpowun, mɔ̌ wɛ Mawuxówéma ɔ́ ɖɔ,
yě nɔ́ ɖu vǐví hwenu ɖagbe ɖé tɔn kpowun. Yě nɔ́ ɖɔ xó dó gbe tɛnmɛ
tɛnmɛ lɛɛ́ mɛ, yě nɔ́ mɔ ɖo yěɖée mɛ. Bɔ yě nɔ́ ɖɔ xó dó gbe tɛnmɛ
tɛnmɛ lɛɛ́ mɛ dódó, yě nɔ́ ɖɔ xó dó gbe tɛnmɛ tɛnmɛ lɛɛ́ mɛ nǔgbó, bɔ
Yɛ ɔ́ wɛ nɔ ɖo mɔ̌ wa wɛ. Amɔ̌ ényí é ká ɖo ayǐjínjɔń ɖo dɔň ɖo tó
ɖó mɛ togun ɔ́ mɛ, bó ɖo xó ɖɔ dó gbe tɛnmɛ tɛnmɛ lɛɛ́ mɛ wɛ, bó ɖo
éɖée hɛn lí dǒ wɛ kpowun ɔ,́ hwe énɛ́ ɔ́ nu ɔ́ é nyí nǔ ɖé bɔ agun ɔ́
ná sixú ɖu le tɔn ǎ; súnnu ɔ́ nɔ́ ɖo éɖée hɛn lí dǒ wɛ, alǒ nyɔňu ɔ,́ alǒ
mɛɖěbǔ e ɖo mɔ̌ wa wɛ é. Mi mɔ a?
43 È ɖɔ xó dó gbe tɛnmɛ tɛnmɛ lɛɛ́ mɛ nyí nǔníná Mawu tɔn ɖé bó
ná dó hɛn mɛ lí dǒ, ɖi lě e Pɔĺu ɖɔ gbɔn ɖo Nǔwlánwlán ɔ́ mɛ ɔ,́ énɛ ́
ɔ́ bónú è nǎ dó hɛn agun ɔ́ lí dǒ wɛ. Énɛ́ ɔ́ wú ɔ́ é ɖó ná nyí wɛn
tlɔlɔ ɖé bó ná gosín Mawu gɔń nú agun ɔ,́ ɖo nǔ e è wlǎn dó fí ɖo
Mawuxówéma ɔ́ mɛ é mɛ vo. Mi mɔ a? Nǔɖé wɛ bɔ…
44 Ényí mi sixú kan nǔ byɔ́ mì ɖɔ, “Nɔví súnnu Branham, nɛ̌ è ɖǒ
ná lɛ yɛhwesin nú mì gbɔn” ɔ?́ Un sixú ɖɔ nú mi tlóló din. É byɔ́ ɖɔ
mi ní ɖɔ xó dó gbe tɛnmɛ tɛnmɛ lɛɛ́ mɛ bó ɖɔ énɛ́ ɔ́ nú mì ǎ, è wlǎn
dó fí tútútú ɖo Mawuxówéma ɔ́ mɛ nǔ e è nǎ wa d’é wú é. Mi mɔ a?
É byɔ́ ɖɔ má…é byɔ́ ɖɔ mi ní kan nǔ ɖěbǔ byɔ́ dó énɛ́ ɔ́ jí bó ná dó
bló bónú mɛɖé ná ɖɔ xó dó gbe tɛnmɛ tɛnmɛ lɛɛ́ mɛ bó ná dó ɖɔ nú
mi ǎ. Mi mɔ a, è ko wlán énɛ́ ɔ.́
45 Amɔ̌ ényí mi ɖɔ, “Nɔví súnnu Branham, étɛ ́ un ɖó ná wa? Un ɖó
gbeta ɖé ɖo fí bɔ un ɖó ná zé ɖɔ un ɖó ná sɔ́ agun élɔ́ alǒ un ɖó ná yi
agun ɖěvo mɛ,” alǒ nǔ mɔȟunkɔtɔn ɖé. Alǒ, “Un ɖó ná wa lě, mɔ̌ a?”
Din ɔ,́ énɛ ́ ɔ́ ɖó ná gosín Mawu gɔń wá. Mi mɔ a, Mawu wɛ ɖó ná ɖɔ
mɔ̌ nú mǐ. Amɔ̌ énɛ ́ ɔ́ ɖó ná wá gbɔn mawuzɔ́ ɖěvo gbla mɛ, ɖó Xó ɔ́
nɔ́ ɖɔ, “Orman Neville ní gosín Branham Goxɔ mɛ bó yi Fort Wayne
sín Wɛnɖagbe Goxɔ mɛ” ǎ. Mi mɔ a, è ɖɔ mɔ̌ ɖo Xó ɔ́ mɛ ɖo fí ǎ, mi
mɔ a, hǔn nǔ e wútu nǔníná élɔ́ lɛɛ́ nɔ́ tíin é nɛ.́
46 Ɖi mɛ ɖé wá fí bó ɖɔ, “A ɖi nǔ nú azɔngbigbɔ Mawu tɔn a?” Mǐ
nɔ́ jlá énɛ ́ ɔ,́ mǐ ɖi nǔ ná, mǐ ɖi nǔ nú ami kɔn dó mɛ ta, ami ɔ.́

47 Amɔ̌ nya ɖé ɖíe ɖo ɖiɖɔ wɛ ɖɔ “É ɖo kpikpa ɛ wɛ ǎ, étɛ ́ ká ɖo jijɛ
wɛ” e? Hwe énɛ́ ɔ́ nu ɔ́ é nɔ́ byɔ́ ɖɔ Mawu, gbɔn gbe tɛnmɛ tɛnmɛ lɛɛ́
gbla mɛ, tínmɛníná, gbɔn gbeyíɖɔ wɛndídó gbla mɛ, alǒ gbɔn ali ɖé
nu ní jɛ te wá gbɔn gbɛ nya énɛ́ ɔ́ tɔn mɛ bó ɖe nǔ énɛ́ e é kó wa é
xlɛ,́ lobo ɖɔ xó tɔn n’i. Mawuzɔ́ ɖé nɛ ́ bɔ é nyí agunnukɔntɔ́ ɔ́ tɔn ǎ,
nǔníná e ɖo mawuzɔ́ wa wɛ élɔ́ lɛɛ́ é tɔn wɛ, amɔ̌ è ɖǒ ná wa yě ɖo
hɛnkɛń finɛ ́ ɖo tó ɖó mɛ togun ɔ́ mɛ ǎ. Mi mɔ a?
48 Din ɔ,́ é byɔ́ ɖɔ Pɔĺu ní ɖɔ énɛ́ ɔ́ xó nú agun Efɛźi tɔn énɛ ́ lɛɛ́—énɛ́
lɛɛ́ kpɔń gbeɖé ǎ, yě ɖo tito mɛ, agun Hlɔm̌a tɔn ɔ,́ alǒ nú agun ɖěvo
énɛ́ lɛɛ́ ɖěbǔ ǎ; agun Kɔlɛńti tɔn ɔ́ kɛɖ́ɛ ́ wɛ, bɔ kpɔń gbeɖé ɔ́ yědɛɛ lɛɛ́
nɔ́ sixú kpé wú bó nɔ sɔ́ yěɖée…Din ɔ,́ Pɔĺu ɖi nǔ nú xó ɖɔ dó gbe
tɛnmɛ tɛnmɛ lɛɛ́ mɛ. É ɖó xó ɖɔ dó gbe tɛnmɛ tɛnmɛ lɛɛ́ mɛ ɖo agun
Efɛźi tɔn ɔ́ mɛ, mɔ̌ ɖokpó ɔ́ ɖi lě e é ɖó ɖo agun Kɔlɛńti tɔn ɔ́ mɛ gbɔn
é ɖɔhun, mi mɔ a, lo ɔ́ é kpé wú bó ɖɔ nǔ e hú gǎn xó ɖɔ dó gbe tɛnmɛ
tɛnmɛ lɛɛ́ mɛ, gbe lɛɛ́ sín tínmɛníná kpowun sín xó nú Efɛźinu lɛɛ́.
49 Din ɔ,́ énɛ ́ ɔ́ wú ɔ́ nú mɛɖé wlán wɛn ɖé bɔ è nǎ dó gbe tɛnmɛ
tɛnmɛ lɛɛ́ mɛ alǒ è nǎ dó gbeyíɖɔ wɛndídó mɛ, bó sɔ́ ɖó xóɖiɖɔkpe ɔ́
jí ɔ,́ agunnukɔntɔ́ ɔ́ wɛ ɖó ná xa cóbɔ sinsɛnzɔ́ ɔ́ ná bɛ,́ ée nyí “NǓ E
MAWU MAVƆMAVƆ ƉƆ Ɔ́ ƉÍE” e gosín mɛ élɔ́ lɛɛ́ e ɖɔ xó bó tínmɛ
lɛɛ́ é gɔń é. Bɔ nú énɛ́ ɔ́ jɛ bó sɔgbe pɛṕɛṕɛ ́ lě e tínmɛ ɔ́ ɖɔ gbɔn é ɔ,́
mǐ nɔ́ zé alɔ mǐtɔn lɛɛ́ dó jǐ bó nɔ́ dó kú nú Mawu nú Yɛ Tɔn ɖo mǐ
tɛńtin. Ényí é má jɛ ǎ ɔ,́ hǔn mi ma sɔ́ bló ɖě ó káká jɛ hwenu e yɛ
nyanya énɛ́ ɔ́ ná tɔń sín mi mɛ dó é. Mawu nɔ́ ɖó adingban ǎ, É nɔ́
nyí nǔgbó tɛgbɛ.
50 Énɛ́ ɔ́ gúdo ɔ,́ mi mɔ a, mi ko su din bɔ é kpé bónú mi ná wa nǔ
mɛxó ɖɔhun, é nyí yɔkpɔv́ú ɖɔhun (“goo, goo, goo”) ǎ, mi ɖó ná ɖó
tínmɛ ɖé nú nǔ e wa wɛ mi ɖe é.
51 Mi gbɔ nú agun ɔ́ din ɔ,́ hwenu e é ɖo tito mɛ wá wɛ é ɔ,́ é ní wá
tito élɔ́ kɔn. Ényí mɛɖé dó wɛn gbeyíɖɔ ɖɔhun ɔ…́Ényí mɛɖé wá mi
mɛ, bó nyí gbɛtɔ́ kpaa, bɔ mi nɔ ɖɔ xó dó gbe tɛnmɛ tɛnmɛ lɛɛ́ mɛ ɔ,́
mi na nyí akɔtamasegbe ɖé n’i, é tunwun nǔ e xó ɖɔ wɛ mi ɖe é ǎ.
Mi mɔ a? Bɔ ɖo nǔgbó mɛ ɖo azǎn élɔ́ mɛ e wlǔwlú gěgé tíin dó énɛ́
ɔ́ wú é ɔ,́ é nɔ́ hɛn afɔklɛńwínnya wá. Amɔ̌ mi gbɔ nú mɛ ɖokpó ní ɖɔ
xó dó gbe tɛnmɛ tɛnmɛ lɛɛ́ mɛ, bónú mɛ ɖě ɔ́ ní tínmɛ bó dó wɛn ɔ,́
bó gbɔ bónú è nǐ xa ɖo xóɖiɖɔkpe ɔ́ jí fí tútútú, nǔ e ɖo nǎ jɛ wɛ é,
bɔ énɛ́ ɔ́ gúdo ɔ́ bó gbɔ bónú é ní jɛ, mi ná mɔ nǔ e ná jɛ é. Mi ɖɔ nú
yě, ɖɔ jí lé, “Sɔ ɖo gan lě mɛ ɔ,́” alǒ “aklúnɔzángbla e jǎwe ɖo gan lě
mɛ ɔ,́ nǔ lě ná jɛ,” énɛ ́ ɔ́ gúdo ɔ́ mi gbɔ nú nǔmaɖitɔ́ ɔ́ ní ɖo ayǐjínjɔń
ɖo fínɛ ́ bó ɖótó énɛ́ ɔ́ bó mɔ ɖɔ è ko ɖɔ ɖ’ayǐ cóbɔ é jɛ. Hwe énɛ́ ɔ́ nu
ɔ́ yě ná tunwun yɛ alɔkpa e ɖo mi mɛ ɔ,́ é ná nyí Yɛ Mawu tɔn. Nǔ e
Pɔĺu ɖɔ ɔ́ nɛ,́ “Énɛ ́ ɔ́ wú ɔ́ ényí mɛɖé sixú dó wɛn gbeyíɖɔ ɖɔhun bó
ɖe nǔ bibɛ lɛɛ́ jɛ wě ɔ,́ gbɛǩplékplé ɔ́ bǐ kpéte má ná xwe agbɔňnusú

do, alǒ, nǔmaɖitɔ́ ɔ,́ bó ná ɖɔ, ‘Mawu ɖo mi tɛńtin’ ǎ cé?” Mi mɔ a?
Ɖó é má sixú nyí…
52 Amɔ̌ din ɔ́ mǐ má jló…“Hwenu e mǐ ɖo yɔkpɔv́ú ɔ,́” Pɔĺu ɖɔ, “un
nɔ wa nǔ yɔkpɔv́ú ɖɔhun,” wɛ é ɖɔ nú Kɔlɛńtinu lɛɛ́ ɖo fínɛ ́ ɖɔ, “un
nɔ ɖɔ xó yɔkpɔv́ú ɖɔhun.” É ɖó ayi yɔkpɔv́ú tɔn. “Amɔ̌ hwenu e un
húzú mɛxó ɔ,́ un hɛn nǔ e nyí yɔkpɔv́ú tɔn lɛɛ́ bú.”
53 Din ɔ,́ un ɖo ɖiɖɔ nú mi mɛ bǐ wɛ, mi mɔ a. Din ɔ,́ xwe ywɛywɛ ɖé
ɖíe din ɔ,́ mi nyí yɔkpɔv́ú lɛɛ́ kpódó nǔníná élɔ́ lɛɛ́ kpó, bó ɖo ayihún
da wɛ yi dě kpó dɔň kpó. Amɔ̌ mi ko yi wěmaxɔmɛ nú hwenu sukpɔ́
din, hwenu su bónú è nǎ nyí mɛxó lɛɛ́, bónú è ma zán élɔ́ lɛɛ́ bó ná dó
da ayihún ná kpowun ó. Nǔníná élɔ́ lɛɛ́ ɔ,́ yě nyí nǔ sísí, Mawu tɔn wɛ
yě nyí, bɔ mi nɔ sɔ́ yě dó da ayihún ná ǎ. Mi nú mǐ ní gbɔ bónú Mawu
ní zán yě. Nǔ e mawuzɔ́ mitɔn jló ná nyí ɔ́ nɛ.́ Lě e è nǎ sɔ́ Branham
Goxɔ ɔ́ ɖó sinsɛnzɔ́ ɔ́ mɛ gbɔn ɔ́ nɛ.́ Bɔ—bɔ ényí è xo nǔ kpɔń dó élɔ́
ɔ́ wú, hweɖěbǔnu ɔ,́ kan élɔ́ ní nɔ te ɖi kúnnuɖetɔ́ ɖé ɖɔhun ɖɔ lě e
è ɖǒ ná bló ɖo Branham Goxɔ mɛ gbɔn ɔ́ nɛ.́
54 Nú jǒnɔ ɖé wá wá ɔ,́ ɖó mi nɔ ɖó yě hwebǐnu, ɖó ɖěe élɔ́ ɔ́ nyí
goxɔ agunnyíkɔ lɛɛ́ bǐ tɔn ɖé wútu ɔ,́ mɛ lɛɛ́ tíin bó nɔ́ wá fí bɔ è
ko kplɔń énɛ ́ ɔ́ yě ganjí ǎ, yě ɖó énɛ́ ɔ́ ǎ, yě tunwun nǔ hú mɔ̌ ǎ. Bɔ
agunnukɔntɔ́ yětɔn tunwuntunwun ɔ,́ yě ná lɔń yi sí te bó ná ɖó wɛn
tɔn te, bó ná hɛn mɛ ylɔ́ wá vɔšákpe kɔn ɔ́ hánnyá, bó ná ɖɔ xó dó
gbe tɛnmɛ tɛnmɛ lɛɛ́ mɛ kpódó nǔ mɔȟunkɔtɔn lɛɛ́ bǐ kpó. Gbɛtɔ́ e è
kplɔń nǔ bɔ é nyɔ́ hú mɔ̌ é lɛɛ́ wɛ mi nyí. Mi mɔ a? Énɛ́ ɔ́ gúdo ɔ́ ɖo
sinsɛnzɔ́ ɔ́ gúdo ɔ,́ ényí é jɛ nǔ wa jí hannyahannya ɔ,́ hwe énɛ́ ɔ́ nu
ɔ́ agunvíwú-kpénukúndótɔ́ ɔ́ sín azɔ̌ wɛ é nyí ɖɔ é ná yi yě gɔń. Mi
ma nú mi ní lɔn bónú é ní byɔ́ ɖɔ agunnukɔntɔ́ mitɔn ní bló mɔ̌ nú é
má kó jɛ tɛn ɖé mɛ bɔ agunvíwú-kpénukúndótɔ́ ɖěbǔ ɖo fí ǎ ó, amɔ̌
agunvíwú-kpénukúndótɔ́ ɖé ɖó ná kpé nukún dó énɛ́ ɔ́ wú. Mi mɔ a?
55 Din ɔ,́ ɖo sinsɛnzɔ́ ɔ́ gúdo ɔ…́Nú mɛ ɔ́ vɛ ́ kó sí te bó dó wɛn
ɖé kpowun ɔ,́ agunnukɔntɔ́ ɔ,́ ényí é jló ná nɔ te nú cɛj́ú ɖokpó
géé kpowun bó ná lɛ ́ yi nukɔn ɔ,́ é nyɔ́ tlala, mi mɔ a, énɛ ́ ɔ́ kan
agunnukɔntɔ́ ɔ.́ Amɔ̌ énɛ ́ ɔ́ gúdo tlóló ɔ́ mi gbɔ bónú agunvíwú-
kpénukúndótɔ́ ɔ,́ cóbɔ mɛ énɛ́ ɔ́ ná tɔń sín xɔ ɔ́ mɛ ɔ,́ é ní sɔ́ ɛ ɖó
vo bó ɖɔ xó n’i dó wǔ tɔn.

Bɔ nú é xo nǔ kpɔń d’é wú ɔ,́ mi kplá ɛ wá kan élɔ́ kɔn bó
ɖɔ, “Nǔ e yɛhwenɔgán ɔ,́ alǒ, agunjíkpɔńtɔ́ agun ɔ́ tɔn…” (Ée nyí
yɛhwenɔgán é, ée nyí…agunjíkpɔńtɔ́ ɖěbǔ, mi mɔ a, nǔ e è nɔ ylɔ́ ɖɔ
ɖo Mawuxówéma ɔ́ mɛ ɖɔ, “yɛhwenɔgán ɔ́ sín azɔ”̌ ɔ́ nɛ,́ mi mɔ a,
hǔn agunjíkpɔńtɔ́ ɖaxó agun ɔ́ tɔn ɔ́ nɛ.́) “mi gbɔ nú…tito kpódó lě
e agun mǐtɔn nɔ́ bló gbɔn é kpó ɖíe. Din ɔ,́ é nɔ́ víví nú mǐ ɖɔ mi ni
wá dó wɛn mitɔn. Amɔ̌ ényí mi mɔ wɛn ɖé yí ɖo Aklúnɔ sí bɔ é nyí…
mi gbɔ nú é ní nyí dǐdó, mi sɛ wá fí bó wá sɔ́ ɖó xóɖiɖɔkpe mǐtɔn

jí, bɔ mawuzɔẃatɔ́ mǐtɔn ná xa énɛ́ ɔ́ nú gbɛǩplékplé ɔ,́ wɛn ɖé nú
gbɛǩplékplé élɔ.́”

Amɔ̌ é ɖó ná nyí Nǔwlánwlán lɛɛ́ vɔ́ ɖɔ kpowun, kpódó nǔ
mɔȟunkɔtɔn lɛɛ́ kpó ǎ. É ɖó ná nyí wɛn tlɔlɔ ɖé nú togun ɔ,́ nǔ e
ɖo nǎ jɛ wɛ ɖé é, alǒ nǔ e yě ɖó ná wa é ɖé tɔn. È mɔ nukúnnú jɛ mɛ
a? É sɔgbe.
222. Din ɔ,́ ali ɖagbe ɖěbǔ ká ɖe bɔ è nǎ gbɔn bónú è nǎ hɛn nǔ

lɛɛ́ ɖó tito jí ɖo agun ɔ́ mɛ hú ɖɔ è nǐ nɔ́ kpo ɖo nǔ flín nú
togun ɔ́ wɛ kpódó xó—xó e agunvíwú-kpénukúndótɔ́ lɛɛ́ nɔ́
vɔ́ ɖɔ sɔgbe xá é kpó a?

Éeǒ, énɛ ́ ɔ,́ un ko tínmɛ tlóló din. Nǔkanbyɔ́ kɛń atɔn wɛ nyí énɛ ́
ɔ.́
56 Agunvíwú-kpénukúndótɔ́ lɛɛ́, azɔ̌ e mi ɖó ná wa é wɛ nyí ɖɔ mi ní
hɛn nǔ lɛɛ́ ɖó tito jí ɖo agun ɔ́ mɛ, kpódó xomɛnyínyɔ́ kpódó xɔńtɔn
walɔ kpó. Bɔ énɛ ́ ɔ́ gúdo ɔ́ mi ɖó ná, ényí mɛɖé tɔń sín tito mɛ ɖo
agun ɔ́ mɛ ɔ,́ alǒ mɛɖé wá fí ɖi ahannumúnɔ ɖé ɖɔhun ɔ,́ alǒ mɛɖé
wɛ wá.
57 Ɖi lě e yě da tú mawuzɔẃatɔ́ énɛ ́ ɔ́ ɖo xóɖiɖɔkpe ɔ́ jí gbadanu ɖě
ɔ́ ɖo jǐ dɔň gbɔn é ɖɔhun. Mi ko se xó énɛ́ ɔ,́ ahannumúnɔ énɛ́ ɔ́ byɔ́
xɔ́ ɔ́ mɛ kpó tú túganwenɔ ɖé kpó. É sú xó ylɔ́ asi tɔn, bó—bó ɖo asi
tɔn ba wɛ bó ná mɔ, bó zɔn sɛkpɔ́ agunnukɔntɔ́ ɔ.́ Bɔ agunnukɔntɔ́ ɔ́
xlɛ ́ ɛ asi tɔn e ɖo ayǐjínjɔń ɖo fínɛ ́ é, amɔ̌ ɖěe é ɖo tú ná da ɛ wɛ ɖo
agun ɔ́ mɛ tútútú ɔ,́ énɛ ́ ɔ́ agunnukɔntɔ́ ɔ́ jɛ xó ɖɔ xá ɛ jí. Bɔ lo ɖěe—
lo ɖěe…Nya—nya e hɛn tú ɔ́ lílɛ ́ bó da tú agunnukɔntɔ́ ɔ́ ɖo agba ɔ́
jí, bɔ énɛ ́ ɔ́ gúdo ɔ́ é da tú asi tɔn, bɔ énɛ́ ɔ́ gúdo ɔ́ bó da tú éɖée.
58 Din ɔ,́ ényí agunvíwú-kpénukúndótɔ́ lɛɛ́ sín gbɛ ̌ ɖé kó ɖo fínɛ ́
hwenu e nya énɛ́ ɔ́ gbɔn hɔn ɔ́ li nu byɔ́ xɔ ɔ́ mɛ kpódó tú énɛ́ ɔ́ kpó
wɛ ɔ,́ yě ná kó sɔ́ awa yětɔn bó xá ɛ, bó ná kó sɔ́ tú ɔ́ sín así tɔn. Mi mɔ
a? Mi mɔ a, énɛ ́ ɔ́ wɛ nyí—énɛ́ ɔ́ wɛ nyí agunvíwú-kpénukúndótɔ́ e ɖo
tito jí lɛɛ́ é. Bɔ din ɔ,́ nǔ élɔ́ lɛɛ́ e kó yi lě e yě ɖo yiyi wɛ gbɔn din é ɔ,́
nǔ ɖěbǔ jɛń mi sixú ɖó nukún. Amɔ,̌ mi flín, agunvíwú-kpénukúndótɔ́
lɛɛ́ wɛ nyí tocɔt́ɔ-́kponɔ Mawu tɔn lɛɛ́ ɖo Mawu xwé gbe, nǔ ɖěbǔ e
mɛ ɖěvo ɖěbǔ na bo lin é. Hwe ɖé lɛɛ́ nu ɔ́ tocɔt́ɔ-́kponɔ ɖé nɔ́ jló bó
ná yi wlí mɛɖé ǎ, vlafo ɔ́ xɔńtɔn tɔn lɛɛ́ ɖě wɛ, amɔ̌ ɖěe é nyí mɛɖé
bó kó xwlé nǔ nú azɔťɛn ɖé wú ɔ,́ é ɖó ná bló mɔ̌ gbɔn ɖěbǔ. Azɔ̌ e é
ɖó ná wa nú toxo tɔn ɔ́ nɛ.́ Mi mɔ a?
59 Azɔ̌ e agunvíwú-kpénukúndótɔ́ ɖé ɖó ná wa nú agun ɔ́ nɛ.́ Bɔ ényí
mɛɖé lɔń sí te bó jɛ agunnukɔntɔ́ ɔ́ ɖó te jí, alǒ nǔ mɔȟunkɔtɔn ɖé ɔ,́
bɔ agunnukɔntɔ́ ɔ́ ɖo wɛn tɔn mɛ ɔ,́ agunvíwú-kpénukúndótɔ́ lɛɛ́ ɖó
ná sɛkpɔ́ yě mɛ énɛ́ lɛɛ́, yě mɛ we alǒ atɔn, bó ɖɔ, “Mǐ ká sixú ɖɔ xó
nú we a, nɔví súnnu?” Mi mɔ a? Mi kplá ɛ tɔń sín agun ɔ́ mɛ, wá yi

azɔw̌axɔsá ɔ,́ ɖo fí alǒ azɔw̌axɔsá ɖěvo ɖé, bó ɖɔ xó n’i d’é wú, bó ɖɔ,
“A ɖǒ ná ɖó mɛ te ǎ.” Mi tunwun a, a—akwɛ́ kán nú mɛ ɖaxó ɖé ɖe bɔ
sɛń ɔ́ sɔ́ ɖó te nú è ɖǒ sinsɛnzɔ́ ɖé te gbɔn ɖěbǔ. Mi mɔ a? Amɔ̌ nú mɛ
ɖé lɛɛ́, ɖi gběvún ɖé alǒ nǔ mɔȟunkɔtɔn ɖé ɖɔhun ɔ,́ nú yě wá mi mɛ,
mi tunwun a, kpó—kpó sinsɛnnɔ zɛxwéwú ɖé kpó, bɔ—bɔ yě jɛ yěɖée
zán jí hannyahannya ɔ,́ hwe énɛ́ ɔ́ nu ɔ́ agunvíwú-kpénukúndótɔ́ lɛɛ́…
Bɔ ényí—bɔ ényí é cí ɖɔ agunvíwú-kpénukúndótɔ́ lɛɛ́ má ɖo kpíkpé
wú bó ná ɖu ɖo ninɔmɛ ɔ́ jí ǎ ɔ,́ hwe énɛ́ ɔ́ nu ɔ́ nǔjíkpɔńtɔ́ lɛɛ́ sín
wěɖiɖegbɛ́ ɔ́ alǒ mɛ ɖěvo ɖěbǔ ɖo agun ɔ́ mɛ sixú sɛ wá bó wá gɔ́ alɔ
nú mɛ mɔȟunkɔtɔn. Mi tunwun mɔ.̌
60 Bɔ—bɔ din ɔ́ mi gbɔ nú má lɛ ́ vɔ́ kan nǔ ɔ́ byɔ́ ɖo fí.

Ali ɖagbe ɖěbǔ ká ɖe bɔ è nǎ gbɔn bónú è nǎ hɛn nǔ lɛɛ́ ɖó
tito jí ɖo agun ɔ́ mɛ hú ɖɔ è nǐ nɔ́ kpo ɖo nǔ flín nú togun
ɔ́ wɛ kpó xó e agunvíwú-kpénukúndótɔ́ lɛɛ́ nɔ́ vɔ́ ɖɔ, din,
hwɛhwɛ é kpó a?

61 Din ɔ́ un lin ɖɔ a—agunnukɔntɔ́ ɔ,́ hwɛhwɛ ɔ…́Alǒ mi xo kan
élɔ́ ɔ,́ mi gbɔ nú énɛ́ ɔ́ ní nɔ te ɖi kúnnuɖetɔ́ ɖɔhun. Agunvíwú-
kpénukúndótɔ́ lɛɛ́ wɛ nyí tocɔt́ɔ-́kponɔ lɛɛ́, bɔ xó yětɔn nyí sɛń bó
nyí gbeɖiɖe. Mi mɔ a? Bɔ agun ɔ́ kpó sɛń akɔta ɔ́ tɔn lɛɛ́ kpó wɛ tlɛ
ná yě acɛ bónú yě ná dó sɔ́ xwé Mawu tɔn dó ɖó tɛn e sɔgbe é ɖé ná.
Bɔ mɛɖěbǔ klán gbe xá agunvíwú-kpénukúndótɔ́ ɖé gbɔn mɔ̌ ɔ,́ é jɛ
xá ɖɔ é ní sɛn gan nú—nú xwe we yi wǒ ɖo tokpɔn kplékplé lɛɛ́ sín
gankpá mɛ. Ényí mi ɖɔ nú yě ɖɔ yě ní yi bónú yě má bló ǎ ɔ,́ alǒ nǔ
mɔȟunkɔtɔn ɖé ɔ,́ ɖi mɛɖé ɖo éɖée zán wɛ hannyahannya ɔ,́ kpowun
wɛ ɖɔ é má tunwun nǔ e wa wɛ é ɖe é bó ná dó…É ɖo éɖée sɔ́ jó wɛ,
alǒ é ɖo éɖée sɔ́ ɖó akwɛ́ kán nú mɛ tɛnmɛ tɛnmɛ lɛɛ́ bǐ, nǔ ɖěbǔ sín
sɛń kan nu wɛ.
62 Bɔ énɛ́ ɔ́ gúdo ɔ́ ényí é wá jɛ tɛn ɖé mɛ bɔ mɛɖé…Din ɔ,́ ɖi…Ényí
mɛɖé lɔń sí te bó jɛ nǔ hannyahannya wa jí ɔ…́Vlafo ényí xó ɖɔ dó
gbe tɛnmɛ tɛnmɛ lɛɛ́ mɛ alǒ nǔ mɔȟunkɔtɔn ɖé kpowun wɛ ɔ,́ un na
kó yi kɛ nu dó énɛ́ ɔ́ mɛ ǎ. Mi mɔ a, mi gbɔ nú yě ní bló, ɖó ényí yě nyí
jǒnɔ ɔ́ nɛ.́ Ényí yě nyí mɛ mǐtɔn lɛɛ́ tunwuntunwun ɔ,́ hǔn mi vɛ ́ kó
gbɔ nú ée nyí, gbadanu e bɔ d’é wú ɔ,́ mi mɛ agunvíwú-kpénukúndótɔ́
lɛɛ́ ní vɛ ́ kó sɔ́ kan élɔ,́ bó ɖɔ, “Din ɔ,́ mǐ ná xo tito agun ɔ́ tɔn lɛɛ́ cóbɔ
mǐ ná jɛ sinsɛnzɔ́ ɔ́ jí, un jló ɖɔ mɛ bǐ ní mɔ nukúnnú jɛ mɛ.” Bɔ mi mɛ
agunnukɔntɔ́ lɛɛ́ kpódó mi mɛ bǐ kpó sixú wa azɔ̌ ɖó kpɔ́ gbɔn mɔ.̌
223. Din ɔ,́ Nɔví súnnu Branham, Aklúnɔzángbe wémaxɔmɛ ɔ́

ka lo? Nɔví súnnu Branham, nú nǔ e kan Aklúnɔzángbe
wémaxɔmɛ ɔ́ (é sɔgbe), é ɖó ná tíin jɛ nukɔn nú sinsɛnzɔ́
mawuxójlájlá tɔn ɔ́ a?

63 Ɛɛn, mɔ̌ wɛ mǐ kó nɔ́ bló gbɔn tɛgbɛ. Mǐ nɔ́ bló Aklúnɔzángbe

wémaxɔmɛ ɔ́ jɛ nukɔn nú sinsɛnzɔ́ mawuxójlájlá tɔn ɔ.́ Bɔ énɛ ́ ɔ́ nɔ́
ná nyɔňá nyaví kpɛví e nɔ wá Aklúnɔzángbe wémaxɔmɛ lɛɛ́, bónú
è nǎ dó nyi mɛ lɛɛ́ ɖo kplɔńgbasá yětɔn lɛɛ́. Bɔ nú—bɔ nú yě jló…
bɔ nyaví kpɛví lɛɛ́ nɔ́ mɔ nukúnnú jɛ mɛ ǎ, bɔ nú yě ɖó ná jínjɔń
ayǐ ɖo sinsɛnzɔ́ mawuxójlájlá tɔn ɔ́ bǐ hwenu bɔ énɛ́ ɔ́ gúdo ɔ́ bó ná
bló Aklúnɔzángbe wémaxɔmɛ ɔ,́ nǔ ná kó ci kɔ nú nyaví kpɛví lɛɛ́. Mi
gbɔ nú Aklúnɔzángbe wémaxɔmɛ ɔ́ ní jɛ nukɔn, mi sɔ́ ganmɛ ɖó te, ɖo
ganmɛ e è sɔ́ ɖó te bɔ Aklúnɔzángbe wémaxɔmɛ ɔ́ ná bɛ ́ ɖe é pɛṕɛṕɛ.́
Aklúnɔzángbe wémaxɔmɛ sín nukúnkpénǔwútɔ́ ɔ́ ɖó ná kpé nukún
dó énɛ́ ɔ́ wú, ɖɔ Aklúnɔzángbe wémaxɔmɛ élɔ́ ná bɛ ́ ɖo gan ɖé mɛ,
ganmɛ e è sɔ́ ɖó te é. Bɔ è nɔ nyi mɛ lɛɛ́ ɖo gan ɖé mɛ. Aklúnɔzángbe
wémaxɔmɛ ɔ́ bǐ ɔ,́ mi ná ganmɛ sɔxa ɖé nú énɛ́ ɔ,́ bɔ énɛ ́ ɔ́ gúdo ɔ́ mi
nyi mɛ lɛɛ́.
224. Nǔkplɔńmɛtɔ́ mɛxó lɛɛ́ sín kplɔńgbasá tɔn ɔ́ ká ɖó ná nyí

mɛ ɖěvo zɛ agunnukɔntɔ́ ɔ́ wú a?
64 Nú è yǐ gbe ná mɔ̌ ɔ́ nɛ.́ Nú agunnukɔntɔ́ ɔ́ jló ná kplɔń nǔ mɛ ɖo
Aklúnɔzángbe wémaxɔmɛ bɔ énɛ́ ɔ́ gúdo ɔ́ bó ná hɛn wɛn ɔ́ wá jɛ énɛ ́
ɔ́ gúdo ɔ,́ énɛ ́ ɔ́ nyɔ́ bó nyɔ́ tlala ényí é jló ná wa sinsɛnzɔ́ we lɛɛ́ ɔ́
nɛ.́ Amɔ̌ nú é má ka jló ǎ ɔ,́ hǔn mi ɖó Aklúnɔzángbe wémaxɔmɛ sín
nǔkplɔńmɛtɔ́ mɛxó lɛɛ́ tɔn mitɔn, mi mɔ a, nú mɛxó lɛɛ́ sín kplɔńgbasá
mitɔn. Bɔ énɛ́ ɔ́ gúdo ɔ́ ényí—ényí agunnukɔntɔ́ ɔ́ ɖó mɛ ɖěvo ɖo fínɛ ́
ɖo linlin tɔn mɛ, bɔ mɛ ɔ́ jló ná bló ɔ,́ mi ná cɛj́ú gban miɖée, alǒ nǔ
ɖěbǔ e mi na ná nú Aklúnɔzángbe wémaxɔmɛ mitɔn é, cɛj́ú gban alǒ
gbantɔń, kanɖé, nǔ ɖěbǔ e é nyí é.
65 Bɔ gan ɖé ɖó ná ɖe bɔ è sɔ́ ɖó fí. Bɔ nú è xo gan énɛ́ ɔ,́ énɛ ́ ɔ́ wɛ
nyí ɖɔ…alǒ gan agun tɔn ɔ,́ nú è xo ɖo kɔx́ota ɔ,́ énɛ ́ ɔ́ wɛ nyí ɖɔ è nǎ
nyi mɛ lɛɛ́ ɖo Aklúnɔzángbe wémaxɔmɛ. Bɔ nú gan énɛ́ ɔ́ xo ɔ,́ tínmɛ
énɛ́ ɔ́ tɔn wɛ nyí ɖɔ nǔ bǐ ɖó ná byɔ́ tito mɛ ɖo fínɛ ́ tútútú.
66 Hwenu sɔxa ɖé ɖó ná ɖe ɖo hwe énɛ́ ɔ́ nu nú han ɖokpó alǒ we,
han ɖěbǔ e mi ná ji é. É nyí hwenu gěgé dín ǎ, mi táá wá bló bɔ nǔ ná
ci kɔ nú mɛ lɛɛ́ hwenu e mi ná cí yě jí dín é, mi mɔ a. Bɔ mi ni vɛ ́ kó
xo gan ɔ́ kpowun, bó ji han ɖé kpódó nǔ ɖěbǔ e mi ná wa é kpó, bɔ
énɛ́ ɔ́ gúdo ɔ́ mi sɛ ́ kplɔńgbasá mitɔn lɛɛ́ dó tɛn ɔ́ mɛ. Bɔ tlóló hwenu
e gan énɛ́ ɔ́ ná xo ɔ,́ mǐ ní ɖɔ é ná nyí ɖo—ɖo gan wǒ mɛ, alǒ gan wǒ
adaɖé mɛ, alǒ gan wǒ cɛj́ú afɔtɔn mɛ, nǔ ɖěbǔ é nyí ɔ,́ mi xo gan énɛ́
ɔ́ bónú nǔkplɔńmɛtɔ́ ɖokpó ɖokpó ní nyi mɛ lɛɛ́ ɖo kplɔńgbasá yětɔn
yětɔn, bó wa tó ɖó mɛ togun ɔ́ mɛ ɖo fí. Bɔ énɛ ́ ɔ́ gúdo ɔ…́Bɔ mi ɖó
gbe, Aklúnɔzángbe wémaxɔmɛ ɔ́ sín gbeɖíɖó, bɔ énɛ ́ ɔ́ gúdo ɔ́ mi nyi
mɛ lɛɛ́ bǐ xwíí, bɔ mi jó mɛ e jló ná nɔ ayǐ nú sinsɛnzɔ́ mawuxójlájlá
tɔn e jǎwe lɛɛ́ é bǐ dó. Mi mɔ a, hwe énɛ́ ɔ́ nu ɔ́ é ɖo tito mɛ.

Nǔkanbyɔ́ ɖe a? Mɛ na-…[Nɔví súnnu ɖé ɖɔ, “Bɔ hwe énɛ ́ ɔ́
nu ɔ́ mǐ ɖó kplɔńgbasá e è mǎ ɖó vovo, ɖo xógbe ɖěvo mɛ

wɛ a?”—Wěmaɖetɔńtɔ.́]
67 Óo, ɛɛn, mi ɖó ná ɖó. Xwe—xwe atɔn mɛ ví ɖé sixú mɔ nukúnnú
jɛ nǔ e xwe wɛňɛ mɛ ví ɖé ná mɔ nukúnnú jɛ mɛ é mɛ ǎ. Un lin ɖɔ un
ɖó nǔkanbyɔ́ énɛ ́ ɔ́ ɖo nukɔnmɛ kpɛɖé.
225. Kplɔńgbasá nabí wɛ ɖó ná tíin?
68 Mi ɖó ná má kplɔńgbasá mitɔn lɛɛ́ ɖó…Ɖi vǐ kpɛví tíntín lɛɛ́ sín
kplɔńgbasá e ɖó hudó cícavíɖiɖe tɔn ɔ,́ énɛ ́ ɔ́ zɛ súnnuví alǒ nyɔňuví
xóxó xwe wɛňɛ mɛ ví ɖé wú. Mi mɔ a? Mi ɖó ná ɖó mɛɖé bɔ é ná hɛn
kplɔńgbasá vǐ yɛy̌ɛ ́ kpɛví kpɛví énɛ ́ lɛɛ́ tɔn, nɔ xóxó ɖé alǒ nǔɖé ée
tunwun lě e é ná kpé nukún dó yě wú gbɔn é. Kplɔńgbasá ɖě lɛɛ́ ɔ,́
un lin ɖɔ, é ɖó ná nyí mɛɖé bɔ é kpé wú hú gǎn bó ná sɔ́ Xó ɔ́ xlɛ.́ Mi
mɔ a? Bɔ kplɔńgbasá lɛɛ́ ɖó ná ɖe. Bó ná dó ɖɔ din ɔ,́ kplɔńgbasá ɖé
ɖó ná tíin ɖi bɛ ́ sín…É hwe bǐ ɔ́ kplɔńgbasá atɔn.
69 Kplɔńgbasá ɖé ɖó ná tíin nú vǐ yɛy̌ɛ ́ kpɛví tíntín lɛɛ́, é ɖó ná tíin
bɛ ́ sín xwe atɔɔ́ń mɔ̌ mɛ. Bɔ mɛ ɖěvo e ma ko ɖó xwe énɛ́ ɔ́ ǎ lɛɛ́ bǐ ɔ́
è ɖǒ ná hɛn yě ɖo nɔ yětɔn kpá, bɔ è nǎ kplá yě yi vǐxɔsá nú é byɔ́ mɔ̌
ɖo—ɖo mawuxójlájlá hwenu, nú yě wá jɛ yěɖée zán jí hannyahanya
ɔ́ nɛ.́ Nǔ e wú vǐxɔsá ɔ́ tíin ɖo fínɛ ́ é nɛ.́
70 Bɔ un lin ɖɔ kplɔń—kplɔńgbasá lɛɛ́ ɖó ná nyí tito ɖi bɛ ́ sín vǐ
yɛy̌ɛ ́ kpɛví e ɖo xwe atɔɔ́ń alǒ ayizɛń mɔ̌ ɖó wɛ lɛɛ́ é jí, káká yi jɛ xwe
tántɔn alǒ tɛńnɛ, wǒ jí, nǔ mɔȟunkɔtɔn ɖé. Bɔ énɛ ́ ɔ́ gúdo ɔ́ bɛ ́ sín
xwe wǒ yi jɛ xwe afɔtɔn jí ɖó ná ɖó mɛ—mɛ wínnyáwínnyá lɛɛ́ sín
kplɔńgbasá. Bɔ énɛ ́ ɔ́ gúdo ɔ́ mɛxó lɛɛ́ sín kplɔńgbasá nú mɛ e ɖó zɛ
xwe afɔtɔn wú lɛɛ́ é, ɖó yě…nú yě kó sú bó ná dó—bó ná dó…égbé
din ɔ́ yě sixú mɔ azɔ̌ wa bɔ yě ɖo jlǒjló wɛ bó ná da akɔ ɖo xwe énɛ́
ɖíɖó mɛ, ɖibla nyí mɔ;̌ énɛ ́ ɔ́ wú ɔ́ yě—yě ɖó ná kpé wú bó ná se Xó
ɔ,́ amɔ̌ yě ɖó ná tɔń bó wá tokplégbasá ɖaxó ɔ́ nú énɛ́ ɔ.́
226. Mɛ̌ wɛ ɖó ná nyí nǔkplɔńmɛtɔ́ lɛɛ́?
71 Fí e mi ɖe ɔ́ nɛ,́ miɖésú sí wɛ énɛ́ ɔ́ ɖe bónú mi ná da akɔ nú
nǔkplɔńmɛtɔ́ mitɔn lɛɛ́. Bɔ mi ɖó ná bló mɔ,̌ bó ná sɔ́ yě ɖó fínɛ,́ mi sɔ́
mɛɖé. Énɛ ́ ɔ́ mi kpé agun ɔ,́ bó ɖɔ, “Mɛ̌ wɛ nyí…Mɛ̌ wɛ mɔ ɖo yěɖée
mɛ ɖɔ Aklúnɔ ɔ́ kplá émí?” Bɔ énɛ́ ɔ́ gúdo ɔ́ mi sɔ́ nǔkplɔńmɛtɔ́ e jɛ
xá é ɖé. Bɔ énɛ́ ɔ́ gúdo ɔ́ mi gbɔ nú é ní nyí wiwa. É ɖó ná nyí wiwa
ɖo xójɔxó ɖésú ɖé mɛ, nɔví lɛɛ́ mi. Nú nǔkplɔńmɛtɔ́ ɔ́ má sixú jɛ xá ǎ
ɔ,́ hǔn mi ɖyɔ́ nǔkplɔńmɛtɔ́ lɛɛ́.
72 Hwenu e hwe ɔ́ nu ná wá su, ɖo Mawu nukɔn, nú un mɔ ɖo nyiɖée
mɛ ɖɔ Orman Neville kún sɔ́ sixú jɛ xá bó ná nyí agunnukɔntɔ́ ɖo fí
ó ɔ,́ un na ɖɔ xó tɔn nú agun ɔ.́ Hwenu e un ná mɔ nǔ ɖokpó ɖo fí,
bó lin ɖɔ mi mɛ agunvíwú-kpénukúndótɔ́ lɛɛ́ kún sixú jɛ xá bó ná nyí
agunvíwú-kpénukúndótɔ́ ó ɔ,́ un na ɖɔ xó tɔn nú agun ɔ,́ ɖɔ jí lé, “Un
wá mɔ ɖɔ agunvíwú-kpénukúndótɔ́ ɖé ɖo fí bɔ é ɖo nǔ e é má ɖó ná

wa ǎ é wa wɛ, bɔ é ká nɔ́ hɛn azɔ̌ e é ɖó ná wa é sín tɛn ɖó te ǎ,”
kpódó kpikpotɔ́ kpó gbɔn mɔ,̌ alǒ nǔjíkpɔńtɔ́ ɖé alǒ nǔɖěbǔ e é nyí
é. Un sixú bló bɔ è da akɔ ná dó yí gbe ná alǒ dó gbɛ́ gbe ná ǎ, agun
ɔ́ wɛ ɖó ná wa mɔ,̌ amɔ̌ un na sɔ́ énɛ ́ ɔ́ xwlé ɖo agun ɔ́ nukɔn dandan.
Mi mɔ a, ɖó nǔ e ɖó ná nyí wiwa ɔ́ nɛ.́ Nǔ e un ɖó ná nyí é nɛ,́ ɖi
agunjíkpɔńtɔ́ ɖɔhun, un ɖó ná kpɔń bó mɔ nǔ e ɖo jijɛ wɛ é. Sɛx́wé
wɛ mǐ xwe, é nyí hɛnkɛń fí ɖo fíɖé ɖo kplékplé ɖé jí alǒ nǔɖé bó ná
dó yi ɖu gbɛ tawun bó ná gbídí nɔzo mǐtɔn ɖó afɔ wú, bó ná yi xo
bɔľukposɔx́o wɛ ǎ. Nǔ e nyí nyɔňá ɖaxó bǐ e ɖo ayǐkúngban jí é wɛ
ɖo alɔ mɛ nú mǐ, Mawuxó ɔ,́ bɔ è ɖǒ ná hɛn ɖo sísíɖónúmawu sín tito
jí.

Mɛ̌ wɛ ɖó ná nyí nǔkplɔńmɛtɔ?́
73 Miɖésú sí wɛ énɛ́ ɔ́ ɖe bónú mi ná sɔ́ yě. Amɔ̌ un ná jló ná sɔ,́
nú vǐ yɛy̌ɛ ́ lɛɛ́, un na jló ná sɔ́ nyɔňu mɛxó ɖé, mɛ e sixú wa mɔ̌ é
ɖé. Amɔ̌ nú mɛ wínnyáwínnyá lɛɛ́ ɔ,́ un ná sɔ́ nǔkplɔńmɛtɔ́ e ɖó jijɔ
syɛńsyɛń é ɖé, bɔ é ná nyí mɛ e nɔ tɔń yi agɔ̌ ɖu gbé ɖo fí e è nɔ ɖu
sosísi mimɛ ɖe é ɖé kpowun wɛ ǎ. Énɛ ́ ɔ́ ná kó sɔgbe nú yě jló ná yi
agɔ̌ ɖu gbé ɖo fí e è nɔ ɖu sosísi mimɛ ɖe é, amɔ̌ kpowun nú nǔ bǐ
wɛ dlɔń dó…Mi sɔ́ ɛ dlɔń dó Xó ɔ,́ mi gbɔ nú é nyí mɛɖé bɔ é kpé wú
bó ná zán Xó ɔ́ ɖó alɔ wú. Bɔ é ná nyí, agun élɔ́ má nɔ te nú…Agɔ̌
ɖu gbé ɖo fí e è nɔ ɖu sosísi mimɛ ɖe é sɔgbe ganjí, bɔ—bɔ agɔɖ̌uɖu
kléwún kléwún e gbé mi nɔ jló ná yi bó ná yi ɖó kɔnɖókpɔ́ lɛɛ́ ɔ,́ énɛ ́
ɔ́ nyɔ́ ɖésú, énɛ ́ ɔ—́énɛ́ ɔ́ wɛ nyí nǔ e mi ɖó ná nɔ́ wa bó ná dó ɖe ayi
ɖ’ayǐ nú vǐ lɛɛ́ é. Amɔ̌ ɖo tɛn élɔ́ mɛ fí ɔ,́ Mawuxó ɔ́ ɖíe. Agɔ̌ ɖu gbé
ɖo fí e è nɔ ɖu sosísi mimɛ ɖe lɛɛ́ wɛ nyí hwenu e mi nɔ wá jɛ kpɔ,́
alǒ nǔ mɔȟunkɔtɔn ɖé, amɔ̌ é nyí ɖo xwé Mawu tɔn élɔ́ gbe wɛ ǎ. Bɔ
mɛ élɔ́ lɛɛ́ tunwun, nǔgbó ɔ́ mǐ tunwun ɖɔ mǐ kún ɖi nǔ nú élɔ́ ɔ́ ɖo
fí ó xlonɔnúwiwa ée nyí—ée nyí—ée nyí xweɖuɖu lɛɛ́ kpódó nǔ lɛɛ́
bǐ kpó tɔn gbɔn mɔ̌ ɖo fí, mǐ—mǐ…mi tunwun nǔ hú mɔ.̌
227. Mɛ̌ wɛ ɖó ná nɔ Aklúnɔzángbe wémaxɔmɛ nu bó ná dó hɛn

ɛ ɖó tito jí?
74 Aklúnɔzángbe wémaxɔmɛ sín nukúnkpénǔwútɔ́ ɔ.́ Bɔ nǔ e azɔ̌
tɔn nyí ɔ́ nɛ.́ É ɖó ná ɖó mǐmá ɖěbǔ xá agunvíwú-kpénukúndótɔ́ lɛɛ́,
nǔjíkpɔńtɔ́ lɛɛ́, agunnukɔntɔ́ lɛɛ́, alǒ mɛ ɖěvo ɖěbǔ ǎ, é ɖó azɔťɛn é
ɖésúnɔ tɔn ɖé. Mɛɖěbǔ e Aklúnɔzángbe wémaxɔmɛ sín nǔkplɔńmɛtɔ́
mitɔn nyí ɔ,́ un tunwun ǎ. Amɔ̌ Aklúnɔzángbe wémaxɔmɛ sín
nǔkplɔńmɛtɔ́ énɛ ́ ɔ́ ɖó ná mɔ nǔ jɛ wú ɖɔ kplɔńgbasá ɖokpó ɖokpó
ɖo tɛn tɔn mɛ, bɔ nǔkplɔńmɛtɔ́ ɖokpó ɖokpó ɖo fí, alǒ bó ná sɔ́
nǔkplɔńmɛtɔ́ ɖěvo ɖó nǔkplɔńmɛtɔ́ énɛ ́ ɔ́ tɛnmɛ nú yě má ɖo fínɛ ́
ɖo azǎn énɛ́ ɔ́ gbe ǎ.
75 Énɛ́ ɔ́ wú ɔ́ tlóló jɛ nukɔn nú Aklúnɔzángbe…Hwenu e ée nyí—
ée nǔkplɔńkpɔń lɛɛ́ ɖo nukɔn yi wɛ ɔ,́ Aklúnɔzángbe wémaxɔmɛ sín

nukúnkpénǔwútɔ́ ɔ́ ɖó ná wá dín bó yí nǔníná e yě kó bló ɖo fínɛ ́ lɛɛ́ é
(Aklúnɔzángbe wémaxɔmɛ sín akwɛj́ɔ yětɔn lɛɛ́), kpódó gbeɖíɖó mɛ
nabí e wá lɛɛ́ é tɔn kpó, Mawuxówéma nabí e yě ɖó ɖo kplɔńgbasá
élɔ́ é, kpódó kpikpotɔ́ kpó, lobo ná wlán gbeɖíɖó tɔn ɖ’ayǐ. Bɔ énɛ́
ɔ́ gúdo ɔ́ é ɖó ná nɔ te ɖo togun e ɖo tó ɖó wɛ é ɔ́ nukɔn tlóló jɛ
nukɔn nú sinsɛnzɔ́ mawuxójlájlá tɔn ɔ,́ hwenu e è nǎ mi nukún n’i ɖɔ
é ní wá bló é, hwenu e yě ná ɖó Aklúnɔzángbe wémaxɔmɛ sín gbe
hwenu e Aklúnɔzángbe wémaxɔmɛ ɔ́ fó gúdo ɔ,́ é ná ɖɔ nǔkplɔńmɛtɔ́
nabí, mɛ nabí wɛ wá lɛɛ́, mɛ nabí wɛ wá Aklúnɔzángbe wémaxɔmɛ
ɔ́ bǔtebǔ, nabí wɛ nyí bǐ kpéte—bǐ kpéte nǔníná lɛɛ́ bǐ tɔn, kpódó
kpikpotɔ́ kpó gbɔn mɔ.̌ Agunvíwú-kpénukúndótɔ́ lɛɛ́, nǔjíkpɔńtɔ́ lɛɛ́,
agunnukɔntɔ́ lɛɛ́ ɔ,́ yě wɛ ɖó ná wa mɔ̌ ǎ. Yě ɖó nǔɖé bó ná wa ɖ’é mɛ
ǎ, Aklúnɔzángbe wémaxɔmɛ sín nukúnkpénǔwútɔ́ ɔ́ sín azɔ̌ wɛ nyí
énɛ ́ ɔ.́
76 Bɔ énɛ́ ɔ́ gúdo ɔ́ ényí é mɔ ɖɔ Aklúnɔzángbe wémaxɔmɛ ɔ́ ɖó hudó
nǔ ɖé lɛɛ́ tɔn ɔ,́ hwe énɛ́ ɔ́ nu ɔ́ é ɖó ná sɔ́ énɛ ́ ɔ́ xwlé ée nyí—ée nyí
nǔjíkpɔńtɔ́ lɛɛ́ sín wěɖiɖegbɛ́ ɔ,́ bɔ nǔjíkpɔńtɔ́ lɛɛ́ ná to kplé ɖó énɛ́
ɔ́ tamɛ, jɛ nukɔn. Bɔ énɛ ́ ɔ́ gúdo ɔ́ nǔjíkpɔńtɔ́ lɛɛ́ ɔ,́ ényí yě mɔ ɖɔ
akwɛ́ tíin bɔ é kpé kpódó nǔ mɔȟunkɔtɔn lɛɛ́ kpó, gbɔn akwɛj́íkpɔńtɔ́
ɔ́ gbla mɛ ɔ,́ hwe énɛ́ ɔ́ nu ɔ́ è sixú xɔ élɔ́ ɔ;́ ényí é ɖó jlǒ nǔ ɖěvo
tɔn nú wěma lɛɛ́, alǒ nǔ ɖěbǔ e é nyí ɔ,́ alǒ Mawuxówéma ɖé lɛɛ́ alǒ
nǔɖé ɔ,́ yě jló ná xɔ Mawuxówéma ɖé nú mɛ ɔ,́ mi tunwun a, mɛ e ná
sixú kpé wú bó mɔ xókwín e sukpɔ́ hú gǎn bǐ é bó xa Nǔwlánwlán e
sukpɔ́ hú gǎn bǐ é, ajɔ ɖé alǒ nǔ e yě ná ná mɛ gbɔn mɔ̌ é, nǔnámɛ
ɖé, bɔ yě jló ná xɔ gbɔn agun ɔ́ jí. Hwe énɛ́ ɔ́ nu ɔ́ è nǐ sɔ́ énɛ ́ ɔ́ xwlé
ée nyí—ée nyí—ée nyí agunvíwú-kpénukúndótɔ́ lɛɛ́…bɔ énɛ́ ɔ́ gúdo
ɔ́ mi gbɔ nú yě ní ba do ná kpɔń ɖɔ é ɖo—ɖɔ é ɖo—é ɖo akwɛǵbá ɔ́
mɛ a jí. Mi mɔ a?
77 Bɔ énɛ́ ɔ́ gúdo ɔ́ un lin ɖɔ énɛ ́ ɔ́ kpé nukún dó nǔkanbyɔ́ atɔɔ́ń énɛ ́
lɛɛ́ wú.

Din ɔ́ ɖěe bɔ d’é wú é ɔ,́ é wɛ nyí:
228. Nɔví súnnu Branham, ɖo sísí ɖó nú tito agun ɔ́ tɔn mɛ ɔ,́ mǐ

tɛńkpɔń bó xwedó lě e mǐ mɔ nukúnnú jɛ tito e è ɖǒ ayǐ ɖo
agun yɔy̌ɔ́ ɔ́ sín sísɔ́ xwlé mɛ lɛɛ́ é mɛ gbɔn é. Bɔ gbɔn mɔ̌
wiwa mɛ ɔ,́ mɛɖé lɛɛ́ wá jɛ ma bó gosín agun ɔ́ mɛ. Bɔ mɛ
ɖěvo lɛɛ́ nɔ́ jló ná ɖótó nǔ ɖěbǔ e ɖɔ wɛ mǐ ɖé é ǎ, ɖo tají ɔ́
yɔkpɔv́ú lɛɛ́. Mǐ ɖɔ xó nú mɛjitɔ́ lɛɛ́ dó vǐ yětɔn lɛɛ́ wú, bɔ yě
ká jló ná kpé nukún dó yě wú ǎ. Din ɔ,́ mǐ ká mɔ nukúnnú
jɛ mɛ nyi do wɛ a? Alǒ, alɔ e mǐ zé dó ɖo ɖuɖu wɛ ná ɔ́ má
sɔgbe ǎ wɛ a? Un dó kpɛ.́

Din ɔ́ mi gbɔ nú má ná xósin élɔ́ ɔ́ tɔn hwenu e yě ná ɖo wǐwá
wɛ é.

Ɖo sísí ɖó nú agun ɔ́ sín tito mɛ ɔ,́ mǐ tɛńkpɔń bó xwedó lě
e mǐ mɔ nukúnnú jɛ tito e è ɖǒ ayǐ ɖo agun yɔy̌ɔ́ ɔ́ sín sísɔ́
xwlé mɛ lɛɛ́ é mɛ gbɔn é.

78 Din ɔ,́ énɛ ́ ɔ́ sɔgbe, mi ɖo nǔ e sɔgbe é wa wɛ. Din ɔ,́ agunvíwú-
kpénukúndótɔ́ lɛɛ́ gɔń wɛ élɔ́ ɔ́ ɖó ná gosín, un lin, ɖó é ɖo fí tútútú,
azɔ̌ agunvíwú-kpénukúndótɔ́ lɛɛ́ tɔn wɛ. É sɔgbe.

Bɔ gbɔn mɔ̌ wiwa mɛ ɔ,́ hwɛhwɛ ɔ́ mǐ nɔ́ ɖó…mɛ lɛɛ́ nɔ jɛ
ma dó mǐ wú.

79 Yě nɔ́ bló mɔ̌ xá mì, nyi lɔ! Yě ná bló mɔ̌ xá gbɛtɔ́ ɖěbǔ. Mi mɔ a?
Mɛ e nɔ bló mɔ̌ é ɔ,́ nǔ ɖé tíin bó ɖo do jɛ wɛ ɖo mɛ énɛ́ ɔ́ wú. Yě ɖo
gbesisɔ mɛ xá Mawu ǎ, ɖó Yɛ Klísu tɔn nɔ hwíhwɛ́ Éɖée ɖo nǔkplɔńmɛ
Klísu tɔn, xwé Klísu tɔn, tito Klísu tɔn glɔ.́ Mi mɔ a? Bɔ súnnu ɖěbǔ
e…alǒ nyɔňu ɖěbǔ, alǒ mɛ ɖěbǔ, yɔkpɔv́ú lɛɛ́, ée ná sin xomɛ dó
agunvíwú-kpénukúndótɔ́ sísíɖónúmawutɔ́ e ná kó ɖɔ nú yě ɖɔ yě ní
nyí…bɔ, alǒ mɛjitɔ́ ɖěbǔ e ná sin xomɛ dó agunvíwú-kpénukúndótɔ́
ɖé wú ɔ…́Nǔgbó ɔ,́ mǐ jló mɛ e mǐ sixú mɔ ɖo agun élɔ́ mɛ lɛɛ́ é bǐ;
amɔ̌ ényí énɛ ́ ɔ́ ná dɔn tagba kɛɖ́ɛ ́ wá ɖo fí ɖěvo ɔ,́ wun ɖé tíin alǒ
“azwi ɖé ɖo nakíkɔbú ɔ́ mɛ,” lě e mǐ nɔ́ ɖɔ gbɔn ɖ’ayǐ é. Mɛ énɛ́ ɔ́ sín
hwɛ jɔ ǎ.
80 Ényí yě ɖidó ɔ,́ nǔ ɖokpó géé wɛ ɖe bɔ è nǎ wa: mi jó yě dó nú
yě ní yi, bó xo ɖɛ nú yě. Mi mɔ a? Énɛ́ ɔ́ gúdo ɔ́ vlafo ɔ́ agunvíwú-
kpénukúndótɔ́ ɖé lɛɛ́ sixú yi yědɛɛ lɛɛ́ sín agu-…alǒ, sixú yi xwé yětɔn
gbe hwe ɖé nu, bó yi ba do nú nǔ e zɔń bɔ yě ɖidó é, bó kan nǔ e
ɖo do jɛ wɛ é byɔ́ yě. Énɛ ́ ɔ́ gúdo ɔ,́ bɔ ényí yě…Bó ná dó kpɔń ɖɔ
é ká sixú ɖɔ hwɛ gbo xá yě a jí. Ényí é má kpé wú ǎ ɔ,́ hǔn é ní sɔ́
kúnnuɖetɔ́ we alǒ atɔn dó éɖée jí, bónú yě ní tín nǔ mɛ bónú è nǎ
sixú mɔ nukúnnú jɛ yě mɛ. Énɛ ́ ɔ́ gúdo ɔ́ ényí è ma kpé wú bó mɔ
nukúnnú jɛ yě mɛ ǎ ɔ,́ hǔn è nǐ ɖɔ xó tɔn ɖo agun ɔ́ nukɔn ényí yě
nyí agun ɔ́ sín agunví ɖé ɖo fí ɔ́ nɛ.́ Hwe énɛ́ ɔ́ nu ɔ́ yě nyí…
81 Bɔ énɛ́ ɔ́ gúdo ɔ́ ényí yě má nyí agun ɔ́ sín agunví ǎ ɔ,́ nǔgbó ɔ́ yě
nyí agunví gbɛǩplékplé élɔ́ tɔn ǎ, yě ɖó ná nyí blǒbló bónú yě ná se
kplɔń. Mi mɔ a, yě—yě ɖó ná ɖótó tito mǐtɔn lɛɛ́ ɖo fí, ɖó agun ɔ́ sín
tito lɛɛ́ wɛ nyí élɔ́ ɔ.́ Nǔ e mǐ má jló ná wa ǎ lɛɛ́ é ɖíe, nǔ e un ma nɔ
yí wǎn ná bó ná wa ǎ lɛɛ́ é, amɔ̌ nǔ e ɖó ná nyí wiwa lɛɛ́ é wɛ. Bɔ un
ɖo nyiɖée sɔ́ ɖó nukɔn wɛ: bó nɔ́ ɖɔ nú yě ɖo fí gbɔn kan élɔ́ jí, nyɛ
wɛ, yě sixú se bɔ un ɖo xó ɖɔ wɛ bó tunwun ɖɔ nyɛ wɛ, mi mɛ súnnu
lɛɛ́ wɛ ǎ. Mi kan nǔ élɔ́ lɛɛ́ byɔ́ mì, bɔ un ɖo énɛ́ ɔ́ ná mi wɛ lě e un
tunwun bɔ é nyɔ́ hú bǐ gbɔn sɔgbe xá Mawuxó ɔ́ é.
82 “Din ɔ,́ ényí mɛ énɛ́ lɛɛ́ sin xomɛ bó tɔń sín mi mɛ ɔ,́ étɛ ́ wɛ
Nǔwlánwlán ɔ́ ká ɖɔ d’é wú, Nɔví súnnu Branham?”

83 “Yě tɔń sín mǐ mɛ ɖó yě nyí mɛ mǐtɔn ɖě ɖ’ayǐ ǎ wútu.” Bɔ xó fó
nɛ.́ “Yě gosín agun ɔ́ mɛ,” nǔ e yě wa ɔ́ nɛ.́ É sɔgbe.

Mɛ ɖěvo lɛɛ́ nɔ́ jló ná ɖótó nǔ ɖěbǔ e ɖɔ wɛ mǐ ɖé é ǎ, ɖo
tají ɔ́ yɔkpɔv́ú lɛɛ́.

84 Vǐ lɛɛ́ ɖó ná se kplɔń, yě ɖó ná yí énɛ ́ ɔ́ ɖo xwe gbe. Amɔ̌ é na bo
nyí ce lɛɛ́ wɛ ɔ,́ nú vǐ ce lɛɛ́ wá fí hweɖěbǔnu, bónú yě wá jɛ yěɖée
zán jí hannyahanya ɔ,́ un jló ɖɔ mi ní gbo gbě nú mɛ ɖěbǔ ǎ; Sarah,
Rebekah, Joseph, Billy, alǒ mɛ ɖěbǔ e é sixú nyí é. Mi ɖɔ nú mì, un
ná kpé nukún d’é wú. Ényí yě má sixú zán yěɖée ganjí ǎ ɔ,́ hǔn yě ná
nɔ zɔ nú agun káká jɛ hwenu e yě ná kplɔń lě e è nɔ zán mɛɖée ganjí
gbɔn dó é. Ayihúndatɛn wɛ nyí fí élɔ́ ǎ, Mawu xwé gbe wɛ nyí fí élɔ.́
Fí élɔ́ nyí tɛn e mɛ è nǎ da ayihún, bó ná kun patɛɛ́n, bó ná wlán nǔ
dó wěma kínkán lɛɛ́ jí, bó ná ko nǔ, bó ná ɖɔ ayihúnxó ɖe é ǎ, xwé
Mawu tɔn gbe wɛ nyí fí élɔ́ ɔ;́ è ɖǒ ná wa nǔ tɔn kpódó sísíɖónúmawu
kpó.
85 Mi nɔ wá fí bó ná dó bló sinsɛn, é tlɛ nyí bó ná dó ba mɛ kpɔń
wɛ ǎ. Fí élɔ́ nyí—fí élɔ́ nyí agɔɖ̌utɛn ǎ, fí élɔ́ nyí mɛ ba kpɔń tɛn ǎ;
mɛ ba kpɔń tɛn Yɛsinsɛn ɔ́ tɔn wɛ nyí fí élɔ,́ mi ɖótó nǔ e É ɖó bó
ná ɖɔ é, é nyí nɔzo mitɔn wɛ mi na ɖótó ǎ. Mǐ nɔ́ wá fí bó ná dó ɖó
kɔnɖókpɔ́ xá nɔzo mǐtɔn ǎ, mǐ nɔ́ wá fí bó ná dó ɖó kɔnɖókpɔ́ xá Klísu
wɛ. Sinsɛnxwé ɔ́ wɛ nyí fí élɔ.́ Bɔ vǐ lɛɛ́ ɖó ná yí kplɔń, bɔ nú yě nyí…
gbɔn mɛjitɔ́ lɛɛ́ jí ɔ́ nɛ.́ È nǐ tunwun ɖɔ nú agunvíwú-kpénukúndótɔ́
élɔ́ lɛɛ́…nú mɛjitɔ́ vǐ élɔ́ lɛɛ́ tɔn lɛɛ́ má jló ná ɖótó nǔ e agunvíwú-
kpénukúndótɔ́ élɔ́ lɛɛ́ ɖɔ é ǎ ɔ,́ hwe énɛ́ ɔ́ nu ɔ́ è ɖǒ ná gbɛ́ nǔ nú
mɛjitɔ́ élɔ́ lɛɛ́ yě ɖésúnɔ.

Mǐ ɖɔ xó nú mɛjitɔ́ lɛɛ́ dó vǐ lɛɛ́ wú, bɔ yě ká jló ná kpé
nukún dó yě wú ǎ.

86 Ényí yě nyí agunví agun élɔ́ tɔn ɔ,́ hǔn mi ɖó ná sɔ́ mɛ we alǒ
atɔn dó miɖée jí bó ná ylɔ́ mɛjitɔ́ énɛ ́ ɔ́ wá kplé mɛ ɖésúnɔ tɔn ɖé mɛ,
ɖo azɔw̌axɔsá lɛɛ́ ɖokpó. Mɛ e é nyí ɔ́ kan mì ǎ, nú é ná bo nyí nyɛ ɔ,́
nú é ná bo nyí Nɔví súnnu Neville ɔ,́ nú é ná bo nyí Billy Paul kpódó
súnnuví tɔn kpɛví ɔ́ kpó wɛ ɔ,́ nú é ná bo nyí Nɔví súnnu Collins
kpódó vǐ tɔn lɛɛ́ ɖokpó kpó, alǒ mi mɛ e kpo lɛɛ́ é ɖěbǔ. Mǐ nyí…
Mǐ nɔ́ yí wǎn nú nɔzo mǐtɔn, amɔ̌ mǐ ɖó azɔ̌ bó ɖó ná wa ɖo Mawu
kpódó Xó élɔ́ kpó nukɔn ɖo dandan mɛ. Nú é nyí Doc wɛ ɔ,́ ée nyí…é
kpɛn mɛ ɖěbǔ e é ná bo nyí ɔ,́ mǐ ɖó ná ylɔ́ nɔzo mǐtɔn dó kɛń bó ná
nyí ayiɖowɛnnánɔ xá nɔzo mǐtɔn. Nɛ̌ Mawu ká ná sixú kpé dó nǔ xá
mǐ kpɔń gbeɖé, ényí mǐ má nyí ayiɖowɛnnánɔ xá nɔzo mǐtɔn ǎ gbɔn?
Nɛ̌ mǐ ká ná sixú nyí ayiɖowɛnnánɔ xá Ɛ gbɔn? Mi mɔ a?
87 Tito ɖé wɛ nyí élɔ́ ɔ,́ mǐ ɖó ná kpé nukún dó Mawu xwé gbe wú! Bɔ
agunvíwú-kpénukúndótɔ́ lɛɛ́ ɖó ná tunwun lě e è nɔ bló gbɔn é. Mi mɔ

a? Bɔ nǔ e wú un ɖo ɖiɖɔ nú mi wɛ din ɔ́ nɛ,́ mi kpé nukún dó nǔ énɛ́
lɛɛ́ wú. Bɔ nú élɔ́ ɔ,́ mi ɖɔ nú mɛjitɔ́ lɛɛ́ bɔ yě má jló ná ɖótó élɔ́ ɔ́ ǎ ɔ,́
yě má jló ná ɖótó ǎ ɔ,́ hwe énɛ́ ɔ́ nu ɔ́ mi sɔ́ agunvíwú-kpénukúndótɔ́
ɖěvo alǒ nǔjíkpɔńtɔ́ lɛɛ́ ɖokpó, alǒ mɛ ɖagbe agun élɔ́ tɔn ɖé, bó
ylɔ…́mi sɔ́ midɛɛ lɛɛ́ sín nǔjíkpɔń-…Mi sɔ́ agunvíwú-kpénukúndótɔ́
lɛɛ́ sín wěɖiɖegbɛ́ mitɔn, agunvíwú-kpénukúndótɔ́ lɛɛ́ bǐ ɖó kpɔ,́ bó
ɖɔ, “Nɔví súnnu Jones, Nɔví súnnu Henderson, Nɔví súnnu Jackson,”
alǒ mɛ ɖěbǔ e é ná sixú nyí é, mi mɔ a, “vǐ yětɔn lɛɛ́ ɖo yěɖée zán wɛ
ganjí ǎ, mǐ kó ɖɔ xó nú yě azɔn we alǒ atɔn dó vǐ yětɔn lɛɛ́ wú, bɔ yě
ká jló ná ɖótó ǎ.”
88 Énɛ́ ɔ́ gúdo ɔ́ mi ylɔ́ Nɔví súnnu Jones dó kɛń, alǒ Nɔví súnnu Mɛ
ɖěbǔ e é nyí é, bó ɖɔ, “Nɔví súnnu Jones, mǐ ylɔ́ we wá fí nú kplé ɖé.
Mǐ yí wǎn nú we, bɔ mǐ…a nyǐ akpáxwé mǐtɔn ɖé, a nyǐ ɖokpó ɖo
mǐ mɛ. Gbɔ nú má vɛ́ kó sɔ́ kan élɔ́ bónú a nǐ ɖótó nǔ e Nɔví súnnu
Branham ɖɔ d’é wú é, a mɔ a. Din ɔ,́ mǐ kó byɔ́ we ɖɔ a nǐ bló bónú
vǐ énɛ ́ lɛɛ́ ní zán yěɖée ganjí. A mɔ a? Nú yě má ka jló ná zán yěɖée
ganjí ǎ, bɔ a ma ka sixú bló bónú yě ní zán yěɖée ganjí ɖo agun mɛ
ǎ ɔ,́ jó yě dó mɛɖé gɔń hwenu e a nǎ wá agun mɛ é káká jɛ hwenu e
yě ná kplɔń lě e yě ná zán yěɖée ganjí ɖo Mawu xwé gbe gbɔn é.” Mi
mɔ a? Amɔ̌ tito ɖé wɛ nyí élɔ́ ɔ,́ è ɖǒ ná wa nǔ gbɔn jí! Mi mɔ a?

Din ɔ,́ nǔkanbyɔ́ ɖě ɔ́ ɖo nukɔn yi wɛ.
Din ɔ,́ mǐ ká mɔ nukúnnú jɛ mɛ nyi do wɛ a?

89 Éeǒ, nya ce. Mi mɔ nukúnnú jɛ mɛ nyi do ǎ, énɛ ́ ɔ́ sɔgbe. Un lɛ ́ vɔ́
ɖo mɔ̌ ɖɔ wɛ, tito lɛɛ́. Ɖo ahwan mɛ ɔ,́ yě nɔ́ kanbyɔ́ mi ɖɔ, “A jlǒ ná
yi bló nǔ alɔkpa ɖé a” ǎ? Nú mi ɖo ahwan mɛ hǔn, é ɖo dandan nú
mi ɖɔ mi ní bló. Mi mɔ a? Bɔ lě e é ɖe gbɔn ɖo ée nyí…É ɖo dandan
nú mì ɖɔ má jlá Wɛnɖagbe ɔ.́ É ɖo dandan nú mì ɖɔ má nɔ te nú Élɔ́
ɔ́ ma kpɔń nǔ e súnnu ɖěvo lɛɛ́ kpódó nɔví súnnu ɖěvo lɛɛ́ kpó kpódó
nǔ ɖěvo lɛɛ́ kpó na bo ɖɔ d’É wú é, É ɖo dandan nú mì ɖɔ má wa élɔ́
ɔ.́ É byɔ́ ɖɔ má ci ka mɛ wú bó já mɛ lɛɛ́, amɔ̌ nú un…
90 Mi nɔ́ jló ná cí Oswald ɖɔhun ǎ. Mi mɔ a? Ényí mi ma sixú gɔn
gbe ɖokpó ɔ́ dó xá gbɛtɔ́ ɖé kpódó nǔ lɛɛ́ kpó, bɔ énɛ́ ɔ́ gúdo ɔ́ bó ná
ná ɛ alɔ bó ka ná lɛ ́ kpo ɖo nǔ ɖokpó ɔ́ mɔ wɛ ɖo miɖée mɛ kpan
nukɔn ɛ ǎ ɔ,́ hǔn nǔɖé tíin bó ɖo do jɛ wɛ ɖo mi wú. Ényí un ma sixú
gɔn gbe ɖokpó ɔ́ dó xá gbɛtɔ́ ɖé (kpó vǐvɛ ́ kpó, sín akpá ɖé xwé yi ɖě
ɔ́ xwé) bó ka ná lɛ ́ kpo ɖo nǔ lin dó wǔ tɔn wɛ mɔ̌ ɖokpó ɔ́ ɖi lě e—
lě e Klísu ná kó bló gbɔn é ɖɔhun ǎ ɔ,́ hǔn nǔɖé tíin bó ɖo do jɛ wɛ
ɖo ce wú, un ɖó Yɛ Klísu tɔn ǎ. Mi mɔ a?
91 Ényí é ɖɔ, “É nyɔ,́ Nɔví súnnu Branham, un—un ɖi ɖɔ nǔkplɔńmɛ
towe nyí lě, mɔ.̌”

92 “É sɔgbe, nɔví súnnu, wǎ nú mǐ nǎ se nǔ jɛ mǐɖée gbe mɛ, hwi
kpó nyi kpó. Mǐ ná kpé nukún d’é wú ɖo mǐɖée lɛɛ́ mɛ. Mǐ ná yi xɔ ɔ́
mɛ fí mǐ ɖóɖónɔ, mǐ nǎ se nǔ jɛ mǐɖée gbe mɛ dó énɛ́ ɔ́ wú.” Bɔ é ɖíe
vɛ ́ kó já mì kpowun, bɔ un ɖó ná ɖɔ nǔ ɖé lɛɛ́ n’i dó gblɔń d’é wú e.
Ényí ɖo ayi ce mɛ ɔ́ un má sixú mɔ nǔ ɖokpó ɔ́ dó wǔtu tɔn, ɖɔ “é lɛ ́
kpo ɖo nɔví ce súnnu nyí wɛ bɔ un ɖo tíntɛńkpɔń wɛ bó ná dó alɔ ɛ”
ǎ ɔ,́ énɛ ́ ɔ́ un na gɔ́ alɔ n’i kpɔń ǎ, ɖěwagbɔn ɖěbǔ ɖe bónú má dó dó
alɔ ɛ ǎ. Ényí un ma yí wǎn n’i ǎ ɔ,́ le tɛ ́ ká ɖ’é mɛ ɖɔ má yi dɔň? Mi
ɖɔ n’i ɖɔ, “Ɖo tɛn nukɔntɔn ɔ́ mɛ ɔ,́ Nɔví súnnu, un yí wǎn nú we ǎ,
énɛ ́ ɔ́ gbɔ nú má ɖe énɛ́ ɔ́ tɔń sín ayi ce mɛ ɖo fí tútútú cóbɔ mǐ ná yi
fínɛ,́ ɖó un sixú dó alɔ we ǎ káká jɛ hwenu e un na yí wǎn nú we dó
é.”
93 Bɔ énɛ́ ɔ́ sɔgbe, bɔ mɔ̌ wɛ. Mi mɔ a, mi kpé nukún d’é wú, mi bló
bɔ é sɔgbe pɛṕɛṕɛ,́ lě e é ɖó ná nyí gbɔn ɔ́ nɛ.́ Mi mɔ nukúnnú jɛ mɛ
nyi do ɖě ǎ.

Alɔ e mǐ zé dó ɖo ɖuɖu wɛ ná ɔ́ má sɔgbe ǎ wɛ a?
94 Éeǒ, alɔ e sɔgbe bɔ è nǎ zé ɖu énɛ́ ɔ́ ná é wɛ. Mi gbɔ è nǐ hɛn nǔ
lɛɛ́ ɖó tito jí! Ɖó hwɛhwɛ ɔ́ é ɖo…Din ɔ,́ yɔkpɔv́ú lɛɛ́ kpódó vǐnɔ lɛɛ́
kpó, vǐ yɛy̌ɛ ́ kpɛví kpɛví lɛɛ́ kpódó nǔ lɛɛ́ kpó ɔ,́ yě—yě ná ya avǐ, bɔ
ényí yě wá jɛ avǐ ya jí dín bó jɛ agunnukɔntɔ́ mitɔn ɖó te jí ɖo jǐ fínɛ ́
ɔ,́ mi flín, midɛɛ lɛɛ́ wɛ nyí wǔtunu tɔn lɛɛ́, midɛɛ lɛɛ́ wɛ nyí wǔtunu
tɔn Wɛnɖagbe ɔ́ tɔn lɛɛ́. Mi mɔ a? Bɔ nú é ká ɖo wɛn Aklúnɔ ɔ́ tɔn ɖó
te wɛ hǔn, mi wɛ nyí agunvíwú-kpénukúndótɔ́ lɛɛ́, étɛ ́ mi ɖó ná wa?
Mɔ̌ ɖokpó ɔ,́ nya e ɖo xó ɖɔ dó gbe tɛnmɛ tɛnmɛ lɛɛ́ mɛ wɛ é ɔ,́ é ɖó
azɔ̌ ɖé bó ná wa dandan. Bɔ nya ɖé ɖo xó jlá wɛ ɔ,́ é ɖó azɔ̌ ɖé bó
ná wa dandan kpan nukɔn Xó ɔ,́ é ɖó azɔ̌ ɖé bó ná wa dandan kpan
nukɔn nǔ élɔ́ lɛɛ́. Mi mɛ ɖokpó ɖokpó ɖó azɔ̌ ɖé bó ná wa dandan ɖo
azɔťɛn ɖé mɛ, bɔ énɛ ́ ɔ́ wɛ nyí—bɔ énɛ́ ɔ́ pɛṕɛṕɛ ́ wɛ nyí nǔ e mǐ ɖo—
mǐ ɖo fí bó ná wa é.
95 Din ɔ,́ mǐ jló ná nɔ te nú hwenu gěgé dín ǎ, bɔ un tunwun ɖɔ un
ɖó ɖǒkpé ɖé ɖo cɛj́ú ywɛywɛ ɖé mɛ, hǔn un na—un na tɛńkpɔń bó
yá wǔ lě e un kpé wú gbɔn é kpowun.
229. Nɔví súnnu Branham…

Nǔkanbyɔ́ atɔn, we wɛ tíin ɖo wěma kpéwun kpéwún élɔ́ jí ɖo fí.
Nɔví súnnu Branham, togunjíkpínkpɔń sín tito tɛ ́ ka ɖó ná
tíin nú nǔníná lɛɛ́ yíyí ɖo agun ɔ́ mɛ nú mɛ lɛɛ́? Nɛ ̌ è ka ɖó
ná wa élɔ́ ɔ́ gbɔn?

96 Un lin ɖɔ è ɖǒ ná yí nǔníná ɖo agun mɛ nú mɛ lɛɛ́ nú é má nyí
nú agunnukɔntɔ́ mitɔn wɛ ǎ. Bɔ un lin ɖɔ ényí mɛɖé wá byɔ́ wǎn yíyí
sín nǔníná, alǒ nǔ mɔȟunkɔtɔn ɖé ɔ,́ énɛ ́ ɔ…́Alǒ mɛɖé ɖo—ɖo hudó
syɛńsyɛń ɖé mɛ, ɖi agunví mǐtɔn lɛɛ́ ɖokpó ɖo fí ɖɔhun ɔ,́ gbɛǩplékplé

mǐtɔn ɔ,́ mǐ ní ɖɔ nú nɔví mǐtɔn súnnu lɛɛ́ ɖokpó, bɔ yě ɖó tagba ɖé;
é nyɔ,́ un lin ɖɔ è ɖǒ ná jlá énɛ ́ ɔ́ ɖo xóɖiɖɔkpe ɔ́ jí, bɔ mi gbɔ nú
agunnukɔntɔ́ ɔ́ ní bló énɛ ́ ɔ,́ un lin ɖɔ azɔ̌ e é ɖó ná wa ɔ́ wɛ nyí ɖɔ é
ní wa mɔ;̌ nɔví súnnu ɖé ée ɖo hudó nǔɖé tɔn mɛ ɔ,́ mi gbɔ nú é ní
sɔ́ ɖó nukɔn nú agun ɔ,́ ényí è jlǒ ɖɔ è nǐ sɔ́ gbɔn mɔ̌ ɔ́ nɛ.́
97 Nú mɛɖé wɛ ɖo hudó mɛ bɔ—bɔ énɛ́ ɔ́ gúdo ɔ́ mi ma jló ná yí
nǔníná nú mɛ e ɖo hudó mɛ é ǎ ɔ,́ énɛ ́ ɔ́ mi gbɔ nú wěɖiɖegbɛ́ lɛɛ́ ní
kplé bó ɖó gbe kpɔ́ dó akwɛ́ ɖé lɛɛ́ e yě jló ná ɖe sín akwɛǵbá ɔ́ mɛ
nú mɛ élɔ́ é wú. Amɔ̌ nú akwɛ́ ká hwe ɖo akwɛǵbá ɔ́ mɛ ɖo hwe énɛ́ ɔ́
nu bɔ yě má sixú mɔ nú énɛ́ ɔ́ ǎ ɔ,́ énɛ ́ ɔ́ è ɖǒ ná yí, é nyɔ,́ mi gbɔ—mi
gbɔ nú ée nyí…mi gbɔ nú è nǐ ɖɔ kpódó wěɖiɖegbɛ́ ɔ́ kpó, bó ɖe gbe
nú agunnukɔntɔ́ ɔ,́ bó gbɔ nú agunnukɔntɔ́ ɔ́ ní byɔ́ nǔ élɔ́ e xo ɖɔ wɛ
è ɖe é. É ní ɖɔ, “Din ɔ,́ gbadanu din ɔ́ (Nɔví mǐtɔn súnnu Jones ɔ,́ a—
awǒvinú nyanya ɖé jɛ dó jǐ tɔn, xwé tɔn ji myɔ.), bɔ gbadanu din ɔ,́
ɖi Klísusɛntɔ́ lɛɛ́ ɖɔhun ɔ,́ mǐ ná kplé ɖó kpɔ,́ ɖokpó ɖokpó mǐtɔn bó
ná zé gbeta nú nǔ e mǐ sixú wa é bó ná dó dó alɔ Nɔví súnnu Jones
bɔ é ná lɛ ́ vɔ́ xwé tɔn mɔ.” Mi mɔ a, alǒ—alǒ nǔ ɖěbǔ e é nyí é. Mi
mɔ a, mǐ ɖ-…mǐ ná bló mɔ.̌ Énɛ ́ ɔ́ ní nyí ɖiɖɔ ɖo xóɖiɖɔkpe ɔ́ jí, lě e è
nɔ bló mɔ̌ gbɔn é nɛ.́ Bɔ énɛ́ ɔ́ gúdo ɔ́ nǔ e sín gbeta è zě lɛɛ́ é nɔ́ nyí
nǐná, bɔ énɛ́ ɔ́ gúdo ɔ́ è nɔ sɔ́ dó así nú akwɛj́íkpɔńtɔ́ agun ɔ́ tɔn. Bɔ è
nǐ sú nǔ e sín gbeta è zě lɛɛ́ é gbɔn akwɛj́íkpɔńtɔ́ agun ɔ́ tɔn jí, bónú
è nǐ sɔ́ nú yě. Bɔ—bɔ è nǐ ná hleswíi mɛ ɔ́ nú énɛ́ ɔ,́ ɖó un tunwun nú
è nǎ sú takwɛ́ ɖó énɛ ́ ɔ́ wú kpó è gbɔ kpó ǎ; un lin ɖɔ nǔ mɔȟunkɔtɔn
ɖé wútu wɛ.
98 Din ɔ,́ amɔ̌ nú é ká wá jɛ ɖi jǒ—jǒnɔ ɖé wá—jǒnɔ ɖé wá byɔ́ fí—
jǒnɔ ɖé wá byɔ́ fí ɖi é ɖo…nya ɖé wa byɔ́ fí, bó ɖɔ, “É nyɔ,́ mi ka
tunwun nǔ ɔ́ a? Un—un—un ɖo tomɛ yi wɛ bɔ penɛɛ́ ce wú, bɔ un ɖo
penɛɛ́ yɔy̌ɔ́ ɖé ba wɛ. Mi yí nǔníná ɖé nú mì gbadanu din nú penɛɛ́
yɔy̌ɔ́ ɖé.” Din ɔ,́ énɛ ́ ɔ́ ɖó ná nyí wiwa ǎ. Éeǒ, énɛ ́ ɔ́ ɖó ná nyí wiwa ǎ.
Bɔ nú é cí—nú é cí ɖɔ nǔɖé wɛ bó jɛ xá, nú mɛ e mi tunwun é ɖé ɔ,́
wěɖiɖegbɛ́ ɔ́ sixú kplé bó ɖɔ akwɛ́ bǔnɔ ɖé bɔ è nǎ yí sín akwɛj́íkpɔńtɔ́
ɔ́ gɔń bó ná dó xɔ penɛɛ́ alǒ nǔ ɖěbǔ e é nyí é nú nya énɛ́ ɔ.́ Alǒ nú
akwɛ́ hwe ɖo akwɛǵbá ɔ́ mɛ, bɔ wěɖiɖegbɛ́ ɔ́ wá gbeta ɔ́ kɔn ɖɔ nǔ
élɔ́ lɛɛ́…Agunnukɔntɔ́ ɔ́ ɖó ná ɖó nǔɖé bó ná wa ɖ’é mɛ ǎ, ée nyí—
ée nyí agunvíwú-kpénukúndótɔ́ lɛɛ́ wɛ ɖó ná wa élɔ́ ɔ,́ mi mɔ a, alǒ
wěɖiɖegbɛ́ lɛɛ́. Bɔ din ɔ́ ényí élɔ́ ɔ…́Ényí è yǐ gbe ná ɔ,́ énɛ ́ ɔ́ mi sɔ́
nú agunnukɔntɔ́ ɔ,́ agunnukɔntɔ́ ɔ́ sixú yí nǔníná ɔ.́ Amɔ,̌ mi ɖó kɛń
jí, nú jǒnɔ ɖé wɛ, bɔ ajijimɛ sín nǔ ɖé wɛ jɛ, nya ɖé ɖó hudó akwɛ́
kpɛɖé tɔn bɔ mi mɔ ɖo miɖée mɛ ɖɔ nǔ e sɔgbe ɖé wútu wɛ ɔ,́ (din
ɔ́ linlin ce ɖíe), nú hwɛjijɔ nǔgbó nǔgbó e sɔgbe ɖé wútu wɛ bɔ mi
tunwun ɖɔ hwɛjijɔ e sɔgbe ɖé wútu wɛ ɔ…́
99 Din ɔ,́ nukɔntɔn ɔ,́ nú mi yi jǐ fínɛ ́ bó kpɔń wěma ce lɛɛ́ mɛ ɖo xwé

gbe ɔ,́ mɛ e wá gbɔn fínɛ ́ dín bó ɖɔ, “Un nyí Sísíjɛxánɔ Lě-lě bó gosín
agun lě-lě mɛ, bɔ un—un ɖó tagba ɖé ɖo ali ɔ́ jí ɖo fí, bɔ un—un ɖó
hudó penɛɛ́ kplékplé ɖé tɔn” lɛɛ́, hwenu e yě tunwun ɖɔ tlóló din wɛ
un gosín kplé ɖé jí wá bó ɖó nǔníná ɖé, alǒ nǔ mɔȟunkɔtɔn ɖé é, un
nɔ ná ɛ énɛ ́ ɔ,́ ɖibla nyí mɔ,̌ bónú é ná yi xɔ penɛɛ́ kplékplé ɖé. Bɔ nú
un ka yi ba do ná kpɔń ɖo wěgbó lɛɛ́ mɛ ɔ,́ mawuzɔẃatɔ́ mɔȟunkɔtɔn
ɖě tíin kpɔń gbeɖé ǎ, é nɔ gbɛ ɖo tɛn mɔȟunkɔtɔn mɛ kpɔń gbeɖé
ǎ. Bɔ dɔláa afatɔń afatɔń donu wǒ alǒ ko wɛ tíin ɖo wlǎnwlán dó
wěma lɛɛ́ mɛ ɖo xwe élɔ́ lɛɛ́ mɛ bɔ un má nú mɛ lɛɛ́ gbɔn mɔ,̌ un
tunwun nǔtí dó yě kpó fí e yě ɖe é kpó wú kpɔń ǎ. Un nɔ wá mɔ do
ná, mawuzɔẃatɔ́ ɖěvo lɛɛ́ nɔ́ ɖɔ, “Étɛ ́ o, é xo akwɛ́ lě-lě kpó lě-lě kpó
ɖu sín así ce.”
100 Din ɔ,́ agban ɔ́ ɖo kɔ nú agun ɔ́ ǎ, mɛ yětɔn lɛɛ́ kɛɖ́ɛ ́ sín agban
wɛ. Énɛ ́ ɔ́ sɔgbe. Mɛ yětɔn lɛɛ́ ɔ,́ agban yětɔn wɛ ɖo kɔ nú yě.
101 Amɔ̌ nú é cí ɖɔ hwɛjijɔ ɖé tíin bɔ é jɛ xá ɔ,́ bɔ nú mi, ée nyí,
nǔjíkpɔńtɔ́ lɛɛ́ sixú ɖɔ, “É nyɔ,́ din ɔ́ mi nɔ te nú cɛj́ú ɖokpó. Nya
élɔ́ ɔ,́ éyɛ ́ ɖo fínɛ ́ nɛ,́ mɔťo tɔn ɖo fínɛ,́ é ɖíe, é jɛ nǔgbó, bɔ é ɖíe.
Gbɛǩplékplé mǐtɔn tɔn wɛ ǎ, mi mɔ a, amɔ̌ mɔ̌ wɛ.” Énɛ́ ɔ́ gúdo ɔ́ nú
yě jló ná bló gbɔn mɔ,̌ bó jló ná ɖɔ nǔ bǔnɔ ɖé dó mɛ e gosín kɔx́o é
wú…
102 É nyí mɛ mǐ ɖésúnɔ tɔn wɛ, din ǎ, mi mɔ a, é nyí mɛ mǐ ɖésúnɔ tɔn
lɛɛ́ wɛ ǎ, è nǎ yí nú mɛ mǐ ɖésúnɔ tɔn lɛɛ́ ɖo fí tútútú ɖo mɛ yětɔn—
mɛ yětɔn lɛɛ́ mɛ, nɔví súnnu yětɔn lɛɛ́ ɖo fí, mi mɔ a.
103 Amɔ̌ ényí mɛɖé wɛ bó gosín kɔx́o, bɔ nya ɖé ɖɔ xovɛ́ ɖo émí sín
wɛ alǒ…bɔ mɛɖé jló ná dó alɔ akpo tɔn mɛ bó ná ɛ wǎn yíyí sín
nǔníná ɖé ɔ,́ énɛ ́ ɔ́ kan mi, amɔ̌ hwenu e è byɔ̌ nǔɖé ɖo agun ɔ́ sí xó
ɖɔ wɛ un ɖe. Bɔ hwe énɛ́ ɔ́ nu ɔ́ ényí è byɔ̌ ɖɔ agun ɔ́ sín mɛ lɛɛ́ ní ná
nǔ ɔ,́ hwe énɛ́ ɔ́ nu ɔ…́
104 Din ɔ,́ nǔgbó ɔ,́ ényí mi ɖó wɛnɖagbejlátɔ́ ɖé, ɖo fí bɔ é ɖo xó jlá
wɛ ɔ,́ hwe énɛ́ ɔ́ nu ɔ́ mi yí…mi…è ko nɔ mɔ nukúnnú jɛ énɛ ́ ɔ́ mɛ
cóbɔ é nɔ́ wá, mi tunwun a, ɖɔ mi na ná ɛ nǔníná ɖé, alǒ mi ná sú
akwɛ́ n’i, alǒ nǔ ɖěbǔ e é jló bó ná wa é.
105 Amɔ̌ énɛ ́ ɔ́ gúdo ɔ́ ényí mɛ élɔ́ ɖo fí, bɔ hwɛjijɔ e sɔgbe ɖé wútu
wɛ, bɔ agunnukɔntɔ́ ɔ…́bɔ wěɖiɖegbɛ́ ɔ́ jló ná yí gbe bó ɖɔ xó nú
agunnukɔntɔ́ ɔ́ dó énɛ ́ ɔ́ wú ɔ,́ hwe énɛ́ ɔ́ nu ɔ́ mi gbɔ nú agunnukɔntɔ́
ɔ́ ní ɖɔ, “Mɛ lě-lě ɖo ayǐjínjɔń ɖo fí, mǐ tunwun nya ɔ́ ǎ, é wá bó wá
byɔ́ mǐ ɖɔ…é ɖɔ ɖɔ xovɛ ́ ɖo vǐ émítɔn lɛɛ́ sin wɛ. Mǐ má mɔ hwenu…
mǐ ɖó hwenu bó ná dó gbéjé ée nyí—ée nyí—ée nyí—ée nyí—ée nyí
byɔb̌yɔ́ ɔ́ kpɔń ǎ.” Mi mɔ a?
106 Ényí nǔ mɔȟunkɔtɔn ɖé ɖe hǔn, énɛ ́ ɔ́ mǐdɛɛ lɛɛ́ sín—mǐdɛɛ
lɛɛ́ sín…Ényí nǔɖé tíin ɖo mɛ mǐtɔn lɛɛ́ mɛ hǔn, a—agunvíwú-

kpénukúndótɔ́ mǐtɔn lɛɛ́ ɖésúnɔ ná yi gbéjé byɔb̌yɔ́ énɛ ́ lɛɛ́ kpɔń. Mi
mɔ a? Bɔ énɛ ́ ɔ́ gúdo ɔ́ ényí é jɛ xá ɔ,́ hǔn mi bló. Ényí é má jɛ xá ǎ ɔ,́
mi ma bló ó, é byɔ́ ɖɔ mi ní bló dandan ǎ. Amɔ̌ din ɔ́ nú nya ɖé wɛ ɖo
fí ɔ,́ mi—mi gbɔ nú agunnukɔntɔ́ ɔ́ ní ɖɔ, “Din ɔ,́ nǔjíkpɔńtɔ́ lɛɛ́ sín
wěɖiɖegbɛ́ ɔ́ ɖɔ nú mì ɖɔ émí kún tunwun mɛ élɔ́ ó. Amɔ̌ nya ɔ́ ɖo
ayǐjínjɔń ɖo fí, é ɖɔ ɖɔ nyǐkɔ émítɔn nɔ nyí Jim Jones,” alǒ nǔ ɖěbǔ
e é sixú nyí é, “bɔ é ɖo ayǐjínjɔń ɖo fí tútútú. A jlǒ ná sí te a, Mɛɖaxó
Jones? Din ɔ,́ Mɛɖaxó Jones, ɖo sinsɛnzɔ́ ɔ́ sín vivɔnu ɔ,́ nɔ te ɖo hɔn
ɔ́ gúdo pɛṕɛṕɛ ́ ɖo fínɛ,́ hwenu e a nǎ ɖo tíntɔń wɛ é. Bɔ ényí mɛ ɖé
mɔ ɖo ayi tɔn mɛ, alǒ nǔ ɖěbǔ e mi jló ná wa nú nya élɔ́ ɔ,́ mi sɔ́ n’i
hwenu e mi ɖo tíntɔń wɛ é.” È mɔ nukúnnú jɛ énɛ ́ ɔ́ mɛ, din a?
107 Mi ka mɔ énɛ́ ɔ́ ɖo mitɔn jí a? Nú mɛ e ɖo kan ɔ́ ɖótó wɛ lɛɛ́
é…Bɔ ɖokpó ɖo…Nɔví súnnu Collins xo énɛ́ ɔ́ kpo ɖo kan tɔn jí. Un
jló ná lɛ ́ vɔ́ tɛ ɖɛ ̌ xóɖiɖɔ énɛ ́ ɔ́ jí nú…ɖó é nyí ɖokpó ɖo agunvíwú-
kpénukúndótɔ́ lɛɛ́ mɛ.
108 Ényí—ényí kpɔń gbeɖé ɔ,́ nya ɖokpó wá ɖɔ mi…bɔ ajijimɛ sín nǔ
wɛ jɛ dó jǐ tɔn bɔ é jló ɖɔ agun ɔ́ ní ná nǔníná ɖé émí ɔ,́ mi gbɔ bónú
nǔjíkpɔńtɔ́ lɛɛ́ alǒ agunvíwú-kpénukúndótɔ́ lɛɛ́ ní kplé ɖó kpɔ,́ bó gbɔ
bónú ée nyí…kplé ɖó kpɔ,́ bó wá gbeta élɔ́ kɔn, bɔ énɛ́ ɔ́ gúdo ɔ́ bó
ná ɖɔ nú agunnukɔntɔ́ ɔ́ ɖɔ é sixú nyí wiwa gbɔn lě. Mi nú yě…Mi nú
agunnukɔntɔ́ ɔ́ ní ɖɔ, ɖɔ jí, “Nya élɔ́ ɔ”́, nú é ní ylɔ́ ɛ gbɔn nyǐkɔ tɔn
jí, “mǐ tunwun i ǎ. Bɔ togunjíkpínkpɔń sín tito mǐtɔn e ɖo fí ɔ́ é wɛ
nyí ɖɔ è nǎ gbéjé kpɔń cóbɔ mǐ ná sɔ́ nǔníná nú mɛ lɛɛ́, bɔ, énɛ ́ ɔ́ wɛ
nyí, nú mɛ mǐ ɖésúnɔ tɔn lɛɛ́. Amɔ̌ nya élɔ́ e ɖo fí é ɔ,́ é ɖɔ émí ɖo
wǔvɛ́ mɛ, ajijimɛ sín nǔɖé jɛ dó jǐ tɔn, é ɖó vǐ e ɖo azɔn jɛ wɛ lɛɛ́ é,
éyɛ ́ ɔ,́ é ɖo tíntɛńkpɔń wɛ bó ná dó xɔ amasin nú vǐ tɔn lɛɛ́,” alǒ nǔ
ɖěbǔ e é sixú nyí é, ajijimɛ sín nǔ e jɛ é. “Din ɔ,́ é ɖo te ɖo fí tútútú.
A jlǒ ná sí te a, nya ce?” Mi mɔ a, bɔ mi gbɔ bónú é sí te. Bɔ mi ɖɔ,
“Din ɔ́ mi kpɔń nǔ e…mɛ e é nyí é. Din ɔ,́ ɖo sinsɛnzɔ́ élɔ́ sín vivɔnu
ɔ́ nya élɔ́ ná nɔ te ɖo fínɛ ́ ɖo hɔn ɔ́ nukɔn, bɔ hwenu e mɛ lɛɛ́ ná ɖo
tíntɔń wɛ ɔ,́ mi mɛ e mɔ ɖo miɖée mɛ ɖɔ émí jló ná jɔ fún dó élɔ́ ɔ́ mɛ
lɛɛ́ ɔ,́ mi ɖo miɖée sí; mǐ ɖɔ mɔ̌ nú agun ɔ́ kpowun wɛ.” Mi ɖo gbe yí
ná wɛ ǎ, énɛ ́ ɔ́ jlá wɛ mi ɖe kpowun. Mi mɔ a, mɛ e wá ba jǒnɔ mi é
yíyí wɛ nyí énɛ ́ ɔ.́ Mi mɔ a? Mi mɔ nukúnnú jɛ mɛ din a? É sɔgbe.
109 Un lin ɖɔ énɛ ́ ɔ́ nɔ́ gbo xó ɔ.́
230. Kan lɛɛ́ ka lo? Din ɔ.́ Ɖěe…Kan lɛɛ́ ka lo? É ɖó nǔkanbyɔ́ xwi

ɖé. Ɖěe, mɛ gěgé ɖo wěma wlán sɛ ́ dó azɔw̌axɔsá ɔ́ bó ɖo
hwɛ dówewɛ ɖó nǔwiwa e kunkplá kan lɛɛ́ é wú.Mɔ̌ ɖokpó
ɔ,́ nǔ e kan mɛ ɖěvo e ɖo agun ɔ́ gúdo bó ɖo kan lɛɛ́ sa wɛ
lɛɛ́ é, hwenu e Mɛɖaxó Maguire ɖó ná sú axɔ́ nú acɛ nǔnɔ ɔ́
tɔn e ɖo yě wú é.

110 É sɔgbe. Kan lɛɛ́ nɔ́ nyí gbɔn alɔ dó wěma mɛ ɖó kpɔ́ ɖé jí. Bɔ nú
un…Un tunwun hwenu e alɔ dó wěma mɛ ɖó kpɔ́ ɔ́ sín azǎn ná kú dó
é pɛṕɛṕɛ ́ ǎ, amɔ̌ nǔjíkpɔńtɔ́ lɛɛ́ ɔ,́ nǔjíkpɔńtɔ́ lɛɛ́ wɛ élɔ́ ɔ́ kan; é nyí
agunvíwú-kpénukúndótɔ́ lɛɛ́ ǎ, nǔjíkpɔńtɔ́ lɛɛ́ wɛ; é nyí agunnukɔntɔ́
ɔ́ ǎ, nǔjíkpɔńtɔ́ lɛɛ́ wɛ. Nǔjíkpɔńtɔ́ lɛɛ́ ɔ,́ sín hweɖénu jɛ hweɖénu ɔ,́
yě—yě nɔ́ wlán alɔ dó wěma mɛ ɖó kpɔ́ ɖé, lě e un mɔ nukúnnú jɛ
mɛ gbɔn é nɛ.́ Bɔ ényí élɔ́ ɔ—́élɔ́ ɔ́ ma sɔgbe ǎ ɔ,́ hǔn nǔjíkpɔńtɔ́ lɛɛ́
ní jlɔ́ ɖó. Nǔjíkpɔńtɔ́ élɔ́ lɛɛ́ ɖó gbe yí nú mɛ wéma ɖé xá mɛ e ɖo kan
lɛɛ́ bló wɛ é, bɔ nǔnɔ ɔ́ sín acɛ ná mɛ ɖo kan lɛɛ́ wú.
111 Mɛ ɖěvo ɖěbǔ sixú bló kan lɛɛ́ ǎ afi nú mɛ e ɖó nǔnɔ ɔ́ sín acɛ ná
mɛ ɔ́ ná gbe tɔn, bɔ è sixú sa yě ǎ afi nú mɛ e ɖó nǔnɔ ɔ́ sín acɛ ná mɛ
ɔ́ ná gbe tɔn, ɖó sɛń ɔ́ nɛ,́ mi mɔ a, ɖɔ nǔnɔ ɔ́ sín acɛ ná mɛ ɖo énɛ́ ɔ́
wú. Mi mɔ a? Bɔ nú nǔnɔ ɔ́ sí a-…mɛ e ɖó nǔnɔ ɔ́ sín acɛ ná mɛ ɔ́ jló
ná gbɔ bónú Mɛ lě-lě bló kan lɛɛ́ ɔ,́ énɛ ́ ɔ́ kan ɛ. Ényí é jló ɖɔ mɛ bǐ
ní bló kan lɛɛ́ ɔ,́ énɛ ́ ɔ́ kan ɛ; ényí é jló ɖɔ mɛ bǐ ní sa kan lɛɛ́ ɔ,́ énɛ ́
ɔ́ kan mɛ e ɖó nǔnɔ ɔ́ sín acɛ ná mɛ ɔ́ é. É ɖó ná ɖó kɛń—kɛńɖónǔjí
wlánwlán kpɛví ɖé bɔ mɛ e ɖó nǔnɔ ɔ́ sín acɛ ná mɛ é dó alɔ mɛ, bónú
é ná bló bó sa kan lɛɛ́, ɖó ɖo hwe énɛ́ ɔ́ nu ɔ́ é za wě ɖo sɛń ɔ́ mɛ. Ðó
ényí é má bló ǎ ɔ,́ nya ɔ,́ mɛ e ɖó nǔnɔ ɔ́ sín acɛ ná mɛ dó jǐ tɔn ɔ…́
Mi ɖo sɛń kan nu, mi ɖésúnɔ, nú ée nyí…(Nú mɛ—mɛ baɖabaɖa ɖé
ɖe bó jló ná dɔn tagba wá hǔn, é sixú bló mɔ̌ nǔgbó.) nú mi dó asá
nǔnɔ ɔ́ sín acɛ ná mɛ énɛ́ ɔ,́ ɖó énɛ́ ɔ́ cí nǔnɔ sín acɛ ɖé ɖɔhun pɛṕɛṕɛ,́
mi mɔ a, nǔ ɖokpó ɔ.́ È nǎ gbe mi ɖɔ mi ní bló ǎ; akwɛ́ ɖaxó ɖé wɛ è
nɔ kán nú mɛ ényí è wa mɔ̌ ɔ́ nɛ.́
112 Hǔn ényí mɛ lɛɛ́ ɖo kan lɛɛ́ bló wɛ ɔ,́ vlafo ɔ́ yě yí gbe yí nú mɛ
wéma ɖé ɖo Mɛɖaxó Maguire sí mɛ e—mɛ e ɖó é…mɛ e—mɛ e nɔ sú
axɔ́ nú acɛ nǔnɔ ɔ́ tɔn ɖo kan lɛɛ́ jí é. Bɔ din ɔ…́bɔ un tunwun nǔɖé
dó énɛ́ ɔ́ wú ǎ, ɖó un nɔ ɖo fí xá mi sɔ mɔ̌ bó ná dó tunwun nǔ e nǔ
élɔ́ lɛɛ́ nyí é, kpódó mɛ e xó ɖɔ wɛ énɛ́ ɔ́ ɖe é kpó ǎ. Un ɖi ɖɔ Mɛɖaxó
Maguire kpo ɖo énɛ́ ɔ́ ɖó wɛ, ɖó ɖo hɛnkɛń fínɛ ́ ɔ,́ un ɖo Californie
alǒ Arizona, fí e un ɖe é, un mɔ nǔ jɛ mɛ ɖɔ yě lɛ ́ kpo ɖo kan e nɔ
gosín Californie lɛɛ́ é xɔ wɛ. Nɔví súnnu Sothmann, ée nyí Mɛɖaxó
Maguire sín asitɔ,́ ée nyí nɔví mǐtɔn súnnu ɖo agun ɔ́ mɛ fí é. Un lin
ɖɔ Mɛɖaxó Maguire kpo ɖo énɛ́ ɔ́ ɖó wɛ, ée nyí—ée nyí nǔnɔ sín acɛ
ná mɛ e ɖ’é wú é.
113 Bɔ din ɔ,́ hwɛjijɛ ɖé lɛɛ́ tíin ɖo ali ɔ́ bǐ xo dó lě e è nɔ bló kan lɛɛ́
gbɔn é wú. Din ɔ,́ nú hwɛjijɛ ɖé tíin dó nǔɖěbǔ e kan agun élɔ́ sín
akwɛźínzan wú ɔ,́ azɔ̌ e nǔjíkpɔńtɔ́ lɛɛ́ ɖó bó ná wá é wɛ nyí ɖɔ è nǐ
mɔ nǔ jɛ wú ɖɔ nǔ énɛ́ ɔ́ sín xó ɔ́ mɛ za wě. Mi mɔ a? Nǔ ɖěbǔ, ɖo ali
ɖěbǔ nu, ɖó ná tíin ǎ.

Din ɔ́ mi mɔ ɖo fí, è ɖɔ ɖo wěma kpéwún kpéwún élɔ́ jí, ɖɔ jí:

Yě ɖo nǔ wlán sɛ ́ dó azɔw̌axɔsá ɔ́ wɛ bó ɖo hwɛ dó we wɛ.
114 Ðo xójɔxó mɛ ɔ,́ un ko mɔ wěma sɛ ́ dó mɛ gěgé yí ɖ’é jí, bɔ yě
jló ná tunwun nǔ e wú yě má sixú mɔ kan yětɔn lɛɛ́ yí ǎ é. Din ɔ́ mi
tunwun alɔ dó wěma mɛ ɖó kpɔ́ mitɔn xá mɛ e ɖó nǔnɔ ɔ́ sín acɛ ná
mɛ é, lě e un mɔ nukúnnú jɛ mɛ gbɔn é…Kan lɛɛ́ ɔ,́ un—un jló ná ɖó
nǔɖěbǔ bó ná wa xá yě, nyi ɖésúnɔ ǎ, ényí mɛɖé sixú zán kan ɔ́ nú
Wɛnɖagbe ɔ́ sín nukɔnyiyi ɔ,́ “Amǐ!”
115 Amɔ,̌ nukɔntɔn ɔ,́ Nɔví súnnu Roberson kpódó yě kpó jɛ yě bló jí,
Nɔví súnnu Beeler kpódó yě mɛ gěgé kpó jɛ yě bló jí; bɔ énɛ ́ ɔ́ gúdo
ɔ́ súnnuví we lɛɛ́, Nɔví súnnu Mercier kpódó Nɔví súnnu Goad kpó
ɔ,́ yě bló yě nú xwe mɔǩpán; bɔ, nǔgbó ɔ,́ hwenu e súnnu lɛɛ́ ɖokpó
ɖokpó bló yě é ɔ,́ hwɛjijɛ tíin dó mɛ ɖokpó ɖokpó wú. Amɔ,̌ é cí ɖɔ
ɖo fí ayisɔnmɔ ɔ,́ hwɛjijɛ ɖaxó ɖé tíin dó lě e yě má ɖo kan yětɔn lɛɛ́
mɔ wɛ ǎ gbɔn é wú. Mɛ lɛɛ́ ylɔ́ mì sín to ɔ́ sín akpá ɖě ɔ́ xwé. Bɔ énɛ ́ ɔ́
gúdo ɔ́ nǔ ɖěvo ɔ,́ é wɛ nyí ɖɔ, è vɔ̌ nǔ yí ɖó kan ɖé lɛɛ́ jí bɔ kan énɛ́
lɛɛ́ ná ɖo nǔ ɖokpó xo wɛ ɖo cɛj́ú ɖokpó mɛ, bó ná lɛ ́ kɔ yi ɖěvo jí,
nǔ ɖěvo, bɔ énɛ ́ ɔ́ gúdo ɔ́ yě tlɛ nɔ sixú mɔ nukúnnú jɛ nǔ e yě nyí é
mɛ ǎ.
116 Din ɔ,́ mɛ élɔ́ lɛɛ́ e nɔ sú akwɛ́ nú kan élɔ́ lɛɛ́ é ɖó ná mɔ kan
adodwé ɖé yí. Nǔ e yě ɖó ná wa bó ná dó mɔ yí é kan mì ǎ, mǐ jló
ná mɔ axisinɔ mǐtɔn lɛɛ́ kpódó nɔví mǐtɔn súnnu lɛɛ́ kpó (ɖó yě nyí
axisinɔ mǐtɔn lɛɛ́ kpódó nɔví mǐtɔn súnnu lɛɛ́ kpó, kpódó kpikpotɔ́
kpó), yě ɖó ná ɖó kan “Ée nyɔ́ hú bǐ é” ɖé. Din ɔ,́ mi mɛ nǔjíkpɔńtɔ́
lɛɛ́ ní ɖó nukún te nú énɛ́ ɔ,́ ɖɔ é jɛ mɛ nú mɛ élɔ́ lɛɛ́. Ényí é má jɛ mɛ
nú yě ǎ ɔ,́ è ɖǒ ná lɛ ́ kɔ nú akwɛ́ yětɔn nú yě tlóló.
117 Bɔ mɛɖé ylɔ́ mì, bó ɖɔ yě kó ɖo te kpɔń kan yětɔn lɛɛ́ sín sun
nabí ɖé ɖíe ɖokpóó. Din ɔ,́ un tunwun lě e Nɔví súnnu Maguire nɔ́
kpé nukún dó élɔ́ ɔ́ wú gbɔn é ǎ. Un—un tunwun nǔɖé dó énɛ́ ɔ́ wú
ǎ, ɖó un tunwun nǔɖěbǔ d’é wú ǎ. Bɔ un…Azɔ̌ ce ɖěbǔ wɛ nyí ɖɔ má
tunwun nǔɖé dó énɛ́ ɔ́ wú ǎ, azɔ̌ tɔn wɛ nyí énɛ ́ ɔ́ ɖó kpɔ́ xá yě kpódó
nǔjíkpɔńtɔ́ lɛɛ́ kpó. Bɔ un ɖo tíntɛńkpɔń wɛ bó ná dó nu xó ɔ́ mɛ wɛ
ǎ, amɔ̌ nǔ e sɛń e kunkplá énɛ ́ ɔ́ nyí é ɖɔ nú mi wɛ un ɖe kpowun.
Mi mɔ a? Sɛń e kunkplá énɛ́ ɔ́ wɛ nyí ɖɔ kan élɔ́ lɛɛ́ ɔ,́ bɛ ́ sín hwenu e
yě sɛ ́ akwɛ́ dó nú yě é ɔ,́ kan énɛ́ lɛɛ́ ɖó ná kó ɖo ali yětɔn jí ɖo azǎn
ɖokpó, alǒ azǎn atɔn, alǒ ɛnɛ, alǒ atɔɔ́ń mɛ; hwenu e yě sɛ ́ akwɛ́ dó
nú kan énɛ́ lɛɛ́ gúdo ɔ,́ é ɖó ná kó ɖo pósu é má nyí mɔ̌ ǎ ɔ́ è sixú klɔń
nǔnɔ sín acɛ ná mɛ ɔ́ ɖo hweɖěbǔnu hwenu e è jɛ do nu nǔzínzɔń élɔ́
lɛɛ́ é. Mi mɔ a?
118 Din ɔ,́ bɔ ɖo sun ayizɛń ayizɛń alǒ xwe ɖokpó ɖokpó mɛ ɔ,́ è ɖǒ
ná nɔ́ vɔ́ élɔ́ ɔ́ bló yɔy̌ɔ,́ è ɖǒ ná vɔ́ gbe yí nú mɛ wéma élɔ́ bló yɔy̌ɔ.́
Mi ɖó ná kpé ɖo azǎn bǔnɔ élɔ́ ɖěe nǔnɔ sín acɛ ná mɛ élɔ́ ɖɔ ɖɔ mi
ɖó ná kpé ɔ́ jí. Bɔ hwe énɛ́ ɔ́ nu ɔ́ é ɖó ná nyí mɔ,̌ énɛ ́ ɔ́ wɛ nyí ɖɔ,

mɛ ɖěvo lɛɛ́ ɖó ná wá ɖo hwe énɛ́ ɔ́ nu, bɔ mi ɖó ná ɖɔ nú mɛ ɖěvo
ɖěɖěe ɖo nǔ kanbyɔ́ wɛ dó kan lɛɛ́ wú lɛɛ́ é, bó wá kpódó gbe yí nú
mɛ wéma yětɔn kpó bó jínjɔń ayǐ lobo ɖɔ xó d’é wú.
119 Din ɔ,́ è ɖǒ ná wa nǔ gbɔn tito élɔ́ lɛɛ́ jí! Mi mɔ a? Bɔ è ɖǒ ná
wa nǔ gbɔn jí ganjí, ɖó hwɛjijɛ ɖe. Yě jɛ hwɛ dó Leo kpódó Gene kpó
wú, yě nɔ́ jɛ hwɛ dó mɛ bǐ wú, è ɖo hwɛ jɛ dó Nɔví súnnu Maguire
wú wɛ, bɔ è nǎ jɛ hwɛ dó mɛ ɖěvo ɖěbǔ wú, amɔ̌ mi nú mǐ ní ba do
nú nǔ e sín hwɛ jɛ wɛ è ɖe é.
120 Din ɔ,́ amɔ̌ hwenu e kan lɛɛ́ wá jɛ kplékplé jí ɔ,́ gbǎ yětɔn lɛɛ́,
wěma sɛ ́ dó mɛ donu wěwe mɔǩpán ɖo wǐwá wɛ, bɔ yě…Mi mɔ a, é
nɔ́ húzú kpan nukɔn mɛ e nɔ bló kan lɛɛ́ é ǎ, nyɛ wɛ é nɔ́ húzú kpan
nukɔn. Yě nɔ́ ɖo cícyá dó jǐ ce wɛ hwebǐnu d’é wú. Din ɔ,́ azɔ̌ e un ɖó
ná wa ɖi Klísusɛntɔ́ ɖɔhun ɔ́ wɛ nyí ɖɔ má ɖó nukún te bónú mɛ lɛɛ́
ní mɔ nǔ e sín akwɛ́ yě sú é, bɔ un jló ɖɔ mi mɛ nǔjíkpɔńtɔ́ lɛɛ́ ní ɖó
nukún te bónú yě ní mɔ énɛ́ ɔ́ yí. Nú é ná bo byɔ́ ɖɔ yě ní sú akwɛ́ hú
mɔ̌ ɔ,́ mi xɔ kan e nyɔ́ hú é ɖé, bó xɔ mɔ e nyɔ́ hú é ɖé, mǐ jló mɛ e nɔ
bló kan énɛ́ ɔ́ bó nɔ́ bló ganjí é ɖé. Nǔ e myá nukún nú mǐ ɔ́ nɛ.́ È ɖǒ
ná bló kan ɔ́ ganjí! Bɔ é ɖó ná jɛ mɛ nú axisinɔ ɔ,́ é má nyí mɔ̌ ǎ ɔ́ mi
ɖó nǔ e kan kan lɛɛ́ é bǐ kpéte te bǐ sésé, mǐ sɔ́ ná ɖó kan ɖě ǎ, bó ná
vɛ́ kó gbɔ bónú mɛ ɖěbǔ e jló ná bló yě é ní bló kpowun. Amɔ̌ ényí
yě ná byɔ́ ɖɔ yě ní sú akwɛ́ ná ɔ,́ yě ní ɖó nukún te bónú yě ní mɔ nǔ
e sín akwɛ́ yě sú é yí, ɖó Klísusinsɛn wɛ nyí énɛ ́ ɔ.́ Énɛ ́ ɔ́ má hú ɖɔ…
121 Bɔ nú yě wá fí bó ná dó ɖótó Wɛnɖagbe ɔ,́ un nɔ jló ná ná yě nǔ
ɖagbe hú gǎn bǐ e un tunwun bó ná ná yě é, mi mɔ a, bɔ nú yě wá
fí ɔ́ un nɔ jló ɖɔ mi ní ɖó nukún te ɖɔ mɛ bǐ kpódó nǔ bǐ kpó ní nyí
ganjí. Nǔ e wú un ɖo ɖiɖɔ nú mi wɛ ɔ́ nɛ ́ agunvíwú-kpénukúndótɔ́
lɛɛ́, nǔjíkpɔńtɔ́ lɛɛ́, kpó agunnukɔntɔ́ lɛɛ́ kpó, ɖo fí gbadanu din, ɖɔ
mi ɖó ná bló ɖó élɔ́ ɔ́ jí tɛńwín lɛnwín, ɖó mɛ lɛɛ́ nɔ́ wá fí bó ná dó
mɔ Mawu wɛ, bɔ é byɔ́ ɖɔ mǐ ní ɖó nǔ élɔ́ lɛɛ́ ɖo tito jí.
122 Bɔ mɔ̌ ɖokpó ɔ́ è ɖǒ ná sɔ́ kan lɛɛ́ ɖó tɛn yětɔn mɛ. Nú é ná bo
byɔ́ ɖɔ è nǐ sú akwɛ́ hú mɔ̌ ɔ,́ nú kan vedomɛ wɛ yě ɖó bó nɔ́ zán ɔ,́
énɛ ́ ɔ́ mi xɔ kan e nyɔ́ hú lɛɛ́ é. Nú é ná bo byɔ́ ɖɔ yě ní sú akwɛ́ hú
mɔ̌ ɔ,́ mi byɔ́ ɖɔ yě ní sú akwɛ́ hú mɔ,̌ mi gbɔ nú mɛ ɔ́ ní ká mɔ nǔ e
sín akwɛ́ é sú é yí.
123 Axɔ́ e è nɔ sú nú acɛ nǔnɔ ɔ́ tɔn é kpɛví tíntín ɖé nɔ́ myá nukún
nú mì ǎ, tawungá ɖokpó vɔv́ɔ,́ é ká nɔ́ myá nukún nú goxɔ ɔ́ lɔ ǎ; un
jló ɖɔ nǔ ní nyí mɔ̌ nú mi ǎ. Énɛ́ ɔ́ ní má myá nukún nú mi ó, a—axɔ́
e è nɔ sú nú acɛ nǔnɔ ɔ́ tɔn é. Nú yě ná sú ɖě ɔ,́ un lin ɖɔ mi na yí axɔ́
e è nɔ sú nú nǔnɔ ɔ́ sín acɛ é kpɛɖé ɖó fí wɛ è blǒ ɖe wútu. Un lin ɖɔ
nǔɖé wɛ bɔ yě ɖɔ, Mɛɖaxó Miller, kpó yě kpó, dó sɛń ɔ́ wú, mǐ ɖó ná
bló, bó ná yí axɔ́ e è nɔ sú nú nǔnɔ ɔ́ sín acɛ alǒ nǔ mɔȟunkɔtɔn ɖé.
Mi mɛ bǐ wɛ é kan ɖɔ mi ni ɖó nukún te nú énɛ́ ɔ.́ Nyɛ wɛ ǎ, un ɖó

nǔɖé bó ná wa xá—xá nǔ e è xo kplé ɖó kpɔ́ é ǎ; mi bǐ ní kpé nukún
dó énɛ́ ɔ́ wú. Un sixú kpé nukún dó nǔ énɛ́ ɔ́ bǐ wú ǎ, lě e é byɔ́ ɖɔ é
ní nyí bó ɖó ná nyí wiwa gbɔn é kɛɖ́ɛ ́ ɖɔ nú mi wɛ un ɖe. Énɛ́ ɔ…́Mi
mɔ nukúnnú jɛ mɛ, un ɖɔ “ɖó ná nyí wiwa.” Hǔn mǐ jló ɖɔ élɔ́ ɔ́ ní
nyí wiwa ganjí.
124 Bɔ nú é byɔ́ ɖɔ yě ní ɖó mɔ e nyɔ́ hú é ɖé bó ná xɔ hǔn, énɛ ́ ɔ́ mi xɔ
mɔ e nyɔ́ hú é ɖé. Nú é byɔ́ ɖɔ é ní nyí…Din ɔ,́ un ɖɔ nú yě ɖɔ, un ɖɔ,
“Kpl-…gbějízɔnlin e un ná yi zun ɖo gle ɔ́ mɛ é bǐ, cóbɔ un ná yi ɔ,́ un
ná ɖɔ mawuxójlájlá e un na jlá ɖo fínɛ ́ é nú mì, nǔɖé bɔ un ko…” Bɔ
un dó akpá nú mi mɛ bǐ, ée un na lɛ ́ vɔ́ bɛ ́ ɖo Aklúnɔzángbe gbadanu
é, ɖɔ jí, “Cóbónú un na jlá wɛn yɔy̌ɔ́ ɖěbǔ ɔ,́ é ná gosín goxɔ élɔ́ mɛ jɛ
nukɔn, ɖó é cí ɖɔ yě nɔ́ ɖó xóyíɖókanjí e nyɔ́ hú é ɖé ɖɔhun.” Mi flín
mɔ̌ a? Énɛ́ ɔ́ wú ɔ́ nǔ ɔ́ wɛ nyí ɖɔ un nɔ wá fí, bó nɔ jlá wɛn ce lɛɛ́, énɛ ́
ɔ́ gúdo ɔ́ bó nɔ́ lɛ ́ kɔ yi lobo nɔ ɖɔ sinsɛnzɔ́ lɛɛ́ nú nya e nɔ kpé nukún
dó kan ɔ́ wú é. Yě nɔ kanbyɔ́ mì ɖɔ, “Ɖětɛ ́ lɛɛ́ wɛ? Étɛ ́ wɛ a nǎ jlá?”
Un ɖɔ n’i ɖɔ, “Gbadanu élɔ́ ɔ́ un ná yi xá lě-kpó-lě-kpó, gbadanu élɔ́ ɔ,́
lě-kpó-lě-kpó,” bónú yě ná sixú bló bɔ é ná ɖo gbesisɔ mɛ nú axisinɔ
ɔ́ bónú é ná mɔ xɔ ɖo fínɛ ́ tútútú; yě mɔ xɔ ɖo fínɛ ́ tútútú ɖo yě gɔń,
kan e nyɔ́ hú ée yě nɔ́ mɔ ɖo kplé ɔ́ mɛ é, ɖó è bló ɖo goxɔ ɔ́ mɛ fí
tútútú ɖo fí e gbeɖiɖi ɔ́ nyɔ́ ɖe é. Mi mɔ a?
125 Din ɔ,́ din e un ɖo wɛnɖagbejlájlá ɖaxó élɔ́ mɛ byɔ́ wɛ, nǔ e un
na wa din ɖo xugúdo kpódó nǔ lɛɛ́ kpó é ɔ,́ un sixú dó akpá énɛ́ ɔ́ tɔn
ǎ, mi mɔ a, un sixú dó akpá ɖɔ un na jlá wɛn ce nukɔntɔn ɔ́ ɖo fí ǎ.
Ɖó nú mi ɖo xó jlá wɛ lɛ ́ lɛ ̌ dó ɔ,́ wɛn lɛɛ́ ɔ,́ mi ɖó ná ɖó nǔɖé bɔ é
ná ɖo…É nɔ́ slá nú mi, bɔ é ɖó ná slá nú mɛ e ɖo tó ɖó énɛ́ ɔ́ wɛ lɛɛ́
é dandan. Mi ɖó ná wa nǔ e gbɔn vo é ɖé, mi mɔ a, bó ná hɛn Wɛn e
jɛ xá nú fínɛ ́ é wá. Amɔ̌ mi gbɔ nú yě ní sɔ́ mɔ ɖé ɖó gle ɔ́ mɛ, alǒ nǔ
ɖěbǔ e é ná bo nyí é, mɔ e ná yí nǔ ɖó kan élɔ́ lɛɛ́ jí bɔ é ná sɔgbe bɔ
nǔ bǐ vɔ ɖ’é wú é.
126 Bɔ mi bló kan e nyɔ́ bɔ nǔ bǐ vɔ ɖ’é wú é ɖé, bɔ è nǐ vɔ́ kan ɖokpó
ɖokpó xo bó gbéjé kpɔń cóbɔ é ná yi, é má nyí mɔ̌ ǎ ɔ́ mi vɛ ́ kó ɖó nǔ
ɔ́ bǐ kpéte te kpowun; mi ma tlɛ sɔ́ ɖó nǔ ɖěbǔ bó ná wa ó, mi gbɔ
nú gbɛtɔ́ ɖokpó ɖokpó ní bló kan é ɖésúnɔ tɔn. Mi mɔ a? Amɔ̌ mi bló
bónú é ní nyí bǐbló ganjí, mi mɔ a, bónú hwɛjijɛ élɔ́ ní nɔ te. Mǐ ba
hwɛjijɛ ɖěbǔ lě ǎ. Nú hwɛjijɛ ɖé ɖe hǔn, mi nú mǐ ní kpé nukún dó
wǔ tɔn, énɛ ́ ɔ́ mǐ ná fó xó tɔn.
127 Din ɔ,́ un na yá wǔ bléwún lě e un kpé wú gbɔn é. Billy lɛ ́ ɖó
nǔkanbyɔ́ we mɔ̌ gɔ́ ná ɖo fí, alǒ atɔn, énɛ ́ ɔ́ gúdo ɔ́ mǐ ná fó.
231. Káká jɛ bǎ tɛ ́ mɛ wɛ, Nɔví súnnu Branham, agunvíwú-

kpénukúndótɔ́ ɖé sixú alǒ ɖó ná yi bó ná dó hɛn nǔ lɛɛ́
ɖó tito jí ɖó agun ɔ́ mɛ? Mǐ ká ɖó ná hɛn nǔ lɛɛ́ ɖó tito ɔ́ jí a

alǒ mǐ ná nɔ te káká jɛ hwenu e Nɔví súnnu Neville ná ɖɔ
nǔ e mǐ ɖó ná wa é nú mǐ dó é?

128 Nɔví súnnu Neville sín azɔ̌ wɛ nyí énɛ ́ ɔ́ ǎ, azɔ̌ mitɔn wɛ nyí énɛ ́
ɔ.́ Mi mɔ a? Mi nɔ ɖɔ nǔ e jí è nǎ jlá xó dó é, lě e è nǎ jlá xó gbɔn
é nú Nɔví súnnu Neville ǎ. Mi mɔ a, azɔ̌ mitɔn wɛ nyí énɛ ́ ɔ,́ mi mɛ
agunvíwú-kpénukúndótɔ́ lɛɛ́ ɔ,́ mi wɛ ɖó ná wa mɔ.̌ Mi nɔ kpé nukún
dó énɛ́ ɔ́ wú. Énɛ́ ɔ́ kan Nɔví súnnu Neville dó fí ɖěbǔ ǎ, azɔ̌ mitɔn
wɛ nyí énɛ ́ ɔ.́ Mi mɔ a?
129 Din ɔ,́ nú tocɔt́ɔ-́kponɔ ɖé ɖo hɛnkɛń fí ɖo ali ɔ́ jí bó mɔ́ nya ɖé
bɔ é ɖo nǔ fin wɛ sín mɔťo ɖé gúdo ɔ,́ é ká ɖó ná ylɔ́ tokpɔnlagán ɔ́ bó
ná ɖɔ, “Din ɔ,́ Tokpɔnlagán, Sísíjɛxánɔ ce, mɛɖáxo, un ɖo azɔ̌ wa nú
we wɛ ɖo fí ɖo tocɔt́ɔ-́kponɔ lɛɛ́ sín gbɛťa élɔ́ mɛ; din ɔ,́ un mɔ súnnu
ɖé ɖo ali ɔ́ jí fí, é ɖo—é ɖo penɛɛ́ ɖé lɛɛ́ fin sín mɔťo ɖé wú wɛ sɔ
gbadanu; din ɔ,́ un ɖo kinkanbyɔ́ nyiɖée wɛ kpowun ɖɔ, étɛ ́ wɛ a ka
lin dó énɛ́ ɔ́ wú” wɛ a? Huh! Mi mɔ a? Mi mɔ a, énɛ ́ ɔ́ ná kó xwe ali
ǎ, kabǐ? Éeǒ, nya ce. Ényí é ɖo nǔ nyanya wa wɛ hǔn, mi wlí i.
130 Bɔ nú nya ɖé ɖo nǔ nyanya ɖé wa wɛ ɖo agun ɔ́ mɛ fí, alǒ mɛɖěbǔ
ɔ,́ mi ɖó yě te, mi ɖɔ xó nú yě. Mi ma kán gbe nú mɛ ó; amɔ̌ ényí yě
má jló ná ɖótó ǎ, mi ɖɔ xó gbɔn alɔkpa ɖé bónú yě ní tunwun nǔ e ɖɔ
wɛ mi ɖe é. Mi mɔ a? Mi mɔ a, ɖi lě e mi nɔ ɖɔ nú yɔkpɔv́ú ɖé gbɔn é,
bó ɖɔ, “Lɛ ̌ kɔ yi fínɛ,́” énɛ ́ ɔ́ hwenu e é ɖo éɖée zán wɛ hannyahannya
é. Agunvíwú-kpénukúndótɔ́ lɛɛ́ mi, mi nɔ tɛn mitɔn mɛ! Mi sɔ…́Mi
mɛ ɛnɛ wɛ tíin, mi mɛ we ní nɔ nukɔn bónú mɛ we ní nɔ gǔdo, ɖo
xɔzwe élɔ́ lɛɛ́ jí alǒ fíɖé gbɔn mɔ.̌ Bɔ mi ɖó nukún te ganjí, ɖó gǔfɔńtɔ́
lɛɛ́ kpódó nǔ ɖěvo lɛɛ́ bǐ kpó sixú wá byɔ́ mɛ gbɔn lě, mi mɔ a. Bɔ mi
nɔ acéjí, mi yi azɔ̌ e mi ɖó ná wa é tɛnmɛ bó nɔ fínɛ,́ tɛnmɛ mitɔn ɔ́
nɛ;́ alǒ mi nɔ te ɖo dǒ ɖé kpá tútútú bó kpɔń mɛ e ɖo byɔb̌yɔ́ mɛ wɛ
lɛɛ́ é bǐ.
131 Agunvíwú-kpénukúndótɔ́ ɖé nɔ́ kpé nukún dó Mawu xwé ɔ́ wú.
Mɛɖé wá hǔn, mi ɖɔ xó n’i; mi nɔ fínɛ ́ bó ná dó dó gbe yě, mi ná
alɔ yě. Énɛ́ ɔ́ wɛ nyí ɖɔ, midɛɛ lɛɛ́ wɛ nyí tocɔt́o-kponɔ lɛɛ́, “Mǐ ná
sixú xlɛ ́ we awuxɔsá ɔ́ a?” alǒ, “A jlǒ ná jínjɔń ayǐ a?” “Mǐ ná sixú sɔ́
hanjiwéma ɖé alǒ nǔɖé jó nú we a?” alǒ, “Din ɔ́ mǐ jló ɖɔ a nǐ vo ɖo
hwiɖée mɛ ɖo fí, bó—bó xo ɖɛ, bɔ—bɔ xomɛ hun mǐ ɖɔ a ɖo fí ɖó
kpɔ́ xá mǐ gbadanu din.” Mi kplá yě tlɔlɔ wá tɛn ɖé mɛ, bó ɖɔ, “A jlǒ
ná sɛkpɔ́ gɔ́ ná a alǒ a jlǒ ná nɔ gǔdo fí?” alǒ fíɖěbǔ e é ná bo nyí é.
Jǒnɔyíyí wɛ nyí énɛ ́ ɔ.́
132 Tocɔt́ɔ-́kponɔ ɖé (alǒ agunvíwú-kpénukúndótɔ́ ɔ)́ wɛ nyí sɔj́a
tocɔt́ɔ-́kponɔ ɖé ɖo ahwan mɛ, sísí walɔ, é ká ɖo mɔ̌ có kpó acɛgbe
kpó. Mi mɔ a? Mi tunwun nǔ e sɔj́a tocɔt́ɔ-́kponɔ nyí é, nǔgbó ɔ,́ nú é
zán acɛ tɔn lɛɛ́ ɔ,́ un lin ɖɔ é cí agungán nǔmátɔ́ ɖɔhun pɛṕɛṕɛ.́ Mi mɔ
a? É ɖó sísí walɔ kpódó nǔ bǐ kpó, é ká ɖo mɔ̌ có é ɖó acɛgbe ɖé. Mi



32 XÓ E È ƉƆ É

mɔ a, mi ɖó ná se tónú n’i. Mi mɔ a, é nɔ́ sɔ…́Nú mɛ e byɔ́ ahwan mɛ
élɔ́ lɛɛ́ tɔń yi fínɛ ́ bó yi nu ahan mú ɔ,́ étɛ ́ o, é nɔ́ sɔ́ yě ɖó tɛn yětɔn
mɛ. Bɔ mɔ̌ ɖokpó ɔ́ wɛ agunvíwú-kpénukúndótɔ́ ɔ́ lɔ ɖe bónú é ná sɔ́
yě ɖó tɛn yětɔn mɛ.
133 Din ɔ,́ mi flín, agunvíwú-kpénukúndótɔ́ ɔ́ wɛ nyí tocɔt́ɔ-́kponɔ, bɔ
agunvíwú-kpénukúndótɔ́ ɖé sín azɔťɛn syɛń tawun hú azɔťɛn ɖěbǔ
e ɖo agun ɔ́ mɛ é. Un tunwun azɔťɛn ɖé bɔ é syɛń hú agunvíwú-
kpénukúndótɔ́ lɛɛ́ sín azɔťɛn ǎ. Énɛ ́ ɔ́ sɔgbe, ɖó é ɖó ée nyí—ée nyí
azɔ̌ jɔ azɔ̌ ɖé, bɔ é nyí Mawu gbɛtɔ.́ É nyí Mawu gbɛtɔ́ mɔ̌ ɖokpó ɔ́ ɖi
lě e agunnukɔntɔ́ ɔ́ nyí Mawu gbɛtɔ́ gbɔn é pɛṕɛṕɛ.́ Ɖo dandan mɛ ɔ,́
é nyí. É nyí mɛsɛntɔ́ Mawu tɔn.
134 Din ɔ́ nǔjíkpɔńtɔ́ lɛɛ́ ɔ,́ nǔ ɖokpó géé e ɖe ɔ́ wɛ nyí ɖɔ, Mawu sɔ́
azɔ̌ e yě ɖó ná wa é dó así nú yě ɖɔ yě ní kpɔń akwɛźínzán énɛ́ ɔ́
jí bó kpé nukún dó énɛ́ ɔ́ wú, nǔ e nɔ́ ɖo jijɛ wɛ lɛɛ́ é. Un ɖɔ xó nú
mi dó kan énɛ́ lɛɛ́ wú, bó—bó ɖɔ dó nǔ ɖěvo e ɖo jijɛ wɛ ɖo fí lɛɛ́ é
wú, lobo ɖɔ dó xɔgbígbá ɔ́ kpódó nǔ lɛɛ́ jíjláɖó kpó wú, kpódó nukún
kpé dó akwɛźínzán lɛɛ́ kpó nǔ lɛɛ́ kpó, énɛ ́ ɔ́ wɛ nyí—énɛ́ ɔ́ wɛ nyí nǔ
e yě nyí nǔjíkpɔńtɔ́ ná é: nǔɖókan lɛɛ́, akwɛźínzán kpó nǔ lɛɛ́ kpó.
Agunvíwú-kpénukúndótɔ́ lɛɛ́ ɖó nǔɖé bó ná wa ɖo énɛ́ ɔ́ mɛ ǎ. Bɔ mɔ̌
ɖokpó ɔ́ wɛ nǔ—nǔjíkpɔńtɔ́ lɛɛ́ lɔ má ɖó nǔɖé bó ná wa xá agunvíwú-
kpénukúndótɔ́ lɛɛ́ sín azɔťɛn ǎ ɔ́ nɛ.́
135 Din ɔ,́ ényí agunvíwú-kpénukúndótɔ́ lɛɛ́ jló ná byɔ́ alɔdó
nǔjíkpɔńtɔ́ lɛɛ́ tɔn ɖo nǔɖěbǔ mɛ, alǒ—alǒ nǔjíkpɔńtɔ́ lɛɛ́ wɛ byɔ́
agunvíwú-kpénukúndótɔ́ lɛɛ́ tɔn ɔ,́ énɛ ́ ɔ́ mi bǐ wɛ ɖo azɔ̌ wa ɖó kpɔ́
wɛ…Amɔ̌ azɔ̌ e mi ɖó ná wa lɛɛ́ é nɛ,́ hwenu e è ɖe yě ɖó vovo é. Mi
mɔ a? É sɔgbe.
136 Din ɔ,́ éeǒ, mi ma kanbyɔ́ Nɔví súnnu Neville ó. Ényí Nɔví súnnu
Neville byɔ́ ɖɔ mi ní wa nǔɖé ɔ,́ énɛ ́ ɔ—́énɛ́ ɔ́ agunnukɔntɔ́ mitɔn wɛ
ɖo hwe énɛ́ ɔ́ nu, kpódó sísí walɔ kpó kpódó wǎn yíyí kpó kpódó nǔ
bǐ kpó ɔ…́Ényí é kó ɖɔ, “Nɔví súnnu Collins, Nɔví súnnu Hickerson,
Nɔví súnnu Tony, alǒ mɛɖé, mi jló ná yi kpɔń nǔ e ɖo do jɛ wɛ ɖo
gǔdo fínɛ ́ ɖo xɔzwe ɔ́ mɛ é a?” Ɖo azɔ̌ e mi ɖó ná wa é tɛnmɛ gbɔn
mɔ,̌ mi tunwun a, ɖi Mawu gbɛtɔ́ nǔgbó ɖé ɖɔhun.
137 Mi flín, mi ɖo azɔ̌ wa nú Branham Goxɔ wɛ ǎ, mi ka lɛ ́ ɖo azɔ̌ wa
nú Nɔví súnnu Neville alǒ nyɛ wɛ ǎ, Jezu Klísu wa azɔ̌ ná wɛ mi ɖe.
Mi mɔ a? Mi…Énɛ́ ɔ́ wɛ nyí Mɛ e mi ɖó ná…Bɔ É—É nɔ́ ɖó sísí nú
gbejíninɔ mitɔn mɔ̌ ɖokpó ɔ́ ɖi lě e É nɔ́ ɖó nú agunnukɔntɔ́ énɛ ́ alǒ
mɛ ɖěvo ɖěbǔ gbɔn é ɖɔhun pɛṕɛṕɛ,́ É ɖo nukún ɖó gbejíninɔ mitɔn
wɛ! Bɔ mǐ jló ná ɖe gbejíninɔ mǐtɔn xlɛ.́
138 Din ɔ,́ hwe ɖé lɛɛ́ nu ɔ́ é nɔ́ wá vɛ ́ wǔ. É nɔ́ vɛ ́ wǔ nú mì ɖɔ má
mɔ mawuzɔẃatɔ́ ɖé ɖo ayǐjínjɔń ɖo fínɛ ́ ée un yí wǎn ná kpódó ayi



TITO AGUN TƆN 33

ce bǐ kpó é, bɔ é byɔ́ ɖɔ má ɖɔ n’i ɖo nǔgbó mɛ; mi mɔ a, amɔ̌ ɖo
wǎn yíyí sín walɔ ɖé mɛ ɔ,́ un ɖó alɔ ɖé ɖo dlɛňdlɛń sɛ ́ dó bó ná dó
dó alɔ ɛ. Amɔ,̌ mi mɔ a, bɔ yě nɔ́ wá gɔň ce bó nɔ́ ɖɔ, “Nɔví súnnu
Branham, mɛ jíwǔ ɖé kpowun wɛ a nyǐ, nɛ ̌ ká gbɔn bɔ a ma sixú xwe
nukún cyɔń nǔ jí kpɛví ɖé ɖo yɛhwesinlilɛ énɛ ́ ɔ́ jí, kpódó élɔ́ ɔ,́ énɛ́
ɔ,́ kpódó ɖě ɔ́ kpó, kpódó ayij’ayǐ énɛ ́ ɔ́ kpó, kpódó nǔkún dan tɔn ɔ́
kpó jí kpowun ǎ?”
139 Un nɔ ɖɔ, “Nɔví súnnu, un yí wǎn nú we, amɔ̌ din ɔ́ mi nú mǐ ná
s-…vɛ́ kó sɔ́ Nǔwlánwlán ɔ́ kpowun bó ná mɔ mɛ e nyɔ́ hwɛ é kpódó
mɛ e kú hwɛ é kpó.” Mi mɔ a, un ɖó ná kpé wú bó…
140 “Óo, din ɔ,́ Nɔví súnnu Branham, má ɖɔ nú we, a kú hwɛ bǐ.” Mi
mɔ a, éɖíe bɛ ́ adǎn dó mɛ jí e.
141 “Óo,” un nɔ ɖɔ, “é nyɔ,́ vlafo un kú hwɛ nǔgbó. Hǔn, ényí un kú
hwɛ nǔgbó hǔn, ɖo dandan mɛ ɔ́ (énɛ ́ ɔ́ bo ɖɔ nú mì, a ɖo…a tunwun
fí e un kú hwɛ ɖe é), énɛ ́ ɔ́ wú ɔ́ xlɛ ́ mì fí e un kú hwɛ ɖe é.” Bɔ un
nɔ ɖo gbesisɔ mɛ bó ná sɔ,́ mi mɔ a.
142 Nǔ ɖokpó ɔ,́ “Hěe, nǔɖěbǔ kan we bónú a nǎ ɖɔ nú vǐ énɛ ́ ɔ́ ɖɔ é
ní jínjɔń ayǐ ǎ.” Din ɔ,́ agunvíwú-kpénukúndótɔ́ ɔ́ wɛ nyí gǎa—gǎadi
e ɖo Mawu xwé gbe é. Mi mɔ a? Din ɔ́ ényí mi…É nɔ́ kpé nukún dó
Mawu sín xwé gbe wú bó nɔ́ hɛn ɛ ɖó tito jí. Nǔ e Nǔwlánwlán ɔ́ ɖɔ ɔ́
nɛ,́ bɔ ényí mi ɖó nǔ ɖěvo ɖěbǔ e agunvíwú-kpénukúndótɔ́ ɖé ɖó ná
wa é ɔ,́ mi wá ɖɔ nú mì. Mi mɔ a, nǔ ɖokpó ɔ́ wɛ ɖo fínɛ,́ amɔ̌ énɛ ́ ɔ—́
énɛ ́ ɔ́ wɛ nyí azɔ̌ e mi ɖó ná wa é, ɛɛn, bó ná vɛ́ kó tɛ ɖɛ ̌ jí kpowun.
143 Bɔ mi ɖó ná kanbyɔ́ mɛɖěbǔ ǎ, énɛ ́ ɔ—́énɛ́ ɔ́ wɛ nyí azɔ̌ e mi ɖó
ná wa é kpowun. Nɔví súnnu Neville nɔ́ kanbyɔ́ mɛɖěbǔ ǎ, é byɔ́ ɖɔ
agun ɔ́ ní kanbyɔ…́Un jló ná ɖɔ, é byɔ́ ɖɔ nǔ—nǔ—nǔjíkpɔńtɔ́ lɛɛ́ ní
yi kanbyɔ́ Nɔví súnnu Neville ɖɔ—ɖɔ é jló ɖɔ è nǐ xwe aza nú goxɔ
ɔ́ a jí dandan ǎ. Mi mɔ a? Éeǒ, éeǒ, énɛ ́ ɔ́ kan Nɔví súnnu Neville dó
fítí ǎ, énɛ ́ ɔ́ kan mì dó fítí ǎ, midɛɛ lɛɛ́ wɛ énɛ́ ɔ́ kan. É byɔ́ dandan ɖɔ
agunvíwú-kpénukúndótɔ́ lɛɛ́ ní…
144 Mɔ̌ ɖokpó ɔ́ wɛ é nyí nú agunnukɔntɔ́ ɔ.́ “Étɛ ́ jí a nǎ jlá xó dó? Un
jló ɖɔ a nǐ wa lě ǎ.” Énɛ́ ɔ́ kan yě ɖěbǔ bónú yě ná ɖɔ mɔ̌ ǎ, Mawu glɔ́
wɛ é ɖe, mi mɔ a, agunnukɔntɔ́ yětɔn. Bɔ énɛ ́ ɔ́ gúdo ɔ́ ényí—ényí—
ényí…Nɔví súnnu Neville ɔ,́ é nɔ́ jlá wɛn e Aklúnɔ ɔ́ ná mǐ é ɖé, bɔ mǐ
mɛ bǐ ɖó kpɔ́ wɛ ɖo élɔ́ ɔ́ mɛ. Bɔ nú un ɖɔ nǔɖé nú Nɔví súnnu Neville
bɔ é má sɔgbe ǎ ɔ,́ Mawu ná lɛń énɛ ́ ɔ́ ɖó kɔ nú mì. Énɛ́ ɔ́ sɔgbe. Mi
mɔ a? Hǔn Mawu wɛ nyí Gǎn nú nǔ ɔ́ bǐ. Mi mɔ a? Bɔ mǐ ɖo azɔ̌ wa
wɛ ɖi afɔsɔɖ́ótetɔ́ Tɔn lɛɛ́ ɖɔhun kpowun, mi mɔ a, ɖo do fí ɖo azɔťɛn
élɔ́ lɛɛ́ mɛ.
232. Kɛnklɛń bó tín-…

Nǔkanbyɔ́ e bɔ d’é wú é, bɔ énɛ́ ɔ́ gúdo ɔ́ un lin ɖɔ mǐ lɛ ́ ɖó ɖokpó
gɔ́ ná, bɔ énɛ ́ ɔ́ gúdo ɔ́ mǐ—mǐ ná nɔ te.

Kɛnklɛń bó vɛ ́ kó tínmɛ lě e nǔníná gbe lɛɛ́ tɔn lɛɛ́ ɖó ná
wa azɔ̌ ɖo agun mǐtɔn mɛ gbɔn é kpowun. Un ko bló mɔ.̌
Hwetɛńu wɛ è sixú sɔ́ agun ɔ́ ɖó tito mɛ ɖi…alǒ fítɛ ́ nǔníná
lɛɛ́ ɖó ná wa azɔ̌ ɖe pɛṕɛṕɛ?́ Mǐ kó tínmɛ énɛ́ ɔ́ tlóló din.

233. Nabí pɛṕɛṕɛ ́ wɛ nyí n-a-t-á-a-…A sixú mɔ nǔ e énɛ́ ɔ́ nyí é
a? [Nɔví súnnu Billy Paul ɖɔ, “Nǔxonú.”—Wěmaɖetɔńtɔ.́] Óo.
Nǔxonú. Nǔxonú nabí wɛ mǐ ká ɖó ná ɖó ɖo agun ɔ́ mɛ zɛ
sángún kpó piano kpó wú?

145 É nyɔ,́ é nɔ́ sín nú mi ɖó kanhúnxogbɛ́ ɖé alǒ nǔ ɖěbǔ e mi ɖó
é wú, mi mɔ a. Un tunwun nǔ e mi ɖó é ǎ, nǔ e tínmɛ élɔ́ tɔn nyí
é ɔ,́ un ɖo nukúnnú mɔ jɛ mɛ wɛ ǎ. Amɔ̌ sángún ɔ́ kpódó piano ɔ́
kpó nyí agun ɔ́ tɔn. Din ɔ,́ nú hankplátɔ́ ɔ́ ɖo linlin wɛ bónú è nǎ ɖó
ahwankpɛn kpó yovólanzo kpó kpódó nǔ mɔȟunkɔtɔn lɛɛ́ kpó gbɔn
mɔ,̌ bɔ mɛɖé lɛɛ́ nɔ́ wá agun ɔ́ mɛ bɔ yě nɔ́ xo nǔxonú élɔ́ lɛɛ́…Bɔ yě
ɖo nǔxogbɛ́ ɖé mɛ, bɔ—bɔ hwe énɛ́ ɔ́ nu ɔ,́ nǔgbó ɔ,́ hwe énɛ́ ɔ́ nu ɔ́
nǔjíkpɔńtɔ́ mitɔn lɛɛ́ wɛ énɛ́ ɔ́ kan, è ɖǒ ná sɔ́ xó ɔ́ sɛkpɔ́ nǔjíkpɔńtɔ́
lɛɛ́ bó ná dó kpɔń ɖɔ yě ɖó akwɛ́ bó ná xɔ nǔxonú yětɔn lɛɛ́ kpó nǔ
mɔȟunkɔtɔn lɛɛ́ kpó a jí, alǒ nǔ ɖěbǔ e é sixú nyí é gbɔn mɔ.̌ Un lin
ɖɔ nǔ e nǔkanbyɔ́ yětɔn nyí ɔ́ nɛ.́
146 Amɔ̌ ényí yě ɖó nǔxonú yě ɖésúnɔ tɔn lɛɛ́ ɔ,́ é nyɔ́ tlala. Ényí yě
má ɖó nǔxonú yě ɖésúnɔ tɔn lɛɛ́ ǎ, bɔ yě nyí agunví ɖé ɖo gbɛ̌ ɔ́ mɛ fí
ɔ,́ é ɖó ná nyí mɛ ɖé kpowun e nɔ́ kán wezun wá fí bó nɔ́ xo nǔ hwe
ɖé lɛɛ́ nu, bó nɔ́ tɔń gbɔn mɔ̌ kpowun ǎ, é ɖó ná nyí gbɛ ̌ ɖé ɖo agun
ɔ́ mɛ. Agun ɔ́ ná xɔ a—a—ahwankpɛn ɖé nú mɛ e nɔ xo énɛ́ ɔ́ ɖo fí
bɔ sɔ gbadanu ɔ́ ɖo fí ɖěvo ɖé, kpó fí ɖěvo ɖé kpó, bɔ é nɔ́ ɖi sa wá
hwe ɖé lɛɛ́ nu bó nɔ́ xo kpɛɖé é ǎ. Éeǒ, nya ce. É ɖó ná nyí gbɛ ̌ ɖé ɖo
fí tútútú, gbɛ ̌ e è to é ɖé kpódó mɛ—mɛ e nɔ kplá é kpó, bɔ hwe énɛ́
ɔ́ nu ɔ́ agun ɔ,́ mi ɖɔ nǔxonú xixɔ xó nú yě.
234. Kɛnklɛń bó vɛ ́kó tínmɛ lě e mǐ ɖó ná…lě emǐmɛ agunvíwú-

kpénukúndótɔ́ lɛɛ́ sixú hɛn mɛ lɛɛ́ ɖo tɛn mímɛ ɔ́ mɛ tútútú
jɛ nukɔn alǒ jɛ gǔdo…Kɛnklɛń bó tínmɛ.
[Nɔví súnnu Billy Paul xa: “Nɛ ̌ agunvíwú-kpénukúndótɔ́ lɛɛ́
ka nɔ hɛn mɛ lɛɛ́ ɖó abwɛňinɔ mɛ ɖo agun ɔ́ mɛ jɛ nukɔn
alǒ jɛ gǔdo gbɔn?”—Wěmaɖetɔńtɔ.́]

Óo. É sɔgbe.
147 Má ná wěɖexámɛ élɔ,́ nɔví súnnu lɛɛ́ mi. Din ɔ,́ nǔ tají ɖé nɛ.́ É
jló mì ɖɔ mǐ ló kó ɖó hwenu gěgé bó ná dó zán d’é jí, ɖó é ɖo—é
ɖo…é—é ɖó tínmɛ nú mǐ, mi mɔ a. Din ɔ,́ agun ɔ́ má nyí ée…

148 Ényí mi jló ná…Ényí mi jló ná lílɛ ́ kan élɔ́ gbadanu ɖé bó ná xo
jɛ nukɔn nú kplé lɛɛ́, bónú mɛ lɛɛ́ ná mɔ nukúnnú jɛ mɛ ɔ,́ nú élɔ́ ɔ́ ní
nyí xixo; kan ɔ́ sín akpáxwé élɔ́ kɛɖ́ɛ ́ wɛ amɔ̌ é ná nyí hú mɔ̌ ǎ, élɔ́ ɔ́
kɛɖ́ɛ.́ Akpáxwé élɔ́ tɔn ɖěbǔ e mi jló ɖɔ è nǐ xo nú nǔ bǔnɔ ɖé é ɔ,́ mi
nɔ kpo ɖo lǐlɛĺílɛ ́ ɛ wɛ káká jɛ hwenu e mi ná mɔ énɛ́ ɔ́ dó é, bɔ énɛ́ ɔ́
gúdo ɔ́ mi xo. Mi mɔ a, ɖó nǔkanbyɔ́ lɛɛ́ wɛ.
149 Din ɔ,́ agunvíwú-kpénukúndótɔ́ agun ɔ́ tɔn lɛɛ́, bɔ lě e un—lě e
un ɖɔ gbɔn ɔ,́ tocɔt́ɔ-́kponɔ agun ɔ́ tɔn lɛɛ́ wɛ yě nyí. Amɔ̌ agun ɔ́
nyí kpléxɔ kpaa ɖé nú—nú kpɔńinɔ kpó xɔńtɔnzunzun kpó kpódó
ayiɖeɖ’ayǐ kpó ǎ. Tɛn mímɛ́ Mawu tɔn wɛ agun ɔ́ nyí! Mi nɔ́ wá fí…
Din ɔ,́ ényí mǐ jló ná kpé nɔzo mǐtɔn hǔn, mi gbɔ nú má wá xwé mitɔn
gbe, mi wá xwé ce gbe, alǒ mi yi nɔzo mitɔn xwé gbe bó yi kpé nɔzo
mitɔn lɛɛ́. Amɔ̌ ɖɔ è nǎ ɖo ayi ɖe ɖ’ayǐ wɛ jɛ dě jɛ dě ɖo agun ɔ́ mɛ
kpowun, lobo ná ɖo xó cyán wɛ kpó nǔ mɔȟunkɔtɔn lɛɛ́ kpó ɔ,́ é sɔgbe
ǎ, nɔví lɛɛ́ mi; mǐ wá fí ɔ,́ mǐ nɔ́ ɖe nǔ ɔ́ bǐ kpéte sín ayi mǐtɔn mɛ.
Ényí mǐ ná kó wá fí…
150 Mi kpɔń lě e mǐ kó nɔ́ bló gbɔn xwe mɔǩpán wá yi é. Nɔví nyɔňu
Gertie wɛ nyí pianoxotɔ́ ɔ́ ɖ’ayǐ. Hwenu e un nyí agunnukɔntɔ́ ɖo fí
é ɔ,́ é nɔ́ byɔ́ ɖɔ má—má nyí agunnukɔntɔ,́ agunvíwú-kpénukúndótɔ,́
nǔjíkpɔńtɔ,́ nǔ ɖěvo lɛɛ́ bǐ ɖo hwe ɖokpó ɔ́ nu, mi mɔ a, amɔ̌ é nɔ́ byɔ́
ɖɔ má—má bló mɔ̌ ɖ’ayǐ dandan. Din ɔ́ é byɔ́ ɖɔ mi ní bló mɔ̌ dandan
ǎ, mi mɔ a, ɖó mi ɖó súnnu lɛɛ́ bó ná dó wa élɔ́ ɔ.́ Amɔ̌ hwenu e ée
nyí…Un ɖó hɔnjínɔtɔ́ lɛɛ́ ɖ’ayǐ, Nɔví súnnu Seward kpódó yě mɛ bǐ
kpó ɖo hɔn ɔ́ nu. Yě ɖó wěma ɖé lɛɛ́ bɔ è xo kplé ɖě ɖó ɖě jí ɖo hɔn
ɔ́ nu fínɛ,́ ɖo azinkpo ɖé jí, alǒ nǔɖé, nǔ mɔȟunkɔtɔn ɖé. Bɔ nú mɛɖé
wá ɔ,́ è nɔ xlɛ ́ yě tɛn ɖé mɛ bónú yě ná sɔ́ awu ɖaxó yětɔn kunkplá
alǒ è nɔ kplá yě káká wá tɛn yětɔn mɛ, bó nɔ́ sɔ́ hanjiwéma ɖé nú yě
bó nɔ́ byɔ́ yě ɖɔ yě ní “nɔ ɖɛ mɛ.” Bɔ énɛ́ ɔ́ gúdo ɔ́ mɛ bǐ nɔ́ jínjɔń tɛn
yětɔn yětɔn mɛ bó nɔ́ ɖo ɖɛ xo wɛ abwɛ̌ abwɛ̌ káká jɛ hwenu e è nǎ jɛ
jí dó é. Mi mɔ a? Bɔ énɛ ́ ɔ́ gúdo ɔ́ ɖo hwenu e è jɛ jí é ɔ,́ Nɔví nyɔňu
Gertie, pianoxotɔ́ ɔ,́ é nɔ́ sɛ wá fínɛ ́ bó nɔ́ jɛ nǔ xo jí cóbɔ…hwenu e
mɛ lɛɛ́ ɖo—ɖo kpɔ́ wá jɛ wɛ é.
151 Un na ná wěɖexámɛ ɖɔ sángúnxotɔ́ mitɔn ní sɛ wá fí kpódó
nǔxixo ɖagbe ɖagbe tawun ɖé kpó. Nú é má sixú ɖo fí ǎ ɔ,́ mi yí
nǔ ɖó kan jí bɔ énɛ́ ɔ́ gúdo ɔ́ mi xo énɛ́ ɔ,́ alǒ nǔ mɔȟunkɔtɔn ɖé. Bɔ
mi ɖó nǔxixo, nǔxixo sísí víví tawun ɖé bɔ é ní ɖo yiyi wɛ. Hǔn…
Bɔ mi byɔ́ mɛ lɛɛ́ ɖɔ…Bɔ ényí mɛ lɛɛ́ jɛ xó ɖɔ jí bó ɖo yěɖée zán wɛ
gbɔn mɔ̌ ɔ,́ mi gbɔ bónú agunvíwú-kpénukúndótɔ́ lɛɛ́ ɖokpó ní sɛ wá
miklofónu ɔ́ kɔn ɖo fí ɖo agba ɔ́ jí bó ɖɔ, “sh, sh, sh,” gbɔn mɔ.̌ Mi
ɖɔ, “Ɖo goxɔ ɔ́ mɛ fí ɔ,́ mǐ—mǐ jló ɖɔ mi ní wá bló sinsɛn. Mi nú mǐ
ní má ɖú zǐngídi din ó, mi ɖótó nǔxixo ɔ.́ Mi sɔ́ tɛn mitɔn, mi jínjɔń
ayǐ, mi ɖó sísí, mi mɔ a, mi xo ɖɛ alǒ mi xa Mawuxówéma ɔ.́ Élɔ́ ɔ,́

ɖo tɛn mímɛ́ ɔ́ mɛ fí ɔ,́ é wɛ nyí fí e Aklúnɔ ɔ́ nɔ́ nɔ é. Bɔ mǐ jló ɖɔ mɛ
bǐ ní ɖó sísí titewungbe bó bló sinsɛn, é nyí è nǎ ɖo wezun jí gbɔn fí
bǐ, lobo ná ɖo xó cyán wɛ jɛ nukɔn nú sinsɛnzɔ́ lɛɛ́ wɛ ǎ. Mi kplé ɖó
kpɔ,́ bɔ mi nɔ wá fí bó ná dó ɖɔ xó nú Aklúnɔ ɔ́ wɛ. Mi mɔ a? Alǒ mi
nɔ ɖɛ mɛ abwɛ̌ abwɛ,̌ mi mɔ a, alǒ mi xa Mawuxówéma mitɔn.”
152 Hwenu e un yi Marble sín Agun mɛ ɖo jǐ fínɛ ́ ɖo ée nyí…
Norman Vincent Peale, mi ko se bɔ è ɖɔ xó tɔn, mi mɔ a. Bɔ un yi…
Taglomɛwúnywɛńǔdótɔ́ ɖaxó ɖé, nǔkplɔńmɛtɔ́ ɖé wɛ, mi tunwun a.
Bɔ un yi agun tɔn mɛ, un lin nǔ kpɔń kpowun, ɖo fínɛ ́ ɖɔ, “É jló mì
ɖɔ goxɔ ce ní lɛ ́ bló mɔ.̌” Agunvíwú-kpénukúndótɔ́ énɛ ́ lɛɛ́ nɔ́ ɖo te
ɖo fínɛ ́ tútútú ɖo hɔn ɔ́ nu hwenu e mi byɔ́ xɔ ɔ́ mɛ tlóló é. Yědɛɛ lɛɛ́
ɔ,́ nǔgbó ɔ,́ yě nɔ́ dlɛń Aklúnɔzángbe wémaxɔmɛ sín wěma ɖé sɔ́ nú
mi, bó nɔ́ kplá mi télélé yi. É ɖó ná bló bɔ fí ɔ́ ná jɛ vɔ̌ azɔn atɔn, mi
tunwun a, mɛ afɔwe alǒ afɔwe kanwe ko mɔ̌ kɛɖ́ɛ ́ wɛ fí ɔ́ nɔ́ hɛn, mi
tunwun a; bɔ tɛn ɖaxó ɖé wɛ New York ká nyí, lobɔ súnnu e mɛ gěgé
tunwun ɖé wɛ é nyí. Bɔ un lin ɖɔ é nɔ́ byɔ́ ɖɔ yě ní ɖó kplɔńgbasá
ɖokpó ɖo gan wǒ mɛ bó ɖó ɖokpó ɖo gan wǒ-ɖokpó mɛ, mawuxójlájlá
ɖokpó ɔ́ azɔn we lɛɛ́, sinsɛnzɔ́ ɖokpó ɔ́ pɛṕɛṕɛ,́ wěmaxwɛ ɖokpó ɔ.́
Amɔ̌ hwenu e yě nyi mɛ lɛɛ́ ɔ,́ énɛ ́ ɔ́ yě nɔ́ ɖó (un ɖi) cɛj́ú atɔɔ́ń bónú
pɛṕɛṕɛ ́ ɔ́ agun ɔ́ ná dó nyí…Mɛ ɖěvo ɖěbǔ sixú wá byɔ́ mɛ káká jɛ
hwenu e yě ná tɔń é ǎ, énɛ ́ ɔ́ gúdo ɔ́ agunvíwú-kpénukúndótɔ́ lɛɛ́ nɔ́
hun ali bɔ agun ɔ́ nɔ́ gɔ́ nú sinsɛnzɔ́ ɖěvo. Yě nɔ́ ɖó azinkpo gaga xóxó
élɔ́ lɛɛ́ ɖ’ayǐ, mi tunwun a, yě nɔ́ byɔ́ mɛ gbɔn mɔ,̌ bó nɔ́ yi jínjɔń agun
mɛ zinkpo e hɔn nɔ sú lɛɛ́ é mɛ. Walɔ xóxó ɔ́ tɔn wɛ, é kó nɔ fínɛ ́ nú—
nú xwe afɔɖé mɔ,̌ un ɖi, Marble sín Agun xóxó ɔ.́
153 Bɔ mi sixú kó se bɔ nyɛv̌í j’ayǐ ɖo fíɖěbǔ ɖo agun énɛ́ ɔ́ mɛ, bɔ
mɛ bǐ nɔ́ ɖo ɖɛ mɛ nú é hwe bǐ ɔ́ cɛj́ú gban cóbɔ è nǎ tlɛ xo han sín
kɛń nukɔntɔn ɔ́ ɖo sángún ɔ́ jí, sángúnfínflán ɔ.́ Mi mɔ a? Bɔ mɛ bǐ
xwíí nɔ́ ɖo ɖɛ mɛ kpowun. Un lin nǔ kpɔń, “Nɛ̌ é jí wǔ sɔ nɛ!́” Énɛ́ ɔ́
gúdo ɔ́ hwenu e mawuzɔẃatɔ́ énɛ ́ ɔ…́Sángúnfínflán énɛ ́ ɔ,́ ɖibla…Un
lin ɖɔ yě nɔ́ xo sángúnfínflán nú cɛj́ú atɔn yi atɔɔ́ń mɔ,̌ A Kló Ɖésú,
alǒ nǔ mɔȟunkɔtɔn ɖé, bó nɔ́ ɖo nukɔn yi wɛ gbɔn mɔ.̌ Bɔ énɛ́ ɔ́ gúdo
ɔ́ hwenu e yě bló mɔ̌ é ɔ,́ mɛ bǐ nɔ ɖó ɖɛ xixo te, bó nɔ́ ɖo tó ɖó
sángúnfínflán ɔ́ wɛ. Mi mɔ a, é nɔ́ ná hǔzúhúzú ɖé, sín ɖɛxixo jí yi jɛ
sángúnfínflán jí. Bɔ énɛ́ ɔ́ gúdo ɔ́ hwenu e yě ɖo énɛ́ ɔ́ xo wɛ ɔ,́ hwe
énɛ́ ɔ́ nu ɔ́ hanjigbɛḱplátɔ́ ɔ́ nɔ́ kplá hanjigbɛ ́ ɔ.́ Énɛ ́ ɔ́ gúdo ɔ́ yě nɔ́ ɖó
gbɛǩplékplé ɔ́ sín han ɖé kpódó hanjigbɛ ́ ɔ́ kpó. Bɔ énɛ́ ɔ́ gúdo ɔ́ yě
nɔ́ ɖo gbesisɔ mɛ nú Aklúnɔzángbe wémaxɔmɛ kplɔńgbasá yětɔn. Mi
mɔ a? Bɔ énɛ́ ɔ́ gúdo ɔ—́bɔ énɛ́ ɔ́ gúdo ɔ́ hwenu e é fó ɔ,́ nǔɖěbǔ tíin
zɛ sinsɛn Mawu tɔn wú, ɖo hwe ɔ́ bǐ nu ǎ, bɔ nǔ e tamɛ mǐ wá fínɛ ́
dó ɔ́ nɛ.́
154 Bɔ un lin ɖɔ é ná nyí nǔ ɖagbe ɖé ényí agun mǐtɔn…Bɔ un ɖo élɔ́

ɔ́ ɖɔ wɛ kpowun, mǐ, kó, mǐ ná bló. Mi mɔ a? Mi nú mǐ ní bló mɔ.̌
Ényí mɛɖé bló nǔɖé ɔ́ nɛ,́ bó ɖo ɖiɖɔ wɛ, ɖɔ jí lé, “Un lin ɖɔ nǔ ɖagbe
ɖé wɛ é ná nyí.” Ényí nǔ ɖagbe ɖé wɛ hǔn, mi nú mǐ ní bló. Mi mɔ
a? Mǐ jló ná lílɛ ́ nǔ ɖagbe ɖěbǔ ɖó ǎ, mǐ ná bló, gbɔn ɖěbǔ. Mi mɔ a?
Bɔ mi ni vɛ ́ kó yi nukɔn bó—bó nɔ te ɖo fínɛ ́ bónú—bónú ényí yě jɛ
jí zǎnzǎn ɖé, alǒ nǔ mɔȟunkɔtɔn ɖé, lobɔ mɛ lɛɛ́ wá ba jǒnɔ mǐ ɔ,́ mi
gbɔ bónú mɛɖé, alǒ mɛ ɖokpó ɖo—ɖo agunvíwú-kpénukúndótɔ́ lɛɛ́
mɛ, alǒ mɛɖé ní sɛ yi fínɛ ́ bó ɖɔ, “È dǒ sɛń ɖé ɖo goxɔ ɔ́ mɛ fí…”
155 Un tunwun nú yě nɔ́ bló ǎ; yě sixú kó—yě sixú kó nɔ́ bló. Un nɔ
ɖo fí kpɔń gbeɖé ǎ, mi mɔ a, un tunwun ǎ. Un nɔ ɖo fí jɛ nukɔn nú
sinsɛnzɔ́ lɛɛ́ kpɔń gbeɖé ǎ.
156 Bɔ hwenu e yě byɔ́ xɔ ɔ́ mɛ bɔ yě jɛ xó ɖɔ jí ɔ,́ mi gbɔ nú mɛɖé ní
sɛ yi fínɛ ́ bó ɖɔ, “Sh, sh, sh, cɛj́ú ɖokpó géé.” Mi mɔ a? Nú ée nyí—nú
ée nyí…Mi yi ba nɔví nyɔňu kpɛví ɖé, mi yi ba ɛ wá fínɛ ́ bó bló bónú
é ní ɖo nǔxixo énɛ́ ɔ́ xo wɛ. Ényí mi ma bló mɔ̌ ǎ ɔ,́ mi yí ɖó kan jí bó
xo ɖo fínɛ,́ mi mɔ a, ée nyí nǔxixo sángún tɔn é. Bɔ mi ɖɔ, “Din ɔ́ mǐ
ɖo…Sɛń yɔy̌ɔ́ ɖé ɖo goxɔ ɔ́ mɛ. Nú mɛ lɛɛ́ byɔ́ fí ɔ,́ mǐ ɖó ná ɖe kpá
ǎ, mǐ ká ɖó ná ɖɔ xó ǎ, lo ɔ́ mǐ ɖó ná bló sinsɛn. Mi mɔ a? Din ɔ,́ cɛj́ú
ywɛywɛ ɖé kpowun mɛ wɛ sinsɛnzɔ́ ɔ́ ná bɛ ́ ɖe. Káká jɛ hwe énɛ́ ɔ́ nu
ɔ,́ alǒ mi na vɛ́ kó xa Mawuxówéma mitɔn alǒ mi na dó ta do bó ná
xo ɖɛ abwɛ̌ abwɛ.̌” Énɛ́ ɔ́ azɔn ywɛywɛ ɖé gbɔn mɔ̌ ɔ,́ é ná má yě mɛ
bǐ. Mi mɔ a? Mi mɔ a?
157 Mi nɔ́ se bɔ mɛɖé ɖo xó ɖɔ wɛ, énɛ ́ ɔ́ gúdo ɔ́ ényí é ɖe kpo nú
ée nyí…azɔn ywɛywɛ ɖé gúdo gbɔn mɔ,̌ hweɖénu gúdo ɔ́ mi nɔ́ wa
jɛ tɛn ɖé mɛ bɔ mɛɖé ɔ,́ mǐ ní ɖɔ, mi nɔ́ mɔ bɔ mɛɖé ɖo xó ɖɔ wɛ,
bɔ mɛ ɖěvo ɖěbǔ sɔ́ ɖo xó ɖɔ wɛ ǎ, mi mɔ a, é nyɔ,́ hwe énɛ́ ɔ́ nu ɔ́
agunvíwú-kpénukúndótɔ́ lɛɛ́ ɖokpó ní sɛ wá bó ɖɔ, “Mǐ—mǐ jló ɖɔ mi
ní bló sinsɛn ɖo sinsɛnzɔ́ ɔ́ hwenu.” Mi mɔ a? Mi mɔ a? Mi mɔ a, é
nyí xóɖiɖɔ xwé ǎ, sinsɛn xwé wɛ. Mi mɔ nú jɛ mɛ a?

Un lin ɖɔ mɔ̌ wɛ. Kɛnklɛń bó tínmɛ…Ɛɛn. Mi nú mǐ ní kpɔń.
Ɛɛn.Kɛnklɛń bó tínmɛ lě e…agunvíwú-kpénukúndótɔ́ lɛɛ́ ɖó
ná…ɖo tɛn mímɛ ́ ɔ́ mɛ. Ɛɛn, xó fó nɛ.́ Énɛ ́ ɔ́ sɔgbe. Éénɛ.́

É sɔgbe, din ɔ,́ gǔdo gúdo tɔn ɔ́ ɖíe.
235. Nɔví súnnu Branham, hwenu e mǐ kó ɖó nyɔňá dó bǐbɛńu

sinsɛnzɔ́ ɔ́ tɔn ɔ́ wú…Un ɖo—un ɖo…hwɛji-…Éeǒ,…mǐ kó ɖó
hwɛjijɛ lɛɛ́…

È wlǎn kpɛví kpɛví tawun. Bɔ “ɖó hwɛjijɛ lɛɛ́,” é wɛ è wlǎn
ǎ cé? [Nɔví súnnu Billy Paul ɖɔ, “Uh-huh,” bó ká lɛ ́ kpo ɖo alɔdó
Nɔví súnnu Branham wɛ bó ná dó xa nǔwlánwlán kpɛví kpɛví ɔ—́
Wěmaɖetɔńtɔ.́]

…ɖó hwɛjijɛ lɛɛ́ dó sinsɛnzɔ́ ɔ́ sín bǐbɛńu wú. Mǐ ɖó…Mi nú
mǐ ní kpɔń. Mǐ—mǐ—mǐ nɔ́ ɖó han lɛɛ́, kúnnuɖiɖe lɛɛ́, kpó
ɖɛ lɛɛ́ kpó, kpódó ɖɛbyɔb́yɔ́ lɛɛ́ kpó, han bǔnɔ lɛɛ́, bɔ v-l-a-…
vlafo ɔ́ mǐ nɔ́ byɔ…́mǐ nɔ́ byɔ́ wɛn ɔ́ mɛ ɖo gan wǒ-ɖokpó
mɛ, bó ná dó…alǒ gǔdo, amɔ̌ mǐ nɔ́ ɖó hwenu gěgé nú Xó
ɔ́ ǎ. Mɛ ɖé lɛɛ́ nɔ́ jɛ manamana sún jí bɔ é nɔ́ byɔ́ ɖɔ yě…
gosín cóbɔ é—é ná, ná…cóbɔ—cóbɔ é ná fó. É ɖo…Kɛnklɛń
bó tínmɛ han nabí, kpódó gan nabí mɛ wɛ mǐ ná jɛ wɛn ɔ́
jí é kpó. Bɔ hwe—hwe ɖé lɛɛ́ nu ɔ́ mǐ nɔ́ ɖó ɖɛ—ɖɛbyɔb́yɔ́
ɖé lɛɛ́ bɔ é nɔ́ fó dó kúnnuɖiɖe kplé ɖé mɛ, nǔ ɖé lɛɛ́ bɔ—
bɔ yě má nɔ…́má cí nǔ e sɔgbe ɖo hwe ɔ́ nu ǎ é.

158 Din ɔ,́ un ɖi ɖɔ un mɔ nǔ jɛ mɛ. Billy ɖo tíntɛńkpɔń wɛ bó ná dó
alɔ mì ɖo fí. Nú mɛ e ná ɖótó kan ɔ́ lɛɛ́ é ɔ,́ é wá jɛ bɔ mi…mɛɖé ɖo
kplé ɔ́ mɛ, ɖo sinsɛnzɔ́ ɔ́ mɛ, bó ɖo tó ɖó nǔ e élɔ́ ɔ́ nyí é wɛ hǔn, Billy
wɛ ɖo tíntɛńkpɔń wɛ bó ná dó alɔ mì bónú má xa ɖó è wlǎn énɛ́ ɔ́
kpɛví kpɛví, tawun, bɔ un ɖo kpíkpé wú wɛ bó ná ɖe ɖɛ ǎ. Un ɖo nǔ
mɔ jɛ linlin ɔ́ mɛ wɛ agba, é wɛ nyí, ɖɔ jí, “Han nabí wɛ mǐ ɖó ná ji
cóbó ná bɛ́ sinsɛnzɔ́ ɔ,́ bɔ gan nabí mɛ wɛ sinsɛnzɔ́ ɔ́ ɖó ná bɛ́ ɖe?”
159 Din ɔ,́ nǔ nukɔntɔn e un jló ná wa é wɛ nyí hwɛɖiɖɔ tɔń ɖé. Bɔ
nú un ka kú hwɛ hǔn, un nɔ jló ná yí gbe ná ɖɔ “Un kú hwɛ.” Mi
mɔ a? Bɔ un—bɔ un—un na ɖɔ hwɛ e un hu é tɔń ɖo fí ɖɔ “Nyɛ wɛ
nyí mɛ e kplá énɛ ́ ɔ́ gbɔn mɔ̌ é ɖɔhun.” Ɖó nyɛ wɛ bló sinsɛnzɔ́ línlín
élɔ́ lɛɛ́ kpódó nǔ lɛɛ́ kpó wútu, é wɛ nyí nǔ e zɔń bɔ agun ɔ́ tɔń kɔ
dó walɔ gbe bǐ gbe tɔn élɔ́ mɛ, mi mɔ a, bɔ è nɔ ɖo mɔ̌ wa wɛ, amɔ̌
é ɖó ná nyí mɔ̌ ǎ. Bɔ din ɔ,́ mi flín, un ɖó…Un ɖo…Un ɖo ɖiɖɔ nú
mi bǐ wɛ ɖ’ayǐ ɖɔ, “Aklúnɔzángbe gbadanu, nú é jló Aklúnɔ ɔ,́ ɖo
Aklúnɔzángbe gbadanu ɔ,́ ɖɔ jí, un ɖo tíntɛńkpɔń wɛ bó ná dó ná
ganmɛ sinsɛnzɔ́ ce lɛɛ́ bɛ ́ sín din káká sɔýi, ényí é ná bo byɔ́ ɖɔ má nɔ
ayǐ aklúnɔzángbla ɖokpó gɔ́ ná ɔ́ nɛ,́ nú cɛj́ú gban abǐ kanɖé mɔ̌ nú
sinsɛnzɔ́ ce e lín hú bǐ lɛɛ́ é.”
160 Ɖó un mɔ élɔ́ ɔ,́ ɖɔ sinsɛnzɔ́ ée…É nɔ́ nɔ te, bɔ è nɔ dó wɛn ɔ́
kpódó hlɔňhlɔń kpó; ényí mi yi nukɔn dín ɔ,́ mi nɔ dó nǔ ci kɔ nú mɛ
lɛɛ́ bɔ yě nɔ́ mɔ nǔ jɛ mɛ ǎ. Nǔ e wútu un nɔ ɖo dǐdó wɛ…Un tunwun
mɔ̌ gbɔn ali ɔ́ bǐ xo. Mi mɔ a? Xóɖɔtɔ́ ée yi ta hú bǐ lɛɛ́ é wɛ nyí yě mɛ
e pɛṕɛṕɛ ́ ɔ́ yě…Gbɛtɔ́ e ma nɔ ɖɔ xó gěgé ǎ é ɖé wɛ Jezu nyí, mi kpɔń
xójlájlá Tɔn lɛɛ́. Mi kpɔń Pɔĺu sín xójlájlá lɛɛ́, ɖo Pantekótu sín Azǎn
gbe, vlafo é ɖu cɛj́ú afɔtɔn n’i, bɔ é ɖɔ kpódó hlɔňhlɔń kpó ɖo fínɛ,́
nǔɖé bɔ—bɔ—bɔ énɛ́ ɔ́ sɛ ́ lǐndɔň afɔwó-afatɔń dó Axɔśúɖuto Mawu
tɔn mɛ. Mi mɔ a, télélé yi ata ɔ́ kɔn tútútú kpowun. Mi mɔ a?
161 Bɔ nyɛ—nyɛ wɛ hwɛ tɔn ɖo kɔ ná, ɖó nǔ e wútu un wa lě ɔ,́ é nyí
ɖɔ ɖó un kún tunwun vogbingbɔn ɔ́ ó wútu wɛ ǎ, amɔ̌ kan lɛɛ́ bló wɛ
un ɖe, mi mɔ a, bɔ è nǎ xo kan élɔ́ lɛɛ́ ɖo xwé lɛɛ́ gbe nú ganxixo nabí

ɖé, jɛ ganxixo nabí ɖé gúdo, jɛ ganxixo nabí ɖé gúdo. Amɔ,̌ lě e mi ná
mɔ gbɔn ɖo Aklúnɔzángbe e ja ɔ́ nǔ e wútu un wa mɔ,̌ Aklúnɔzángbe
e ja élɔ́ ɔ,́ nǔ e wútu un wa nǔ élɔ́ lɛɛ́ ɔ,́ un sixú ɖɔ tlóló din ɖo kan ɔ́
jí, nǔ e wútu un wa lě é ɔ́ ɖó agban ɖaxó élɔ́ e ɖo jǐ ce nú Wɛn ganxixo
élɔ́ tɔn, ɖɔ má hɛn Énɛ́ ɔ́ wá wútu wɛ. Din ɔ́ Wɛn ɔ́ tɔń. Din ɔ,́ un ná
ɖo cɛj́ú gban, alǒ nǔ mɔȟunkɔtɔn ɖé sɔ́ wɛ, xwe ɔ́ sín azǎn nukɔntɔn
ɔ́ gúdo, ɖo kplé ce lɛɛ́ mɛ, ɖo fí e un ná yi é bǐ, bó ná tɛńkpɔń, un
tlɛ ná sɔ́ wɛči ce ɖó te nú cɛj́ú gban, alǒ é ná hú cɛj́ú kanɖé ǎ nú é
sukpɔ́ bǐ ɔ́ nɛ,́ bó ná jlá Wɛn énɛ́ ɔ́ kpó hlɔňhlɔń kpó, bó ná bló mɛ
ylɔ́ wá vɔšákpe ɔ́ kɔn nú un…alǒ nǔ ɖěbǔ e un ná wa é, alǒ bó ná dó
ylɔ́ ɖɛxixo xwislɛślɛ ́ ɖé, bɔ un na yí hwenu gěgé sɔ mɔ̌ ǎ, ɖó mi nɔ dó
nǔ ci kɔ nú mɛ lɛɛ́ dódó, un tunwun mɔ.̌
162 Amɔ̌ mi kpɔń fí, un lin ɖɔ, ɖo xwe ɔ́ mɛ ɔ,́ mǐ tlɛ mɔ mɛ wěwe
vɔv́ɔ́ bɔ yě sí te bó tɔń ǎ, bɔ hwe ɖé lɛɛ́ nu ɔ́ un ka nɔ cí yě jí ɖo fí nú
ganxixo we alǒ atɔn. Mi mɔ a? Énɛ́ ɔ́ sɔgbe. Ɖó kan élɔ́ lɛɛ́ e nɔ yi gbɛ
ɔ́ bǐ mɛ lɛɛ́ é sín bǐbló wútu wɛ, mi mɔ a. Bɔ mɛ e ɖo hɛnkɛń fínɛ ́ lɛɛ́
ɔ,́ yě ná jínjɔń ayǐ nú ganxixo nabí ɖé bó ná ɖótó Énɛ́ ɔ;́ mawuzɔẃatɔ́
lɛɛ́, kpódó kpikpotɔ́ kpó, ɖo Janmato mɛ, ɖo Suwísi, ɖo Aflíka, Azíi,
kpódó fí bǐ kpó, mi mɔ a, bó ná ɖo tó ɖó Énɛ́ ɔ́ wɛ.
163 Amɔ,̌ mi mɔ a, nú tɛn mímɛ́ ɔ,́ nú agun ɔ…́Bɔ énɛ́ ɔ́ sɔgbe. Ényí
mi ɖo fí bó ɖo kan ɖé bló wɛ, bɔ mi ɖó kan ganxixo we tɔn ɖé ɔ,́ mi
sɔ́ wɛn ganxixo we tɔn ɖé ɖó jǐ tɔn; amɔ̌ ényí mi ma ɖo kan ɖé bló
wɛ nú nǔ mɔȟunkɔtɔn ɖé ǎ ɔ,́ hǔn mi sɛ wǔ xwe nú wɛn mǐtɔn, mi
mɔ a, mǐ ní sɛ wǔ xwe nú wɛn mǐtɔn. Má ɖɔ nǔ e wútu wɛ é nú mi,
mɛɖé lɛɛ́ tíin bó nɔ yá wǔ gɔ́ xo, mɛɖé lɛɛ́ ɔ́ é nɔ́ lín cóbɔ yě nɔ́ gɔ́ xo,
gbɔn mɔ,̌ bɔ mi ɖó ná ɖo jlɛ ̌ jí ɖo we lɛɛ́ tɛńtin ɖo énɛ́ ɔ́ mɛ.
164 Bɔ din ɔ,́ azɔn mɔǩpán ɔ́ mǐ nɔ́ hɛn sinsɛnzɔ́ mǐtɔn lɛɛ́ gblé gbɔn
kúnnuɖiɖe kplé e è dɔn kan ná é ɖé gbla mɛ, ée un tunwun ɖɔ hwɛ
énɛ́ ɔ́ wiwa tɔn ɖo kɔ nú mì é. Bɔ mi nɔ tɔń hwenu e mi nɔ́ ɖó ali jí
kplé lɛɛ́ ɖ’ayǐ é, bó nɔ́ gbɔ bɔ nɔví súnnu xóxó ɖé nɔ́ ɖo te ɖo hɛnkɛń
fínɛ,́ bɔ é ná ɖo te ɖo hɛnkɛń…Bɔ mi byɔ́ ɛ ɖɔ é ní xwlé ɖɛ xógó ɖokpó
ɔ,́ énɛ ́ ɔ́ é ná xo ɖɛ nú tokpɔnlagán toxo ɔ́ tɔn, bó ná xo nú tokpɔngán
tokpɔn ɔ́ tɔn, lobo ná xo nú Nukɔntɔ́ Kpɔńinɔ ɔ́ tɔn, kpó—kpó mɛ bǐ
kpó gbɔn mɔ,̌ kpódó agunnukɔntɔ́ e lɛ ́ lɛ ̌ dó e lɛɛ́ é bǐ kpó, mi tunwun
a, bó nɔ́ ɖe kɛń nú mɛ ɖokpó ɖokpó, kpódó Nɔví nyɔňu Jones e ɖo
dotóoxwé é kpó, kpódó nǔ mɔȟunkɔtɔn lɛɛ́ kpó; bɔ mɛ e ɖo te, ée ɖo
zɔnlin ɖi wɛ gbɔn ali jí kplé ɔ́ mɛ lɛɛ́ é ɔ,́ yě nɔ́ vɛ ́ kó, yě nɔ́ kpo ɖo—
yě nɔ́ vɛ ́ kó kpo ɖo zɔnlin ɖi wɛ kpowun. Mi mɔ a? É nɔ́ dó nǔ ci kɔ
nú yě kpowun. Kpowun wɛ ɖɔ mǐdɛɛ lɛɛ́ ɔ,́ sɔ mɔ̌ e…
165 Mi mɔ a, nǔ e ɖo tají é din ɔ,́ ɖɛ mitɔn ɖó ná ɖo nǔglɔ,́ ɖɛ mitɔn
tají, ée nɔ ɖi ga é. Mi xo ɖɛ…Mi byɔ́ xɔ mitɔn mɛ ɖo nǔglɔ,́ bó sú hɔn
ɔ.́ Fínɛ ́ wɛ mi ɖó ná jló ná xo ɖɛ kéze ɔ́ bǐ mɛ, zǎn ɔ́ bǐ mɛ, alǒ ganxixo

we ɖe, mi xo ɖɛ ɖo fínɛ.́ Amɔ̌ ɖo fí ɔ,́ fí e ayi mɛ lɛɛ́ tɔn ɖo mi jí ɖe ɔ,́
mi nɔ bló bónú ɖɛ mitɔn ní nɔ kléwún, bó yá, ɖo nǔ tají ɔ́ jí. Mi bló
sinsɛnzɔ́ mitɔn bǐ…Bɔ mi sɔ́ sinsɛnzɔ́ mitɔn sín hwenu ɖagbe hú gǎn
ɔ́ dó Xó énɛ́ mɛ. Nǔ tají ɔ́ nɛ!́ Mi jlá Xó énɛ́ ɔ́ syɛńsyɛń lě e mi sixú
kpé wú gbɔn é kpó hlɔňhlɔń kpó, mi mɔ a, mi hɛn Xó ɔ́ wá nú mɛ lɛɛ́.
166 Din ɔ,́ wěɖexámɛ ce ɖíe. Din ɔ,́ din ɔ́ mi flín, un ko ɖɔ hwɛ tɔń
ɖɔ kplá e un kplá élɔ́ ɔ́ yi nukɔn é sín hwɛ ɖo kɔ nú mì. Amɔ̌ énɛ ́ ɔ́
gúdo ɔ́ un ko ɖɔ nǔ e wútu un wa mɔ̌ é nú mi, un ɖo kan ganxixo we
tɔn lɛɛ́ bló wɛ bónú è nǎ sɛ ́ yě dó xugúdo kpódó fí bǐ kpó, dó Wɛn ɖé
wú, mi mɔ a. Amɔ̌ agun ɔ́ ɖó ná sɔ́ énɛ ́ ɔ́ dó ɖó kpɔńdéwú ná (wɛn e
ɖo goxɔ ɔ́ mɛ fí é) hwenu e é xwedó kan énɛ́ lɛɛ́ (ganxixo we tɔn) ée
ɖó ná yi tɛn lɛɛ́ mɛ, mi mɔ a, bɔ yě kó yi gbɔn mɔ̌ lɛɛ́ é gúdo ǎ.
167 Din ɔ,́ nǔ e tito mitɔn…Mi gbɔ nú má vɛ́ kó ná mi kpɔńdéwú ɖé
kpowun. Énɛ́ ɔ́ ká ná sɔgbe a, wěɖexámɛ ɖé? Un jló ná ɖɔ ɖɔ agun ɔ́
ɖó ná kó hun hɔn tɔn lɛɛ́ ɖo hwenu bǔnɔ ɖé, bó gbɔ nú gbɛǩplékplé ɔ́
ní byɔ́ mɛ, bó gbɔ nú è nǐ ɖo han lɛɛ́ xo wɛ. Bɔ mɛ bǐ ní wá bló sinsɛn,
é nyí bó ná dó wá ba mɛ kpɔń wɛ ǎ. Bɔ mi ma lɔn nú yě ní ba mɛ
kpɔń jɛ énɛ ́ ɔ́ gúdo ó, mi ɖɔ nú yě ɖɔ yě ní “Nyi mɛ lɛɛ́ bónú yě ní
tɔń, bónú yě ní má wá ba mɛ kpɔń ó. Ényí mi jló ná ba mɛ kpɔń hǔn,
kɔx́ota ɔ́ bǐ ɖo fínɛ.́ Amɔ̌ tɛn mímɛ́ ɔ́ ɖíe, è nǐ hɛn élɔ́ ɔ́ ɖó mǐmɛ́ jí.”
Din ɔ,́ ényí Yɛ Aklúnɔ ɔ́ tɔn ɖo azɔ̌ wa wɛ ɖo fí hǔn, mi nú mǐ ní gbɔ
bónú é kpo ɖo Yɛ Aklúnɔ ɔ́ tɔn nyí wɛ. Mi mɔ a? Bɔ—bɔ Énɛ́ ɔ́ ná kpo
ɖo tɛn sɛ wɛ. Ényí mi ma ka bló ǎ ɔ,́ mi ni vɛ ́ kó ɖó kɛń xó ce lɛɛ́ jí
kpowun, énɛ ́ ɔ́ ná mu j’ayǐ; é ná nyí mɔ̌ dandan. Bɔ mi nú mǐ ní hɛn
ɛ ɖó te, azɔ̌ e mǐ ɖó ná wa é wɛ, énɛ ́ ɔ́ wú wɛ un ɖo fí gbadanu din.
Mi vɛ ́ kó hɛn nǔ élɔ́ ɖó te bónú é ní slɛ ́ xwi xá élɔ́ lɛɛ́—xá tito élɔ́ lɛɛ́.
168 Din ɔ́ mi kpɔń, má ɖɔ élɔ́ ɔ.́ Hwɛhwɛ ɔ,́ afi nú ɖo walɔ bǔnɔ ɖé
mɛ ɔ́ mǐ ɖo ɖɔnúèse ná wɛ…bɔ mi ɖɔ nú yě ɖɔ mi ná yí wɛn ɖé ɖó
kan jí. Mi mɔ a? Din ɔ,́ nú Nɔví súnnu Neville ɖó wɛn ɖé ɖo fí bɔ é
ná…é ɖó wɛn ɖé bɔ é jló ná sɛ ́ dó mɛ lɛɛ́, ɖo kan jí, alǒ nǔɖé ɔ,́ é
ní ɖɔ, “Din ɔ,́ Aklúnɔzángbe e ja ɔ́ gbadanu ɔ́ mǐ ná bló ganxixo we
sín kan ɖé,” ganxixo atɔn sín kan ɖé, alǒ nǔ—alǒ nǔ ɖěbǔ gɔ́ ná. “Mǐ
ná bló kan ganxixo we abǐ atɔn tɔn ɖé,” alǒ nǔ ɖěbǔ e é sixú nyí é,
“Aklúnɔzángbe e ja ɔ́ gbadanu.” Bɔ hwe énɛ́ ɔ́ nu ɔ́ mɛ lɛɛ́ ná tunwun.
Bɔ énɛ́ ɔ́ gúdo ɔ́ hwenu e yě ná wá ɔ,́ mi ɖɔ, “Din ɔ,́ mǐ ná yí nǔ ɖó
kan jí gbadanu din. Bɔ un ɖó wɛn ɖé ɖo fí bɔ é nyí ɖokpó bɔ un jló
ɖɔ è nǐ yí ɖó kan jí bó sɛ ́ dó mɛ lɛɛ́. Un ɖo…Un mɔ ɖo nyiɖée mɛ ɖɔ
un nyí kpíkplá bó ná dó sɛ ́ wɛn élɔ́ dó mɛ lɛɛ́. Bɔ è nǎ yí i ɖó kan jí,
é sixú ɖu ganxixo we, ganxixo atɔn, alǒ nǔ ɖěbǔ e é ná bo nyí é.” Mi
ɖɔ mɔ.̌
169 Amɔ,̌ hwɛhwɛ ɔ,́ ɖi lě e un nɔ bló gbɔn nú un wá yi tɛn ɖé mɛ
ɖi Ajɔw̌atɔ́ Súnnu lɛɛ́ sín kplé énɛ ́ lɛɛ́ ɖokpó jí é ɖɔhun pɛṕɛṕɛ,́ alǒ

hwenu e un tɔń bó wá yi kplé ce lɛɛ́ mɛ ɖo hɛnkɛń dɔň nú ɖɛxixo
xwislɛślɛ ́ ɖé é. Ényí un ko nɔ nɔ te ɖo fínɛ ́ bó nɔ́ jlá wɛn ganxixo atɔn
tɔn ɖé gbadanu ɖé cóbó nɔ́ bló sinsɛnzɔ́ azɔngbigbɔ tɔn wɛ ɔ,́ mi mɔ
fí e énɛ ́ ɔ́ ná kó sɔ́ mì ɖó é a? Mi mɔ a? Étɛ ́ o, mɛ lɛɛ́ ɔ,́ gbadanu e ná
bɔ d’é wú ɔ́ gbɛǩplékplé mitɔn ná kó nyí nǔ e é nyí é sín wevlɔɖ́ó ǎ.
Mi mɔ a? Ɖó yě sixú kpé wú bó bló ǎ kpowun, yě ɖó ná yi wa azɔ̌
kpódó nǔ bǐ kpó.
170 Un ná ɖe wě élɔ́ ɔ,́ ɖɔ hwɛhwɛ ɔ…́Din ɔ,́ un kpɔń Nɔví súnnu
Neville sɔ gbadanu hwenu e é jlá xó é. Din ɔ,́ un tunwun ɖɔ mǐ bǐ wɛ
tunwun ɖɔ wɛn ɖé wɛ bó hɛn hǔn nú mɛ. Un yí kɛń ɖó nǔ jí tɔn lɛɛ́,
bó ɖó yě ɖo akpo ce mɛ fí, bɔ un ná zán ɖo wɛn ce tunwuntunwun
ɖěvo lɛɛ́ mɛ. Énɛ́ ɔ́ sɔgbe. Ali e è gbɔn bó Gló nǔ é, mi mɔ a, bɔ wɛn
jíwǔ ɖé wɛ nyí énɛ ́ ɔ.́ Mi mɔ lě e é yá wǔ sú ta nú énɛ́ ɔ́ gbɔn é a? Mi
mɔ a, cɛj́ú gbantɔń mɔ,̌ mi mɔ a, bɔ é—é kó fó énɛ́ ɔ.́ Mi mɔ a? Din
ɔ,́ énɛ ́ ɔ́ nyɔ́ tlala. Din ɔ,́ bɔ Nɔví súnnu Neville ɔ,́ hwɛhwɛ ɔ́ wɛn tɔn
lɛɛ́ nɔ́ cí mɔ.̌ Mi mɔ a, é nɔ́ lín sɔ mɔ̌ ǎ. Mi mɔ a? Amɔ̌ fí e mi nɔ hu
kplé mitɔn ɖe é wɛ nyí nǔ énɛ́ ɔ́ bǐ e mi nɔ dɔn kan ná cóbɔ mi nɔ yi
é kɔn é. Mi mɔ a?
171 Din ɔ,́ bɔ—bɔ fí e mi nɔ wa mɔ̌ ɖe…Din ɔ,́ un tunwun, bɔ din ɔ́
mi kpɔń, un—un ɖo mɔ̌ ɖɔ wɛ bó ná ɖe mi kpo, mi mɛ nǔjíkpɔńtɔ́
lɛɛ́, alǒ agunvíwú-kpénukúndótɔ́ lɛɛ́, alǒ—alǒ agunnukɔntɔ́ ɔ́ ǎ, amɔ̌
má ɖɔ nú mi kpowun ɖɔ: mi mɔ nǔ e nyí Nǔgbó ɔ́ é, bɔ nǔ e é ɖó ná
nyí ɔ́ ɖíe. Din ɔ,́ mi…Étɛ ́ énɛ ́ ɔ́ ka nɔ́ wa? Din ɔ,́ mɛ bǐ, mi mɛ bǐ, mi
ɖó jijɔ ɖagbe, mi mɛ súnnu lɛɛ́ bǐ wɛ ɖó jijɔ ɖagbe. Ényí é má kó nyí
mɔ̌ ǎ ɔ,́ un na kó ɖɔ, “Mɛ bǐ ɖo Nɔví súnnu Lě-kpó-lě-kpó mɛ vo, é ɖó
jijɔ ɖagbe ɖé ǎ, mǐ bǐ wɛ ɖo ɖɛ xo n’i wɛ.” Amɔ̌ mi—mi ɖó jijɔ ɖagbe
dódó, bɔ mi nyí súnnu e ɖó suúlu, bó fá xomɛ, lobo xwe sɔ lɛɛ́ é. Énɛ ́
ɔ́ nyɔ́ tlala, amɔ̌ mi ma nyí xɛsiɖitɔ́ kpódó énɛ́ ɔ́ kpó ó.
172 Jezu, lɔ, ɖó jijɔ ɖagbe amɔ̌ nú é wá su hwenu e è nǎ ɖɔ nǔ lɛɛ́
é ɔ,́ “È ko wlán ɖɔ jí, ‘Tɔ́ Ce xwé ɔ́ ɖɛxwé wɛ è sɔ́ ɛ dó bló,’ bɔ mi
ɖo ajotɔ́ lɛɛ́ sín avatɛn sɔ́ ɛ húzú ná wɛ.” Mi mɔ a? Mi mɔ a, É—É
tunwun hwenu e è nǎ ɖɔ xó é kpódó hwenu e è ma ná ɖɔ ǎ é kpó.
Énɛ́ ɔ́ wɛ nyí—énɛ́ ɔ́ wɛ nyí—énɛ́ ɔ́ wɛ nyí nǔ e mǐ ɖó ná wa é. Mi
mɔ a? Mɛɖěbǔ tíin ǎ, mɛɖěbǔ tíin ɖi Jezu ɖɔhun kpɔń ǎ, Mawu wɛ
É nyí. Bɔ mi flín, É tlɛ…Mi ɖɔ agunvíwú-kpénukúndótɔ́ ɖé nyínyí ɖo
agun mɛ xó, É—É ɖu ɖ’é jí! É lɔn kan ɖé lɛɛ́ ɖó kpɔ,́ bɔ É nɔ te bó ná
ɖi zɔnlin kpódó xomɛ fífá kpó ǎ, É xo yě dó nya yě tɔń, mi mɔ a, ɖi
xwé Mawu tɔn ɖɔhun. Bɔ É ɖo agunvíwú-kpénukúndótɔ́ ɖé sín azɔ̌
wa wɛ, ɖi kpɔńdéwú ɖé ɖɔhun nú mi mɛ agunvíwú-kpénukúndótɔ́
lɛɛ́. Mi mɔ a, kpɔńdéwú mitɔn wɛ É nyí. “Bɔ din ɔ,́ è ko—è ko wlán
ɖɔ jí, ‘Tɔ́ Ce xwé ɔ́ ɖɛxwé wɛ è sɔ́ ɛ dó bló.’” Din ɔ,́ mi flín, Jezu nyí
Agunvíwú-kpénukúndótɔ́ ɖo hwe énɛ́ ɔ́ nu, mi tunwun mɔ,̌ ɖɔ Jezu

ɖo agunvíwú-kpénukúndótɔ́ ɖé sín azɔ̌ wa wɛ.
173 Hwenu e É wá jɛ agunnukɔntɔ́ ɖé sín azɔ̌ jí ɔ,́ étɛ ́ wɛ É ká ɖɔ? “Mi
mɛ Falizyɛn nukúntíntɔńnɔ lɛɛ́, mi ɖo nukúntíntɔńnɔ lɛɛ́ kplá wɛ!” Mi
mɔ a, É ɖo agunnukɔntɔ́ ɖé sín azɔ̌ wa wɛ, ɖo hwe énɛ́ ɔ́ nu.
174 Bɔ hwenu e É ɖɔ nǔ e ɖo nǎ jɛ wɛ ɔ́ nú yě ɔ,́ É wa gbeyíɖɔ ɖé sín
azɔ.̌ Mi mɔ a?
175 Bɔ hwenu e yě byɔ́ ɖɔ è ɖǒ ná sú takwɛ́ ɔ,́ é wa nǔjíkpɔńtɔ́ ɖé sín
azɔ,̌ “Piyɛɛ́, jɛ te bó yi sɔ́ mlɛ ɔ́ nyi dó tɔ ɔ́ mɛ, bɔ hweví e a nǎ wlí dó
nukɔn ɔ́ hɛn gankwɛ́ ɖé ɖo nu tɔn mɛ. Sú axɔ́ yě, a mɔ a, sú axɔ́ towe
lɛɛ́ lě e é sɔgbe gbɔn é.” É ɖɔ, nú mǐ ɖɔ, “Mi sɔ́ nǔ e nyí Sezáa tɔn ɔ́
jó nú Sezáa, bó sɔ́ Mawu tɔn ɔ́ jó nú Mawu.”
176 É nyí Agunnukɔntɔ,́ Gbeyíɖɔ, Nǔjíkpɔńtɔ,́ kpódó Agunvíwú-
kpénukúndótɔ́ kpó zɛɛ̌ń. É nyí mɔ̌ dódó! Hǔn énɛ́ ɔ́ wú ɔ́ mi kpɔń
nǔ e É wa é, mi gbɔ nú énɛ́ ɔ́ ní nyí kpɔńdéwú nú mi ɖo xwé ɔ́ gbe fí
ɖo Branham Goxɔ élɔ́ mɛ, ée mǐ jló ɖɔ é ní nyí xwé e gbe è nǎ wlí yɛy̌i
n’I ɖe kpódó nǔ bǐ kpó é, azɔťɛn bǐ, tɛnmɛ bǐ, bónú sisɛ yi gǔdo ɖěbǔ
ní má tíin ó. Xomɛfífá, kpódó ɖagbenyínyɔ́ kpó, kpódó xomɛnyínyɔ́
kpó ní tíin, amɔ̌ è nǐ jlɔ́ ɖo xwi ɔ́ jí pánnáná, gbɛtɔ́ ɖokpó ɖokpó ɖo
azɔ̌ e é ɖó ná wa é sín tɛnmɛ. Mi mɔ a? Lě e é nɔ́ nyí gbɔn ɔ́ nɛ,́ lě e
É jló ɖɔ é ní nɔ gbɔn é nɛ.́ É dó gbangbe nú mɛ kpɔń gbeɖé ǎ. Hwenu
e é wá su hwenu e è nǎ ɖɔ, è nǐ ylɔ́ nǔ ɖé ɖɔ é nyí nǔ lě é ɔ,́ É ylɔ́ ɖɔ
mɔ.̌ Hwenu e é wá su hwenu e è nǎ ɖe xomɛfífá xlɛ ́ é ɔ,́ énɛ ́ ɔ́ É ɖe
xomɛfífá xlɛ.́ É nyɔ́ ɖagbe, bó nyɔ́ xomɛ, lobo nɔ mɔ nukúnnú jɛ nǔ
mɛ; bó ká syɛń, bɔ nǔ bǐ nɔ́ sɔgbe tɛńwín lɛnwín kpó É kpó, bɔ É bló
mɔ̌ ɖi kpɔńdéwú ɖɔhun nú mi. Din ɔ,́ Yɛsinsɛn ɔ́ wɛ ná mì énɛ́ ɔ́ tlóló
din. Hǔn un lin énɛ́ ɔ́ kpɔń gbeɖé ɖɔ, É nyí Agunvíwú-kpénukúndótɔ,́
ɖ’ayǐ ǎ, amɔ̌ É nyí. Mi mɔ a? É—É wa nǔ ɖi agunvíwú-kpénukúndótɔ́
ɖɔhun, ɖo hwe énɛ́ ɔ́ nu.
177 Din ɔ,́ má ɖɔ élɔ́ ɔ,́ mǐ ní ɖɔ ényí sinsɛnzɔ́ mitɔn lɛɛ́ bɛ ́ ɖo gan
tɛńwe adaɖé mɛ ɔ,́ ényí gan ɔ́ mɛ nɛ ́ ɔ,́ mi hun agun mitɔn ɖo
ganxixo ɖokpó sín vlɔ̌ jɛ nukɔn nú énɛ́ ɔ,́ ɖo gan tɛńwe mɛ. Mi gbɔ nú
pianoxotɔ́ ɔ…́Mi ɖɔ nú sángúnxotɔ́ ɔ…́Mi nɔ sú i akwɛ́ a? Mi bǐ nɔ́ sú
akwɛ́ sángúnxotɔ́ ɔ́ a? È nɔ sú i akwɛ́ a, alǒ pianoxotɔ́ ɔ?́ É nɔ́ bló ɖo
jlǒ mɛɖésúsíninɔ tɔn mɛ wɛ a? Mi kanbyɔ́ ɛ kpódó xomɛfífá kpó. Nú
é ná bo nyí ɖɔ é jló ɖɔ è nǐ sú akwɛ́ émí, ɖɔ è nǐ ná nǔɖé émí nú énɛ́
ɔ,́ mi ɖɔ n’i ɖɔ mǐ jló ɖɔ é ní wá ganxixo ɖokpó sín vlɔ̌ cóbɔ sinsɛnzɔ́
ɔ́ ná bɛ.́ Bɔ nú é ká ɖɔ, “É nyɔ,́ un sixú bló ǎ,” alǒ nǔɖé, hwɛjijɛ ɖé ɔ,́
hwe énɛ́ ɔ́ nu ɔ́ mi bo kplá ɛ wá fí bónú é ní bló sángúnxixo víví sín
kan ɖé. Mi mɔ a? Bɔ mi gbɔ…mi sɔ́ énɛ ́ ɔ́ ɖó ée nyí…É byɔ́ ɖɔ é ní nɔ́
fí hwebǐnu ǎ, mi sɔńǔ nú kan mitɔn ɔ.́ Mi mɔ a? Mi gbɔ nú agunvíwú-
kpénukúndótɔ́ lɛɛ́ ɖokpó, nǔjíkpɔńtɔ́ ɖé, alǒ mɛ ɖěbǔ e nɔ hun hɔn ɔ́
é, hɔnjínɔtɔ́ ɔ,́ é ní sɔ́ ɖó fínɛ,́ é ní sɔ́ kan ɔ́ d’é mɛ, bɔ é ní ɖo xixo

wɛ hwenu e mɛ lɛɛ́ ná ɖo wǐwá wɛ é. Mi mɔ a? Ɖó ényí agunvíwú-
kpénukúndótɔ́ lɛɛ́ má ɖo fí ǎ, alǒ mɛɖé ɔ,́ nú, nǔjíkpɔńtɔ́ ɖé alǒ mɛɖé
ní ɖo fí bó ná dó bló, hwe énɛ́ ɔ́ nu ɔ́ é ní xo nú ganxixo ɖokpó sín
vlɔ.̌
178 Amɔ̌ ɖo gan tɛńwe adaɖé mɛ pɛṕɛṕɛ ́ ɔ,́ mi gbɔ nú gan énɛ́ ɔ́ ní xo
ɖo xɔ ɔ́ ta. Mi mɔ a? Mi lɛ ́ kpo ɖo gan mitɔn ɖó wɛ ɖo fínɛ ́ a? Ɛɛn.
É sɔgbe, mi gbɔ nú gan mitɔn ní xo ɖo gan tɛńwe adaɖé mɛ, bɔ énɛ́
ɔ́ sín tínmɛ wɛ nyí ɖɔ mǐ ná ɖi sa jɛ dě jɛ dě ɖo agun ɔ́ mɛ bó ná ná
alɔ Jones lɛɛ́ kpódó yě bǐ kpó ǎ. Hankplátɔ́ ɔ́ ní nɔ azɔ̌ tɔn jí! Ényí
hankplátɔ́ ɖěbǔ má ɖo fínɛ ́ ǎ ɔ,́ mi gbɔ nú agunvíwú-kpénukúndótɔ́
lɛɛ́ ní ɖó nukún te nú énɛ́ ɔ́ ɖo fínɛ…́alǒ ée nyí…mi ɖó nukún te ɖɔ
mɛɖé tíin bó ná jɛ han lɛɛ́ kplá jí hwenu e gan énɛ́ ná jɛ xixo jí é. “Mi
hun hanjiwéma mitɔn, kɛń lě-kpó-lě-kpó.” Mi mɔ a? Mi gbɔ nú é ní
sɔgbe tɛńwín lɛnwín ɖo—ɖo gan tɛńwe adaɖé mɛ.
179 É sɔgbe, énɛ ́ ɔ́ gúdo ɔ́ mi ɖó gbɛǩplékplé ɔ́ sín hanjiji ɖé, bɔ énɛ́ ɔ́
gúdo ɔ́ vlafo gbɛǩplékplé ɔ́ sín hanjiji wegɔ́ ɖé, bɔ énɛ́ ɔ́ gúdo ɔ́ mi ɖó
mɛɖé bɔ mi ko ɖɔ xó tɔn, nú mi sixú ɔ́ nɛ,́ bónú é ná kplá mɛ lɛɛ́ ɖo
ɖɛ mɛ. Mi gbɔ nú ée nyí—ée nyí agunnukɔntɔ́ ɔ,́ alǒ, ɖěbǔ…É nyɔ,́
agunnukɔntɔ́ ɔ́ ɖó ná ɖo fínɛ ́ ǎ, han—hankplátɔ́ ɔ́ ɖó ná wa mɔ.̌ Nɔví
súnnu Capps wɛ, un lin. Mi mɔ a, é ná kó tunwun nǔ e é ná wa é,
nú—nú é ní ɖɔ nú mɛ e è kó ɖɔ xó tɔn é…alǒ é ɖésúnɔ ní kplá mɛ lɛɛ́
ɖo ɖɛ mɛ. Mi ɖɔ nú gbɛǩplékplé ɔ́ ní cí te ɖo ɖɛ mɛ, mi mɔ a, mi ni
vɛ ́ kó cí te kpowun, bó gbɔ bónú mɛɖé ní kplá mɛ lɛɛ́ ɖo ɖɛ mɛ. Din
ɔ,́ ényí mi ma sɔ́ nukún ɖó…
180 Din ɔ,́ mǐ ɖi nǔ ɖɔ mɛ bǐ ɖó ná wá Mawu xwé gbe bó ná xo ɖɛ,
énɛ ́ ɔ́ wɛ nyí—énɛ́ ɔ́ wɛ nyí tɛn e mɛ è nǎ xo ɖɛ ɖe é. Amɔ̌ hwenu e
mi ɖo tɛn mímɛ́ énɛ ́ mɛ ɔ,́ mi hwlɛńdó ganmɛ mitɔn. Mi mɔ a? Nú mi
ylɔ́ yě mɛ bǐ wá lɛ ́ lɛ ̌ dó vɔšákpe ɔ,́ mi ná mɔ ɖɔ mɛɖé ná tíin bó ná
cí fínɛ ́ nú cɛj́ú afɔtɔn, ko; ganmɛ mitɔn ko vɔ bǐ nɛ.́
181 Énɛ́ ɔ́ wɛ nyí midɛɛ lɛɛ́ sín, mi mɔ a, midɛɛ lɛɛ́ sín ɖɛ ɖo xwé gbe.
Jezu ɖɔ, “Nú mi ɖo ɖɛ xo wɛ hǔn, mi ma nɔ cí yɛmɛnúwatɔ́ lɛɛ́ ɖɔhun,
bónú—bónú nú hwenu gěgé…nɔ́ xó ɖɛ nú hwenu gěgé, bó nɔ́ ɖɔ lě,
mɔ̌, alǒ ɖě ɔ,́ kpó—kpó nǔ mɔȟunkɔtɔn lɛɛ́ bǐ kpó bó ná dó ɖe yěɖée
xlɛ ́ ó.” Mi mɔ a? É ɖɔ, “Nú a ɖɛ…ja ɖɛ xo gbé hǔn, byɔ́ xɔ towe mɛ,
ɖo wi mɛ ɖo xɔ mɛ, sú hɔn towe dó ta; xo ɖɛ sɛ ́ dó Tɔ́ towe e nɔ mɔ
nǔ jɛ wi mɛ é, É ná dó ajɔ we ɖo agbawungba.” Din ɔ,́ ali e nu è nǎ
ɖó ɖɛ ɖo wi mɛ é ɖe é nɛ,́ nǔ e É ɖɔ è nǐ bló é nɛ.́
182 Amɔ̌ hwenu e midɛɛ lɛɛ́, mɛɖé, hwenu e yě byɔ́ xɔ ɔ́ mɛ ɔ,́ mi nú
hankplátɔ́ ɔ,́ é ní ɖɔ, “É sɔgbe…” Ɖo han nukɔntɔn ɔ́ gúdo ɔ,́ énɛ ́ ɔ́
gúdo ɔ́ mɛɖé ní xo ɖɛ, mɛ ɖěbǔ e é nyí é, ɖɛxixo kléwún ɖé kpowun.
Mi ma sí te bó xo ɖɛ nú tokpɔngán lɛɛ́ bǐ, kpódó kpikpotɔ́ kpó gbɔn
mɔ̌ ó. Ényí ɖɛbyɔb́yɔ́ ɖěbǔ ɖe hǔn, mi gbɔ bónú è nǐ tunwun, è nǐ

sɛ ́ énɛ ́ ɔ́ dó, mi nú è nǐ sɛ ́ énɛ ́ ɔ́ dó, è nǐ wlán énɛ́ ɔ.́ Mi ɖɔ, “Éɖíe,
gbadanu din ɔ,́ hwenu e mǐ ná xo ɖɛ ɔ,́ mǐ ní ɖo Nɔví nyɔňu Lě-kpó-
lě-kpó flín wɛ, Nɔví súnnu Lě-kpó-lě-kpó ɖo dotóoxwé, Mɛ lě-lě, kpódó
Mɛ lě-lě kpó, kpódó Mɛ lě-lě kpó. Mi flín yě ɖo ɖɛ mitɔn lɛɛ́ mɛ hwenu
e mi ɖo ɖɛ xo wɛ é. Nɔví súnnu Jones, a jlǒ ná kplá mǐ ɖo ɖɛ mɛ a.
Mi nú mǐ ná sí te.” Mi mɔ a? È nǐ zé ɖó xóɖiɖɔkpe ɔ́ jí. Mi ɖɔ nú yě,
mi nú énɛ́ ɔ́ ní má yě, “Ényí mi ɖó byɔb̌yɔ́ ɖé nú ɖɛxixo hǔn, mi sɔ́ ɖó
jǐ fí , ɖo jǐ fí.” Mi ma nɔ ɖo xó ɖɔ wɛ lě ó, “Mɛ̌ ká ɖó byɔb̌yɔ́ ɖé din,
mi ka ná ɖɔ bónú è tunwun gbɔn…” Bɔ énɛ́ ɔ́ gúdo ɔ,́ nǔ nukɔntɔn
ɔ,́ mɛɖé nɔ́ sí te bó nɔ́ ɖɔ, “Susu nú Mawu!” Mi tunwun a, bɔ é nɔ́ bɛ ́
gbɔn mɔ,̌ bɔ cóbónú mi ná tunwun ɔ,́ ganxixo ɖokpó sín vlɔ̌ kó nɔ́ wá
yi cóbɔ yě ná lɛ ́ jínjɔń ayǐ hwe ɖé lɛɛ́ nu. Mi mɔ a?
183 Agun élɔ́ sín azɔ̌ ɖo kɔ nú mǐ, é nyí ɖě lɛɛ́ wɛ ǎ; azɔ̌ e ɖo kɔ nú mǐ
kpan nukɔn Mawu é wɛ nyí élɔ́ ɔ.́ Azɔťɛn élɔ́ lɛɛ́ nyí azɔ̌ e ɖo kɔ nú mi
kpan nukɔn Mawu. Mi mɔ a? Nǔ e wútu un ɖo ɖiɖɔ wɛ ɖo fí gbadanu
din, bó ɖo élɔ́ ɔ́ bǐ ɖɔ nú mi wɛ ɔ,́ ɖó azɔ̌ e ɖo kɔ nú nyɛ kpan nukɔn
Mawu é wɛ; azɔ̌ e ɖo kɔ nú midɛɛ lɛɛ́ ɔ́ wɛ nyí ɖɔ: Mi hɛn énɛ́ ɔ́ wá
zǐnzán mɛ. Mi mɔ a?
184 Din ɔ,́ bɔ hwenu e nǔ mɔȟunkɔtɔn ɖé…mi nú mɛɖé ní kplá mɛ
lɛɛ́ ɖo ɖɛ mɛ, bɔ hwenu e yě ná bló ɔ,́ énɛ ́ ɔ́ nyɔ́ tlala, mi nú yě ní kplá
mɛ lɛɛ́ ɖo ɖɛ mɛ, énɛ ́ ɔ́ gúdo ɔ́ yě ní jínjɔń ayǐ.
185 Bɔ ényí mi ɖó han bǔnɔ ɖé…Din ɔ,́ un na ɖɔ élɔ́ ɔ́ ǎ, un ma na yí
gbe…Bɔ ényí mɛɖé jló ná ji han bǔnɔ ɖé hǔn, mi jlá ɖo agun ɔ́ mɛ.
Mi ɖɔ nú yě, ɖɔ jí lé, “Han bǔnɔ ɖěbǔ, alǒ nǔɖěbǔ e è jlǒ bó ná ji ɔ,́
yě ní yi mɔ hankplátɔ́ ɔ́ cóbɔ agun ɔ́ sín sinsɛnzɔ́ ɔ́ ná tlɛ bɛ ́ lɔ.” Bɔ mi
bló mɔ…̌Mi ɖɔ, “É nyɔ,́ é vɛ ́ nú mì, Nɔví súnnu, un jló ná…é jló mì
dódó ɖɔ má wa mɔ,̌ amɔ̌ un—un ko ɖó han bǔnɔ ce nú gbadanu din.
Vlafo nú a ɖɔ nú mì ɖɔ émí ná wá fí ɖo gbadanu bǔnɔ ɖé ɔ,́ un na sɔ́
énɛ ́ ɔ́ ɖó tito ɔ́ mɛ nú we. A mɔ a, un ko ɖó tito ce ɖo wlǎnwlán ɖó
fí.”
186 Mi nú—mi nú Nɔví súnnu Capps alǒ mɛ ɖěbǔ e ɖo han lɛɛ́ kplá
wɛ é…Bɔ mi ɖó hankplátɔ́ ɖé, mɛ ɖěbǔ e é nyí é. Bɔ mi ma lɔn nú yě
ní sí te bó ɖɔ, alǒ yě ní wa nǔ ɖi mawuxójlátɔ́ wɛ yě nyí ɖɔhun ó, mi
mɔ a. Mi nú yě ní sí te ɖo fínɛ ́ bó ná kplá han lɛɛ́, azɔ̌ yětɔn nɛ.́
187 Agunnukɔntɔ́ ɔ́ sín azɔ̌ wɛ é nyí ɖɔ è nǐ jlá xó ɔ,́ mi mɔ a, é nyí è
nǎ kplá han lɛɛ́ ǎ. É ɖó ná kplá han lɛɛ́ ǎ, hankplátɔ́ ɔ́ wɛ nɔ kplá han
lɛɛ́. Azɔ̌ ɖo kɔ n’i, bɔ é ɖó ná tɔń sín ami kɔn dó mɛ ta Yɛsinsɛn ɔ́ tɔn
glɔ́ yɔy̌ɔ,́ bó ná gosín azɔw̌axɔsá ɔ́ ɖo fínɛ,́ ɖo fíɖé, hwenu e hwenu
su é. É tlɛ ɖó ná ɖo xóɖiɖɔkpe ɔ́ jí vɔv́ɔ,́ hwenu e élɔ́ ɔ́ ɖo nukɔn yi wɛ
é ǎ. Mi nú é ní nɔ azɔw̌axɔsá e ɖo gǔdo fínɛ ́ é, mi mɔ a, alǒ ɖo gǔdo
fí, alǒ fí ɖěbǔ e é ná bo nyí é, ɛntɛɛfónu e ɖo fí é ná gba akpá n’i, mi

mɔ a, hwenu e hwenu ná su é. Hwenu e é ná se nǔ nɛ́ gǔdo tɔn ɔ…́
nú han bǔnɔ ɖé ɖe, ɖi mɛ ɖokpó hanjiji, mɛ we hanjiji, alǒ nuɖé, ɖi
han mitɔn atɔngɔ́ ɔ́ ɖɔhun ɔ́ nɛ.́ Mi mɔ a?
188 Énɛ́ ɔ́ mi ko ɖó gbɛǩplékplé ɔ́ sín hanjiji we, ɖɛxixo, nǔníná mitɔn
ɔ́ ényí mi na yí ɔ́ nɛ.́ Bónú gbɛtɔ́ ɖokpó ɖokpó ní nɔ azɔ̌ e é ɖó ná wa ɔ́
sín tɛnmɛ. Mi ɖɔ, “É sɔgbe, hwenu e mǐ ɖo han gǔdo gúdo tɔn élɔ́ ji wɛ
é ɔ,́ din ɔ,́ ényí agunmɛzɔẃatɔ́ lɛɛ́ jló ɔ,́ yě ní sɛ wá nú nǔníná gbadanu
tɔn ɔ.́” Mi mɔ a? Bɔ hwenu e yě ná ji han énɛ́ ɔ́ fó ɔ,́ agunmɛzɔẃatɔ́
lɛɛ́ ɖíe ɖo te ɖo fí e. Mi ɖɔ, “É sɔgbe, din ɔ́ mǐ ná xo ɖɛ, bɔ ɖo ɖɛ
xwíxwlé mɛ ɔ,́ mǐ jló ná flín Mɛ lě-lě ɖo fí, kpódó Mɛ lě-lě kpó,” bɔ mi
xa énɛ́ ɔ,́ mi tunwun a, gbɔn mɔ,̌ gbɔn mɔ.̌ “É sɔgbe, mɛ bǐ ní sí te.
Nɔví súnnu, a jlǒ ná kplá mǐ ɖo ɖɛ mɛ a?” Hwe énɛ́ ɔ́ nu ɔ́ nǔ ɔ́ bǐ kó
fó.
189 Énɛ́ ɔ́ gúdo ɔ́ hwenu e yě ná ɖo han wegɔ́ élɔ́ ji wɛ, alǒ han ɖěbǔ
e ji wɛ mi ɖe é ɔ,́ mi ɖó ná, jɛ nukɔn ɔ,́ mi yí nǔníná mitɔn, ényí mi na
yí nǔníná mitɔn ɔ́ nɛ.́ Mi jó dó…Nyɛ na kó sɔ́ han mitɔn nukɔntɔn ɔ,́
bɔ énɛ ́ ɔ́ gúdo ɔ́ bó ná kó yí gbadanu sín nǔníná mitɔn, bɔ énɛ́ ɔ́ gúdo ɔ́
mi yi nukɔn kpódó han mitɔn wegɔ́ ɔ́ kpó, bɔ énɛ ́ ɔ́ gúdo ɔ́ mi yi nukɔn
gbɔn jí. Énɛ ́ ɔ́ gúdo ɔ́ mi nú han mitɔn gǔdo gúdo tɔn ɔ́ ɖo fí, mi nú
han mitɔn gǔdo gúdo tɔn ɔ,́ mi mɔ a, é ní nyí agunnukɔntɔ́ ɔ́ yíylɔ.́ Bɔ
hwenu e è ji han gǔdo gúdo tɔn énɛ́ tlóló ɔ,́ sángún ɔ́ ná bɛ ́ midɛɛ lɛɛ́
sín—midɛɛ lɛɛ́ sín—midɛɛ lɛɛ́ sín sángúnfínflán, agunnukɔntɔ́ mitɔn
ná tɔń bó wá. Mi mɔ a, nǔ bǐ ɖo tito mɛ. Mɛ bǐ ɖo abwɛ̌ abwɛ.̌ Nǔ
ɖěvo ɖěbǔ ɖe bɔ è nǎ ɖɔ ǎ. Agunvíwú-kpénukúndótɔ́ ɖokpó ɖokpó
ɖo azɔ̌ e é ɖó ná wa é sín tɛnmɛ. Agunnukɔntɔ́ ɔ́ nɔ́ nɔ te ɖo fínɛ.́
190 É ná tɔń wá, bó ná dó gbe togun e ɖo tó ɖó wɛ é ɔ,́ bó ná
hun Wěma tɔn bó ná ɖɔ, “Gbadanu din ɔ,́ mǐ ɖo nǔ xa wɛ ɖo
Mawuxówéma ɔ́ mɛ.” Mi mɔ a, hwenu e é ɖo gbesisɔ mɛ é ɔ,́ “Mǐ
ɖo nǔ xa wɛ ɖo Mawuxówéma ɔ́ mɛ.” Bɔ nǔ ɖagbe ɖé wɛ hwe ɖé lɛɛ́
nu nú mi ɖɔ, “Ɖo sísíɖíɖó nú Mawuxó ɔ́ mɛ ɔ,́ mi nú mǐ ná sí te ɖó
afɔ mǐtɔn lɛɛ́ jí hwenu e mǐ ɖo Xó ɔ́ xa wɛ é.” Mi mɔ a, énɛ ́ ɔ́ gúdo ɔ́
mi xa nǔ, “Gbadanu din ɔ,́ un ɖo nǔ xa wɛ ɖo Ɖɛhan lɛɛ́ Wéma mɛ,”
alǒ nǔ ɖěbǔ e é nyí é. Alǒ mɛ ɖěvo ní xa, hankplátɔ́ ɔ,́ alǒ bɔdéwútɔ́
ɔ,́ mɛɖé ɖo fínɛ ́ ɖo kpɔ́ xá mi, é ní xa, gbɔn ɖěbǔ; amɔ̌ é nyɔ́ hú gǎn
ényí mi xa mi ɖésúnɔ, ényí mi sixú kpé wú ɔ́ nɛ.́ Hǔn mi xa gbɔn mɔ,̌
énɛ ́ ɔ́ gúdo ɔ́ mi sɔ́ xóta mitɔn. Mi mɔ a? Ɖo hwenu énɛ́ ɔ́ bǐ mɛ ɔ,́ mi
ko bló cɛj́ú gban mɔ,̌ é kó ɖo gan tántɔn mɔ̌ xo wɛ pɛṕɛṕɛ ́ ɖo hwe énɛ́
ɔ́ nu.
191 Bɔ bɛ́ sín gan tántɔn mɛ yi jɛ gan tɛńnɛ é hwe cɛj́ú afɔtɔn, fíɖé
ɖo cɛj́ú gban kpódó kanɖé atɔɔ́ń kpó vla mɛ ɔ,́ mi sɔ́ Xó énɛ́ ɔ́ ɖó fínɛ ́
hwenu e Yɛsinsɛn ɔ́ ɖo Énɛ́ ɔ́ ná mi wɛ é pɛṕɛṕɛ,́ mi mɔ a, gbɔn mɔ̌

pɛṕɛṕɛ,́ bó vɛ ́ kó sɔ́ tɛn Ná ɖo fínɛ ́ tútútú lě e É ɖo ɖiɖɔ nú mi wɛ ɖɔ
mi ni bló gbɔn é kpowun, mi mɔ a, ɖo ami kɔn dó mɛ ta ɔ́ glɔ.́
192 Énɛ́ ɔ́ gúdo ɔ́ mi bló mɛ ylɔ́ wá vɔšákpe kɔn mitɔn, bó ɖɔ, “Ényí
mɛɖé ɖo fí ɖo agun élɔ́ mɛ bó jló ná yí gbe nú Klísu ɖi Mɛhwlɛńgántɔ́
ɖɔhun ɔ,́ mǐ ɖo byɔb̌yɔ́ mi wɛ, bó ɖo mi ylɔ́ wɛ ɖɔ mi ní wá vɔšákpe
ɔ́ kɔn tlóló din, mi ní vɛ ́ kó sí te ɖó afɔ mitɔn lɛɛ́ jí kpowun.” Mi mɔ
a?
193 Bɔ ényí—bɔ ényí mɛɖé má sí te ǎ ɔ,́ mi ɖɔ, “Mɛɖé ká ɖo fí bó ná
zé alɔ dó jǐ nú yɛhwesinlilɛ a, mɛ e ko lɛ ́ kɔ sín hwɛ tɔn lɛɛ́ gúdo, bó
jló ɖɔ è nǐ lɛ yɛhwesin nú émí ɖo sin mɛ bónú è nǐ sɔ́ hwɛ émítɔn lɛɛ́
kɛ émí é? Ényí yě jló ná wá ɔ,́ mǐ ɖo nyɔňá ɔ́ ná mi wɛ lo. Mi na wá
hwenu e sángún ɔ́ kpó ɖo xixo wɛ é a?” Mi mɔ a?
194 Mɛɖěbǔ má wá ǎ ɔ,́ mi ɖɔ ɖo hwe énɛ́ ɔ́ nu ɖɔ, “Mɛɖé ká tíin ɖo
fí bó jló…ée ma ko mɔ yɛhwesinlilɛ Yɛsinsɛn ɔ́ tɔn yí kpɔń gbeɖé ǎ é
bó jló ná bló gbɔn mɔ̌ gbadanu din, bó jló ɖɔ mǐ ní xo ɖɛ nú émí a?” É
nyɔ,́ vlafo mɛɖé ná sí te wá, hwe énɛ́ ɔ́ nu ɔ́ mɛ we alǒ atɔn ní ɖó alɔ
yě jí, bó xo ɖɛ nú yě. Mi sɛ ́ yě dó xɔ énɛ́ ɔ́ lɛɛ́ ɖokpó mɛ tlóló, mɛɖé
ní ɖo fínɛ ́ kpódó yě kpó, bó ná dó kplɔń nǔ yě ɖo fíɖé lě e yě ná bló
gbɔn káká bó ná wá yɛhwesinlilɛ Yɛsinsɛn ɔ́ tɔn kɔn é. Gbɛǩplékplé ɔ́
ɖo zɔ bǐ nú yě.
195 Ényí mɛɖé wá bónú è nǐ…jló ná yí gbe nú Klísu bó ɖo te ɖo
vɔšákpe ɔ́ kɔn bónú è nǐ xo ɖɛ n’i hǔn, mi bló midɛɛ lɛɛ́ sín…yě ní
xo ɖɛ. Bɔ nú yě bló ɔ,́ mi vɛ ́ kó ɖɔ, “Mi wɛ ta mitɔn lɛɛ́ din, mǐ ná xo
ɖɛ.” Bɔ mi ɖɔ, “A ɖi nǔ a?”
196 Nú nǔ kpɛví ɖěbǔ ná gbɔ ganmɛ nú agun ɔ́ ɖo ali ɖěbǔ nu ɔ,́ mi
sɛ ́ yě dó ɖɛxɔ ɔ́ mɛ tlɔlɔ, bó yi byɔ́ fínɛ ́ xá yě, alǒ mi sɛ ́ mɛɖé dó fínɛ ́
xá yě. Bɔ mi gbɔ bónú gbɛǩplékplé ɔ́ ní yi nukɔn télélé, mi mɔ a, gbɔn
mɔ,̌ mi sɔ́ cí yě jí ɖo fí ɖěbǔ ɖo hwe énɛ́ ɔ́ nu ǎ. Mi mɔ a?
197 Bɔ énɛ́ ɔ́ gúdo ɔ́ hwenu e…cóbónú…Ɖo ée nyí—ɖo ée nyí nǔ nɛ́
ywɛywɛ ɖé mɛ…énɛ́ ɔ́ gúdo ɔ́ nú yědɛɛ lɛɛ́ ɔ,́ mǐ ní ɖɔ, ényí mɛɖé má
wá ǎ ɔ,́ hǔn mi ɖɔ, “Mɛɖé ka tíin bó jló ɖɔ è nǐ kɔn ami dó ta nú émí
gbadanu din, nú azɔn émítɔn a? Mǐ nɔ́ xo ɖɛ nú azinzɔnnɔ lɛɛ́ ɖo fí.”
198 “É nyɔ,́ un jló ná mɔ we hwiɖóɖó, Nɔví súnnu Neville.”

“É nyɔ,́ wǎ mɔ mì ɖo azɔw̌axɔsá ɔ.́ Mɔ agunvíwú-kpénukúndótɔ́
lɛɛ́ ɖokpó, yě ná kpé nukún dó énɛ́ ɔ́ wú.” Mi mɔ a?

“Bɔ un ɖó nǔɖé bɔ un jló ná ɖɔ nú we, Nɔví súnnu.”
“É nyɔ,́ agunvíwú-kpénukúndótɔ́ e ɖo fí lɛɛ́ é ɖokpó ná kplá we

wá azɔw̌axɔxá ɔ,́ bɔ mǐ ná…Un na mɔ we ɖo sinsɛnzɔ́ ɔ́ gúdo tlóló.”
199 “Din ɔ,́ mǐ ná sí te din bó ná nyi mɛ lɛɛ́.” Mi mɔ a, énɛ ́ ɔ́ mi ko zɛ
ganxixo ɖokpó kpódó cɛj́ú kanɖé atɔɔ́ń mɔ̌ kpó wú ɖo nǔ ɔ́ bǐ kpéte

mɛ ǎ. Mi mɔ a? Mi mɔ a, ganxixo ɖokpó cɛj́ú gban ɔ,́ sinsɛnzɔ́ mitɔn
ko fó. Mi ko wa nǔ ɖó nǔ wú ɖo kléwún mɛ, bɔ é yá; mi—mi ná nǔ e
nyí wiwa é; mi ko wa ée nyí…énɛ́ ɔ́ é nɔ́ jɛ mɛ nú mɛ bǐ, bɔ yě nɔ́ yi
xwé gbe ɖo mɛɖée mimɔ ganjí mɛ. Mi mɔ a? Ényí mi ma ka bló mɔ̌ ǎ
ɔ,́ hǔn, mi mɔ a, ényí mi gbɔ bónú…Mi mɔ a, mi—mi—mi ɖó linlin
ɖagbe, mi mɔ a, amɔ̌ mi mɔ…
200 Mi tunwun a, xwe gban-nukún-atɔn mɔ̌ ɖíe ɖo xóɖiɖɔkpe élɔ́ jí
nú nyɛ, xwe gban-nukún-atɔn, kpódó gbɔn gbɛ ɔ́ bǐ mɛ kpó. Mi nɔ
kplɔń nǔ kpɛɖé ɖo hwenu énɛ́ ɔ́ bǐ mɛ, ɖo dandan mɛ. Mi mɔ a? Ényí
nǔ má ka nyí mɔ̌ nú mi ǎ ɔ,́ é ná nyɔ́ hú nú mi ɖɔ mi ní gbɔ bo jó dó.
Hǔn ɖo hwe énɛ́ ɔ́ nu ɔ,́ mi mɔ a, un wá mɔ do nú élɔ́ ɔ:́ Din ɔ,́ ényí
mi ko kpé nǔ xá Mɛmímɛ́ lɛɛ́ kɛɖ́ɛ ́ wɛ ɔ,́ nya, mi sixú kó nɔ ayǐ zǎn
ɔ́ bǐ mɛ ényí é jló mi ɔ́ nɛ.́ Amɔ̌ mi ɖo…Mi mɔ a, mi ɖo nǔ wa xá yě
wɛ tútútú ǎ, tíntɛńkpɔń wɛ mi ɖe bó ná dó wlí mɛ élɔ́ lɛɛ́ ɖo fí. Mɛ
e mi ɖo nǎ wlí wɛ lɛɛ́ é ɖíe, mi ɖó ná wa azɔ̌ ɖo ayǐ yětɔn jí. Mi mɔ
a? Bɔ mi ma…Mi kplá yě wá fí bɔ énɛ́ ɔ́ gúdo ɔ́ mi gbɔ nú Xó ɔ́ ní
wá, bɔ énɛ́ ɔ́ gúdo ɔ,́ mi mɔ a, nǔɖěbǔ tíin bɔ è sixú jɛ hwɛ ná ǎ. Ényí
nǔɖěbǔ ɖe bɔ yě jló ná mɔ mi d’é wú hǔn, é nyɔ,́ é nyɔ́ tlala, mi sɔ́ yě
tlɔlɔ yi azɔw̌axɔsá ɔ́ gbɔn mɔ,̌ amɔ̌ mi ma hɛn gbɛǩplékplé ɔ́ ɖó te ó.
201 Énɛ́ ɔ́ gúdo ɔ,́ mi tunwun a, mɛ lɛɛ́ ná sí te bó ná ɖɔ, “É nyɔ,́ má
ɖɔ nú mi, mi nú mǐ ná ɖó kúnnuɖiɖe kplé ɖagbe ɖé.” Mi mɔ a? Un
ɖo linlin wɛ bó ná mɔ nǔ nyanya ɖěbǔ ɖɔ dó élɔ́ ɔ́ wú ǎ, linlin wɛ un
ɖe bó ná ɖɔ Nǔgbó ɔ́ nú mi kpowun. Linlin wɛ un ɖe bó ná ɖɔ Nǔgbó
ɔ́ nú mi. Mi mɔ a? Un ko mɔ kúnnuɖiɖe kplé nǔ nɛ́ tɔn hú…yě—yě
nɔ́ dó wa nyanya nú mɛ hwe ɖé lɛɛ́ nu hú ɖagbe. Mi mɔ a, yě nɔ́ wa
mɔ̌ ɖo nǔgbó mɛ.
202 Din ɔ,́ ényí mɛɖé ná kó ɖó kúnnuɖiɖe zozo tawun ɖé ɖo fínfɔń
sí te hwenu, mi tunwun a, mi ɖo fínfɔń sí te ɖé ɖó wɛ, mi tunwun a,
kplé ɖé, bɔ mɛɖé mɔ hwlɛngán bó jló ná ɖɔ xó ɖé kpowun ɔ,́ é nyɔ,́
jɛli jɛli nú Mawu, mi gbɔ nú é ní zlɔń agban sín lǐndɔň tɔn jí. Mi mɔ
a? Ényí é—ényí é jló ná—ényí é jló ná wa mɔ̌ ɔ,́ mi mɔ a, ɖo fínfɔń
sí te hwenu tútútú, bó ɖɔ, “Un jló ná ɖɔ kpowun ɖɔ, ‘Un dó kú nú
Aklúnɔ nú nǔ e É wa nú mì é.’ É hwlɛń mì gán ɖo aklúnɔzángbla e wá
yi é mɛ, bɔ ayi ce ɖo myɔ ji wɛ kpódó susu Mawu tɔn kpó. Mǐ ní dó
kú nú Mawu,” bó jínjɔń ayǐ ɔ́ nɛ.́ Amǐ! Énɛ ́ ɔ́ nyɔ́ tlala, mi yi nukɔn.
Mi mɔ a, énɛ ́ ɔ́ sɔgbe.
203 Amɔ̌ hwenu e mi ɖɔ, “Din ɔ́ wǎ. Mɛ̌ ká ná bɔ d’é wú? Mɛ̌ ká ná
bɔ d’é wú? Din ɔ́ mi nú mǐ ni se xó ɖé, mi nú mǐ ní se kúnnuɖiɖe xó
ɖé.” Din ɔ,́ ényí mi ɖó kplé ɖé bɔ mi ko sɔ́ ɖó te ɖ’ayǐ wɛ ɔ,́ gbadanu
bǔnɔ ɖé nú énɛ́ ɔ,́ mi mɔ a, mi ná ɖɔ: “Gbadanu din ɔ…́Azǎngagbe
gbadanu ɔ,́ ɖo ɖɛxixo kplé tɛnmɛ ɔ,́ kúnnuɖiɖe kplé ɖé ná ɖe. Mǐ jló
ɖɔ mɛ bǐ ní wá, bɔ é ná nyí kplé kúnnuɖiɖe tɔn ɖé.” Bɔ énɛ ́ ɔ́ gúdo

ɔ́ hwenu e yě wá tɛn—tɛn ɔ́ mɛ bó ná dó ɖe kúnnu ɖé ɔ,́ mi xa Xó ɔ,́
bó xo ɖɛ, bɔ énɛ́ ɔ́ gúdo ɔ́ mi ɖɔ, “Din ɔ,́ mǐ kó jlá ɖɔ kúnnuɖiɖe sín
gbadanu wɛ nyí élɔ́ ɔ.́” Hǔn mi gbɔ nú mɛ lɛɛ́ ní ɖe kúnnu nú ganxixo
énɛ́ ɔ́ alǒ nú cɛj́ú kanɖé atɔɔ́ń, alǒ nú cɛj́ú gban, alǒ nǔ ɖěbǔ e é ná
bo nyí é, bɔ hwe énɛ́ ɔ́ nu ɔ—́hwe énɛ́ ɔ́ nu ɔ́ mi yi nukɔn gbɔn mɔ.̌
Mi mɔ nǔ e ɖɔ wɛ un ɖe é a? Bɔ un lin ɖɔ é ná dó alɔ gbɛǩplékplé
mitɔn, é ná dó alɔ nǔ lɛɛ́ bǐ, ɖó kpɔ,́ nú mi bló gbɔn mɔ̌ ɔ́ nɛ.́
204 Din ɔ,́ é ɖo…Ganmɛ ko ɖo yiyi dó mì wɛ, hǔn…Nɔví lɛɛ́ mi—
nɔví lɛɛ́ mi, nǔtunwuntunwun ce ɖagbe hú gǎn lɛɛ́ ɖíe. Un mɔ nǔ e
ɖo ayi mitɔn mɛ é, élɔ́ ɔ́ wɛ nyí nǔtunwuntunwun ce ɖagbe hú gǎn
ɔ́ nú nǔkanbyɔ́ e mi kanbyɔ́ lɛɛ́ é. Din ɔ,́ bɛ ́ sín din káká sɔýi ɔ́ mi
tunwun. Bɔ ényí é ɖo linlin mitɔn mɛ gbeɖé ɔ,́ mi wá kan ɔ́ kɔn. Mi
byɔ́ ɖɔ…Mi ɖótó kan ɔ.́ Nú é ná bo nyí agunvíwú-kpénukúndótɔ́ lɛɛ́,
nǔjíkpɔńtɔ́ lɛɛ́, alǒ nǔ ɖěbǔ e é ná bo nyí ɔ,́ è nǐ xo kan ɔ.́ Mi nú è nǐ
xo nú agun ɔ́ ɖo fínɛ ́ ényí yě jló ná se ɔ́ nɛ.́ É nyɔ.́ Bɔ énɛ ́ ɔ́ wɛ nyí—
énɛ́ ɔ́ wɛ nyí nǔtunwuntunwun ce ɖagbe hú gǎn bǐ ɔ́ nú jlǒ Mawu tɔn
nú goxɔ élɔ́ ɖo fí ɖo Ali Tántɔngɔ́ ɔ́ kpódó Ali Penn kpó kplétɛn, bɔ
mɔ̌ wɛ un ɖo azɔ̌ zɔń mi mɛ nɔví lɛɛ́ wɛ ɖɔ mi ní hɛn élɔ́ ɔ́ wá zǐnzán
mɛ gbɔn ɖo mɛkplákplá Yɛsinsɛn ɔ́ tɔn glɔ,́ kpódó xomɛnyínyɔ́ kpódó
wǎn yíyí kpó bǐ, bó ɖo wǔjɔmɛ mitɔn ɖe xlɛ ́ mɛ lɛɛ́ wɛ ɖɔ mi nyí
Klísusɛntɔ.́ Bɔ Klísusɛntɔ́ sín tínmɛ wɛ nyí vǐ yɛy̌ɛ ́ e è sixú sísɛ ́ yi fí
ɖěbǔ é ǎ, tínmɛ énɛ́ ɔ́ tɔn wɛ nyí “gbɛtɔ́ e wǎn yíyí gɔ́ é, é ɖo mɔ̌ có ɔ,́
wǎn yíyí gɔ́ ɛ nú Mawu lě e é gɔ́ ɛ nú gbɛǩplékplé ɔ́ gbɔn é.” Mi mɔ
nǔ e ɖɔ wɛ un ɖe é a?
205 Nǔkanbyɔ́ ɖé ká ɖe a? Kan ɔ́ kó ɖibla wá vivɔnu ɖo fí, bɔ un ɖó
mɛɖé bɔ é ɖo te kpɔń mì ɖo fínɛ.́ Gan nabí mɛ wɛ é ɖó ná kó ɖo fínɛ?́
[Billy Paul ɖɔ, “Tlóló din.”—Wěmaɖetɔńtɔ.́] Tlóló din. É jǎwe éɖóɖó
wɛ a? [“Un ná yi kplá ɛ wá.”] É sɔgbe. É sɔgbe, nya ce.
206 Din ɔ,́ un tunwun ɖɔ mǐ ná tɔń din ényí xó ɖěbǔ—ɖěbǔ má sɔ́ ɖe
gɔ́ ná ǎ ɔ́ nɛ.́ Huh? Din ɔ,́ ényí ɖě má sɔ́ ɖe ǎ ɔ,́ mi nú mǐ ná nyi mɛ
lɛɛ́. Ɛɛn. Wěyi, Nɔví súnnu Collins? [Nɔví súnnu Collins ɖɔ, “É sixú
nyɔ́ hú ɖɔ è nǐ cí kan lɛɛ́.”—Wěmaɖetɔńtɔ.́] É sɔgbe. [Tɛn vɔťɔ́ ɖo kan
ɔ́ jí.]
207 É nyɔ,́ nɔví lɛɛ́ mi, é nyɔ́ nukún ce mɛ ɖɔ un nɔ fí ɖó
kpɔ́ xá mi égbé gbadanu, kpódó Nɔví súnnu Neville kpó, kpódó
agunvíwú-kpénukúndótɔ́ lɛɛ́ kpó, kpódó nǔjíkpɔńtɔ́ lɛɛ́ kpó, kpódó
Aklúnɔzángbe wémaxɔmɛ sín nukúnkpénǔwútɔ́ ɔ́ kpó, mi mɛ bǐ. Mǐ
ɖi nǔ ɖɔ Aklúnɔ ɔ́ ná dó alɔ mi din bónú mi ná hɛn tito élɔ́ lɛɛ́ wá
zǐnzán mɛ nú Axɔśúɖuto Mawu tɔn. Nǔ e wú un ɖɔ élɔ́ ɔ́ é wɛ nyí ɖɔ
un lin ɖɔ mi ko su sín yɔkpɔv́ú wá nyí mɛxó. Hwenu e mi ɖo yɔkpɔv́ú
ɔ,́ mi nɔ ɖɔ xó yɔkpɔv́ú ɖɔhun, lobɔ ayixa mitɔn nɔ mɔ nǔ yɔkpɔv́ú
ɖɔhun. Amɔ̌ din ɔ́ mi nyí mɛxó, hǔn mi nú mǐ ná wa nǔ ɖi mɛxó lɛɛ́

ɖɔhun ɖo Mawu xwé gbe, bó ná ɖo mǐɖée zán wɛ ganjí, bó ná ɖo yɛy̌i
wlí nú azɔťɛn mǐtɔn lɛɛ́ wɛ, lobo ná ɖo yɛy̌i wlí nú azɔťɛn lɛɛ́ bǐ wɛ.
Nǔníná e Aklúnɔ ɔ́ ná mǐ lɛɛ́ é bǐ ɔ,́ mi nú mǐ ní sɔ́ ɖó tito mɛ, bó wlí
yɛy̌i nú Mawu kpódó nǔníná mǐtɔn lɛɛ́ kpódó azɔťɛn mǐtɔn lɛɛ́ kpó.

Mi nú mǐ ná xo ɖɛ.
208 Tɔ́ e ɖo Sɛx́wé é, mǐ dó kú nú We gbadanu din nú kplékplé ɖó
kpɔ́ súnnu élɔ́ lɛɛ́ e è sɔ́ ɖó azɔťɛn lɛɛ́ mɛ fí lɛɛ́ é tɔn bónú yě ná dó
wa azɔ̌ Aklúnɔ ɔ́ tɔn e wa wɛ è ɖe ɖo Jeffersonville fí ɖo agun élɔ́ mɛ
é ɖó ganjí. Mawu, alɔ Towe ní nɔ yě jí, nú Hwi ní dó alɔ yě bó xo
ɖɛ dó yě jí. Gbɛǩplékplé ɔ́ kpódó mɛ lɛɛ́ kpó ní mɔ nukúnnú jɛ mɛ bó
tunwun ɖɔ élɔ́ ɔ́ tíin nú nyǐnyɔ́ d’é jí Axɔśúɖuto Mawu tɔn ɔ́ wɛ, bónú
mǐ ná sixú húzú gbɛtɔ́ nukúnnú mɔ jɛ nǔ mɛ tɔn lɛɛ́ bó ná tunwun Yɛ
Mawu tɔn ɔ,́ bó ná tunwun nǔ e mǐ ná wa é. Nǎ bónú é ní nyí mɔ,̌ Tɔ.́
Sɔ́ ɖɛxodómɛjí Towe lɛɛ́ nyi mǐ ná din, bónú Yɛsinsɛn ɔ́ ní kpɔń mǐ jí
bó xlɛ ́ ali mǐ, bó cyɔń alɔ mǐ jí, bónú è nǐ sixú mɔ mǐ ɖo gbejí ɖo azɔ̌
e mǐ ɖó ná wa ɔ́ sín tɛnmɛ. Ɖo Jezu Klísu sín Nyǐkɔ mɛ, un xo ɖɛ ɖe.
Amǐ. 

